
 A wa nǔ, nɔví súnnu.
2 Mi kú dó gbada. (A wa nǔ, nɔví súnnu.) Mi bǐ ní kú dó gbada.
Xomɛ hun mì tlala ɖɔ un tɔń gbadanu din; un ɖo nyiɖée mɛ mɔ wɛ
ganjí. Un ɖo nyiɖée mɛ mɔ wɛ ganjí sín kplé sɔ gbadanu tɔn ɔ́ hwenu
ɖokpóó. Ɖɛxodómɛjí ɖaxó ɖé wɛ énɛ́ ɔ́ nyí nú mì ɖɔ má mɔ bɔ nyɔňu
wamamɔnɔ ée tɔń nukún é mɔ nukúnnú. Bɔ mɛ gěgé ɖěvo lɛɛ́…
3 Un mɔ wěma wlán sɛ ́ dó mɛ e nɔ dó akɔńkpinkpan lanmɛ nú mɛ
é ɖé yí égbé bɔ nǎwe ɖé ɔ,́ vlafo é ɖo fí din, é ɖo xó ɖɔ nú mì dó
nǔ ɖěɖěe jɛ ɖo xá tɔn mɛ sɔ gbadanu ɔ́ gúdo jɛ nukɔn nú kplé gǔdo
gúdo tɔn ɔ́ lɛɛ́ wú wɛ, lě e Aklúnɔ ɔ́ jlá nǔsise ɖó nú nyɔňu e kó kú tó
bǐ sésé sín hwenu línlín ɖíe ɖokpóó é ɖé gbɔn é, ée—ée ɖɔ, ɖɔ jí lé
Wɛnsagun Aklúnɔ ɔ́ tɔn wá byɔ́ xwé gbe fí e é ɖe é bó wá vɔ́ nǔsise
tɔn ná ɛ. Bɔ é sixú vɛ ́ kó…Mǐ jló ná yí kúnnuɖiɖe tɔn, bó ná wlán
ɖ’ayǐ ɖo gǔdo fínɛ.́ Bɔ gbɔn mɔ,̌ énɛ ́ ɔ́ nyɔ́ tlala. Bɔ xomɛ hun mǐ ɖó
énɛ́ ɔ́ wú, xomɛ hun mǐ tlala kpowun.
4 Bɔ gbɔn mɔ̌ ɔ,́ mǐ ɖo tito bló wɛ bó ná sú ta nú kplé ɔ́
Aklúnɔzángbe gbadanu ɖ’ayǐ, amɔ̌ mǐ wá gbeta ɔ́ kɔn ɖɔ é ná nyɔ́
hú nú mǐ ɖɔ mǐ ní má bló ó, vlafo é ná nyɔ́ hú nú mǐ ɖɔ mǐ ní yi
nukɔn kpɛɖé gɔ́ ná kpowun. Mǐ ɖo…Mǐ ná kó…[Gbɛǩplékplé ɔ́ xo
aploo—Wěmaɖetɔńtɔ.́] Mi wa nǔ. Mi wa nǔ tlala. Mi wa nǔ ɖésú,
énɛ ́ ɔ́ nɔ́ zɔń bɔ un nɔ mɔ nyiɖée mɛ ganjí.
5 Nǔ e wú un ɖo mɔ̌ wa wɛ ɔ,́ é nyí ɖó azɔ̌ wa ɖó kpɔ́ xá mɛ ɖěbǔ
ɖo fí ǎ wútu wɛ ǎ, lo ɔ́ ɖó sísíɖíɖó nú Nɔví súnnu Freeman wútu wɛ,
mi mɔ a, bɔ un jló ná ɖo kplé bló wɛ ɖo hwenu ɖokpó ɔ́ e é ɖo blǒbló
wɛ ɖe é ǎ. Bɔ ényí un lin ɖɔ un ɖo ali glɔń nú kplé tɔn wɛ ɖo ali ɖěbǔ
nu ɔ,́ un na kó bló ǎ. Amɔ̌ un—un—un mɔ kɛń ɖó nǔ jí kléwún ɖé
yí zaanɖé wá yi din tlóló, hǔn un ɖo nyiɖée mɛ mɔ wɛ ganjí hú gǎn
kpan nukɔn énɛ́ ɔ́ din, ɖɔ é—é sɔgbe, hǔn…Mi wa nǔ. Mi wa nǔ ɖésú.
6 Nǔ ɔ́ wlú kpɛɖé ɖo nɔví súnnu e ɖo mawuzɔ́ wa wɛ ɖé lɛɛ́ é mɛ
kpowun bɔ kplé mǐtɔn lɛɛ́ wá cáká ɖó te, mǐ byɔ́ toxo ɖokpó ɔ́ mɛ ɖo
hwe ɖokpó ɔ́ nu. Bɔ un ɖeji ɖɔ mǐ ná kó jló ná wa mɔ̌ ǎ. Amɔ̌ mǐ jló
ɖɔ mi mɛ lɛɛ́ ní lin ɖɔ mǐ ɖo tíntɛńkpɔń wɛ bó ná zɔn jɛ mi jí kpowun
ǎ.
7 Amɔ̌ un ɖi nǔ ɖi, un ɖi ɖɔ Jakɔb́u wɛ kun sɛt́ɔ ɖokpó, bɔ Filisitɛɛ́n
lɛɛ́ nya ɛ, bɔ é ylɔ́ ɖɔ Hunnyínylá; é lɛ ́ kun ɖěvo, bɔ yě ɖe e dó, bɔ é
ylɔ́ ɖɔ Jlɛ, hǔn é kun atɔngɔ́ ɔ,́ bó ɖɔ, “Tɛnmɛ ɖe nú mǐ mɛ bǐ.” Hǔn…
Mi wa nǔ. Mi wa nǔ ɖésú.

8 Hǔn, hwenu e nyɛ kpó Nɔví súnnu Freeman kpó yi toxo kpɛví
énɛ ́ ɔ́ mɛ ɔ,́ Chicago, é nyɔ,́ un jó énɛ́ ɔ́ dó, bó zɔn yi zɔga, mi tunwun
a, bɔ mǐ bló…Amɔ̌ tɛnmɛ ɖe nú mǐ mɛ bǐ ɖo Californie, mǐ ɖó sɛt́ɔ
ɖaxó ɖé nú mǐɖée ɖo fí. Mawu ní xo ɖɛ dó jǐ we, nɔví súnnu. Mɛɖé
ɖɔ nú mì ɖɔ toxó élɔ́ bló mǐlu gblǒká afɔwe kanɖé wǒ. Hǔn tɛnmɛ
gěgé wɛ ɖe, kabǐ? Azinzɔnnɔ gěgé, mɔǩé, énɛ ́ ɔ́ wú ɔ,́ mɛ gěgé ɖo yě
mɛ wá fí nú lanmɛ yětɔn. Bɔ un ɖi kpowun ɖɔ Mawu ná ná mǐ kplé
ɖaxó ɖé ɖo fí, mǐ mɛ we lɛɛ́ bǐ, bó ná xo ɖɛ dó sinsɛnzɔ́ lɛɛ́ jí ɖo fí bǐ,
kpódó gběxixo lɛɛ́ bǐ kpódó mawuzɔẃatɔ́ lɛɛ́ kpó ɖo fí bǐ.
9 Bɔ sɔ, Gbɔjɛzán gbe ɔ,́ mi nú mǐ ná xo ɖɛ ɖɔ Mawu ní ná lǐndɔň
gěgé gbɔn akɔta lɛɛ́ mɛ, ɖo fí bǐ, nú susu Tɔn. Nǔ bǐ gúdo ɔ,́ mǐ ná yi
Xwé gbe zaanɖé din, mi tunwun a, bɔ mǐ kó ɖo nǔ sɔ́ wɛ din kpowun,
hǔn mi nú mǐ ní vɛ ́ kó kpo ɖo mǐɖée hɛn ɖó mǐmɛ́ jí kpowun hwebǐnu,
énɛ ́ ɔ́ wú ɔ́ mǐ tunwun hwenu e é sixú jɛ dó é ǎ.
10 Bɔ mǐ yí wǎn n’I; bɔ un ɖeji ɖɔ mi yí wǎn n’I é ma nyí mɔ̌ ǎ ɔ́ mi
na kó ɖo fí ǎ. Bɔ nǔ kpɛví tíntín ɖé ɖo ayi mitɔn mɛ ɖɔ mi yí wǎn nú
Mawu, é má nyí mɔ̌ ǎ ɔ́ mi na kó jló ná wá fí ɖěbǔ lɔ ǎ, mi na kó ɖo
fí ɖěvo. Hǔn, xomɛ hun mǐ ɖɔ nǔ nyí mɔ̌ nú mi.
11 Gbɔn mɔ,̌ sɔ gbadanu nyí kplé ɖé—ɖé bó wa ɖaxó mɔȟunkɔtɔn,
bɔ—bɔ gbadanu élɔ́ din ɔ́ mǐ lɛ ́ ɖo nukún ɖó kplé ɖaxó ɖěvo wɛ nú
Aklúnɔ mǐtɔn. É ní dó acɛ Tɔn lɛɛ́ jí kpowun. Bɔ din ɔ,́ sɔ hwelɛḱɔ ɔ,́
é jló Aklúnɔ ɔ,́ un—un jló ná ɖɔ xó nú mi sɔ hwelɛḱɔ, kpowun, é nyɔ,́
ényí mi na ylɔ́ ɖɔ è nǎ tɛńkpɔń bó jlá xó ɔ́ nɛ.́ Nyɛ ɔ,́ ɖi lě e un ko ɖɔ
nú mi hwe ɖě ɔ́ nu gbɔn ɔ,́ un cí penɛɛ́ e è nɔ hɛn gɔ́ ná é ɖɔhun nú
nǔ e kan è nǎ nyí mawuxójlátɔ́ é, mi tunwun a. É wɛ nyí ɖɔ nú…Mi
tunwun a, nú penɛɛ́ mitɔn tɔń ɔ,́ mi nɔ zán penɛɛ́ e mi hɛn gɔ́ ná é ɖé
bó ná dó kun hǔn yi nukɔn. Hǔn mǐ…Amɔ̌ penɛɛ́ mǐtɔn tɔń ǎ, amɔ̌ yě
ná vɛ ́ kó zán kpowun, gbɔn ɖěbǔ.
12 Hǔn sɔ hwelɛḱɔ ɔ…́Un nɔ tɛńkpɔń tɛgbɛ bó ná ɖɔ xó ɖo hwelɛḱɔ.
Bɔ mɛ lɛɛ́ nɔ́ yí gbě—gbějízɔnlin sín nǔníná ɖé nú mì bɔ énɛ́ ɔ—́énɛ́ ɔ́
nɔ́ dó alɔ gbějízɔnlinzuntɔ́ lɛɛ́ ɖo gle e ɖo gbějí lɛɛ́ é mɛ. Un tunwun
nǔ e gbějízɔnlinzuntɔ́ lɛɛ́ nyí é kpɔń gbeɖé káká jɛ hwenu e un wá
ɖɔ́ kpɔń nyɛ ɖésúnɔ dó é ǎ. É xɔ susu, amɔ,̌ óo mɛ ce lɛɛ́ mi, ényí
mɛɖé ɖe bó ɖó hudó alɔdó tɔn hǔn, gbějízɔnlinzuntɔ́ wamamɔnɔ e
ɖo ahwangbénu ɖo zɔ cáɖá fínɛ ́ ɖo fí e é ɖó ná yi húzú kpan nukɔn
nǔ bǐ ɖe, bɔ ɖo tají ɔ́ yě mɛ énɛ́ lɛɛ́ e nɔ ɖo ahwan fun wɛ kpódó
nǔdábaɖa ɔ́ kpó é wɛ.
13 Bɔ gbɔn mɔ,̌ sɔ hwelɛḱɔ ɔ,́ un—un ɖi ɖɔ gan we adaɖé mɛ wɛ,
kabǐ, nɔví lɛɛ́ mi, é wɛ nyí hwenu e mǐ ɖó…? Sɔ hwelɛḱɔ gan we adaɖé
mɛ. Bɔ xomɛ ná hun mǐ tlala ɖó midɛɛ lɛɛ́ wú, ényí—ényí agun mitɔn
má ɖó sinsɛnzɔ́ ǎ ɔ…́Din ɔ,́ sɔ ná nyí Aklúnɔzángbe, bɔ—bɔ agun mi
ɖésúnɔ tɔn lɛɛ́ ɖó sinsɛnzɔ,́ hǔn xomɛ ná hun mǐ tawun, ényí mi ma

ɖó sinsɛnzɔ́ mi ɖésúnɔ tɔn ǎ, bónú mi ná wá. Nǔgbó ɔ,́ ényí mi ɖó
sinsɛnzɔ́ ɖo agun mi ɖésúnɔ tɔn mɛ hǔn, azɔ̌ e mi ɖó ná wa ɔ́ nɛ ́ ɖɔ
mi ní nɔ azɔťɛn mitɔn mɛ ɖo sinsɛnzɔ́ mitɔn hwenu, mɛ bǐ ɖo agun
yětɔn mɛ. Amɔ̌ ényí mi ma ka ɖó agun ɖěbǔ ǎ, bɔ mi…alǒ è ma ɖo
sinsɛnzɔ́ bló wɛ ɖo agun mitɔn mɛ ǎ ɔ,́ mi tɔń bó wá nɔ kpɔ́ xá mǐ. Bɔ
mi lɛ ́ flín, gběxixo lɛɛ́ bǐ ɖo nukɔn yi wɛ gbɔn toxo ɔ́ bǐ mɛ kpódó fí
bǐ kpó. Bɔ Mawu…Bɔ mi xo ɖɛ ɖɔ Mawu ní lɛ ́ sɛ ́ nǔkún-yatɔ́ lɛɛ́ dó
nǔkún-yiya ɔ́ mɛ gɔ́ ná, ɖó mǐ ɖó hudó yětɔn ɖo dandan mɛ.
14 Bɔ mɛ vívɛńá mǐtɔn lɛɛ́ gěgé ɖo mɛylɔẃéma lɛɛ́ sɛ ́ dó mì wɛ ɖɔ
má wá yi ɖu gbadanu nǔɖuɖu xá émí, bɔ—bɔ, óo, é jló mì dódó ɖɔ
un ló kó sixú bló mɔ,̌ nú mɛ bǐ. Bɔ un jló ná bló mɔ,̌ amɔ̌ nǔ ɔ́ wɛ nyí
ɖɔ, é cí ɖɔ é vɛ ́ wǔ nú mì ɖɔ má bló ɖɔhun, un ɖo xɛsi ɖi wɛ ɖɔ nú
un yi xá mɛ ɖokpó bó má yi xá mɛ ɖě ɔ́ ǎ ɔ,́ é sixú zɔń bɔ yě ná lin
ɖɔ un nyi kɔ kpɔń mɛ énɛ́ ɔ́ kpɛɖé hú gǎn mɛ ɖě ɔ,́ un nɔ wa mɔ̌ ǎ.
Amɔ̌ un—un yí wǎn nú mi mɛ bǐ, bɔ un jló ɖɔ mi ní yí wǎn nú mì, bɔ
ényí mǐ yí wǎn nú Aklúnɔ ɔ́ hǔn, mǐ ná mɔ nǔ ɖokpó ɔ́ ɖo mǐɖée mɛ
kpan nukɔn nɔzo mǐtɔn. Hǔn, bɔ énɛ́ ɔ́ mǐ ná…Gbe ɖokpó ɔ,́ un na yi
ɖu gbada nǔɖuɖu xá mi mɛ bǐ. Amǐ. Énɛ́ ɔ́ má ná jí wǔ ǎ cé? Un lin
kpowun ɖɔ, hwenu e ahwan ɔ́ ná vɔ bǐ bɔ azizɔ ɔ́ ná kɛn gúdo ɔ,́ mǐ
ná sɛ wá, bó ná kpé wǎnyínámɔ mǐtɔn lɛɛ́, énɛ ́ ɔ́ gúdo ɔ́ mǐ ná kpé E,
mǐ ná jínjɔń távo ɔ́ tó bó ná kpan nukɔn nɔzo mǐtɔn. Énɛ́ ɔ́ má ná jí
wǔ ǎ cé? Gankpogɛ alǒ azinkpo-kɛkɛf́ɔnɔ ɖé ná tíin ɖo távo ɔ́ tó kpɔń
gbeɖé ǎ, bɔ kpɔń gbeɖé…Óo, énɛ ́ ɔ́ má ná jí wǔ ǎ cé?
15 Énɛ́ ɔ́ gúdo ɔ́ hwenu e mǐ ná mɔ énɛ́ ɔ́ bǐ ɖo ayǐjínjɔń ɖo fínɛ ́ káká
wá yi ɔ,́ un ná kpɔń távo ɔ́ sín akpa ɖě ɔ́ xwé sɛ ́ dó, bɔ un ná ɖɔ, “É
nyɔ,́ Mawu ní xo ɖɛ dó jǐ we, nɔví súnnu. Mɛ ce lɛɛ́ mi!” Bɔ énɛ́ ɔ́
gúdo ɔ́ mǐ ná—mǐ ná ɖó ná ya avǐ kpɛɖé kpowun. Mi ɖi nǔ nú mɔ̌ ǎ
cé? Ényí mǐ kpé wú ɔ,́ mǐ ná vɛ ́ kó ya awǎjijɛ ví kpɛɖé kpowun.
16 Bɔ énɛ́ ɔ́ gúdo ɔ́ ɖo tavo ɔ́ sín ta ɔ́ Axɔśú mǐtɔn ná tɔń bó wá ɖo
Susu ɖaxó Tɔn mɛ, É ná ɖi zɔnlin wá yi gbɔn mǐ mɛ bǐ kpá, bó ná sɔ́
awa Tɔn kplá kɔ nú mǐ, bó ná ɖɔ, “Mi ji ya gěgé, nǔ gěgé gbo mi ɖó
Nyɛ wútu.” É ná súnsún ɖasin lɛɛ́ bǐ sín nukún lɛɛ́ mɛ, bó ná ɖɔ, “Din
ɔ,́ mi ma sɔ́ ya avǐ ɖě ó. Mǐ ɖo—mǐ ɖo…É kó vɔ bǐ.” Óo, nú hwenu
ɖaxó énɛ́ ɔ!́ Nǔ e tamɛ mǐ ɖo fí dó é ɔ́ nɛ,́ kabǐ? É ná jí wǔ ɖɔ è nǎ mɔ
ɖɔ awa Tɔn ɖo mɛ wú ǎ cé, bɔ É ná ɖɔ, “Din ɔ,́ mi ma ya avǐ ó. Mi
bo wá byɔ́ awǎjijɛ Aklúnɔ ɔ́ tɔn mɛ, mi fun ahwan ɖagbe ɖé.” Hǔn
hwenu e mǐ ɖo fí bó mɔ nyɔňá élɔ́ ɔ,́ mi nú mǐ ní fun ahwan ɖagbe
ɖé, ahwan jɔ ahwan ɖé.
17 Un jló ná xa Nǔwlánwlán ɖé, bɔ mǐ ná jɛ ɖɛxixo xwislɛślɛ ́ ɔ́ jí
tlɔlɔ, bónú mǐ ná sixú ɖu vǐví hwenu ɖagbe ɖé tɔn, bó ná dó jó mɛ lɛɛ́
dó bónú yě ná yá wǔ tɔń, énɛ ́ ɔ́ mi sɔ́ ná gbɔ hwenu nú Aklúnɔzángbe
wěmaxɔmɛ mitɔn zǎnzǎn ǎ. Bɔ mǐ ɖo tíntɛńkpɔń wɛ bó ná sɔ́ dó ɖó

walɔ e má mɛ é ɖé, ényí mǐ sixú kpé wú ɔ́ nɛ,́ bó ná jó mɛ lɛɛ́ dó bónú
yě ná yá wǔ tɔń, bɔ gbɔn mɔ̌ mɛ lɛɛ́ sixú yi azɔ̌ wa gbé bó ná lɛ ́ lɛ ́ kɔ
wá, gbɔn mɔ,̌ nú gbadanu e bɔ d’é wú é.
18 Mɛ nabí wɛ wá fí azɔn nukɔntɔn ɔ?́ Mi nú mǐ ní mɔ alɔ mitɔn lɛɛ́,
ɖo…Mɛ ce lɛɛ́ mi, énɛ ́ ɔ́ jí wǔ! Mi nú mǐ ní ná alɔ yě, yě mɛ bǐ e ɖo fí
bó má kó…Énɛ́ ɔ́ jí wǔ! Énɛ́ ɔ́ sɔgbe. Mɛ ce lɛɛ́ mi, xomɛ hun mǐ tlala
ɖɔ mi ɖo fí lobɔ mǐ ná dó tunwun mi. Un ló kó sixú ná alɔ mi bó dó
kwábɔ nú mi. Amɔ̌ un xo ɖɛ ɖɔ Yɛsinsɛn ɔ́ ní sɔ́ awa Tɔn lɛɛ́ kplá kɔ
nú mi, bó ɖɔ, “Nǔ e ɖɔ wɛ é ɖe é ɖíe, ɖɔ mi nyí—mi nyí kwábɔnɔ.”
19 Bɔ din ɔ,́ ɖo sinsɛnzɔ́ lɛɛ́ mɛ ɔ,́ sinsɛnzɔ́ mǐtɔn lɛɛ́ nɔ́ gbɔn vo
kpɛɖé, nú hwɛhwɛ tɔn, ɖo azɔngbigbɔ Mawu tɔn sín sinsɛnzɔ́ e kɔn
mǐ nɔ́ wá lɛɛ́ é mɛ, é nɔ ɖo nǔnyínyí dábaɖa E kpé mì xwe ywɛywɛ
ɖé ɖíe é sín azɔw̌iwa glɔ.́ Bɔ ɖěe élɔ́ ɔ́ ká nyí nǔkplɔńmɛ Baputísu
lɛɛ́ tɔn ɖé kɛɖ́ɛ ́ ɔ,́ un…Mi nɔ se bɔ un nɔ ɖɔ xó d’é wú azɔn gěgé, ɖɔ
un nyí Baputísu, din ɔ,́ un nyí—un nyí ba—Baputísu ǎ, un nyí—un
nyí Klísusɛntɔ,́ mɔ̌ wɛ. Un sixú lɛ ́ kpo ɖo Baputísu nyí wɛ, bó ná nyí
Klísusɛntɔ,́ mi mɔ nukúnnú jɛ mɛ.
20 Amɔ—̌amɔ̌ é kó lín din ǎ ɖo Little Rock ɔ,́ un…nya ɖé tíin bó ɖó
gankpogɛ ɖé lɛɛ́, bɔ é kó…é kó nɔ hɛn yě sín xwe mɔǩpán ɖíe ɖokpóó,
bɔ é byɔ́ xwislɛślɛ ́ ɔ́ mɛ, bɔ Aklúnɔ ɔ́ gbɔ azɔn n’i. Óo, xomɛ hun i sɔ
mɔ!̌ Bɔ é ɖo xó sú wɛ, bó ɖo yiyi wɛ gbɔn ali jí bó sɔ́ gankpogɛ ɖokpó
tɔ́ dó ɖě ɔ́ wú, bó ɖo kúnnu ɖe nú mɛ bǐ wɛ, gbɔn fí bǐ ɖo Little Rock.
21 Bɔ gbadanu e bɔ d’é wú ɔ,́ é lɛ ́ kɔ wá sinsɛnzɔ́ ɔ́ mɛ, bɔ é sí te, é
ɖɔ, “Ɖɔ nú mì, Nɔví súnnu Branham, un se bɔ a ɖɔ…Un sixú mɔ nǔ jɛ
élɔ́ ɔ́ mɛ ganjí ǎ.” É ɖɔ, “Din ɔ,́” bó ɖɔ, “hwenu e un se bɔ a ɖo xó jlá
wɛ ɔ,́ un ɖeji ɖɔ Nazaleɛn ɖé wɛ a nyǐ.” Nǔ e éyɛ ́ nyí ɔ́ nɛ.́ É ɖɔ, “Un
ɖeji ɖɔ Nazaleɛn wɛ a nyǐ.” É ɖɔ, “Énɛ́ ɔ́ gúdo ɔ́ un mɔ Pantekotísu
lɛɛ́ bǐ, bɔ un ɖɔ, ‘Éeǒ, Pantekotísu wɛ é nyí.’ Bɔ hwi ɖíe ka ɖo ɖiɖɔ
wɛ ɖɔ Baputísu wɛ émí nyí e.” É ɖɔ, “Un—un sixú mɔ nǔ jɛ énɛ ́ ɔ́ mɛ
ǎ.”

Un ɖɔ, “Óo, énɛ ́ ɔ́ bɔwǔ hǔn, papáa.” Un ɖɔ, “Pantekotísu-
Nazaleɛn-Baputísu ɖé wɛ un nyí.”
22 Hǔn, énɛ ́ ɔ́ wɛ nyí…Ɛɛn. Mawu nɔ́ yí wǎn nú mǐ mɛ bǐ. Gbɔn Vǐ
Tɔn gbla mɛ ɔ,́ mǐ nyí vǐ súnnu kpódó vǐ nyɔňu kpó gbɔn lɛv̌ɔj́ɔ jí ɖo
Axɔśúɖuto ɔ́ mɛ.
23 Bɔ gbɔn mɔ̌ un ɖo…Ɖo nǔgbó mɛ ɔ,́ un…Énɛ́ ɔ́ wɛ nyí…
Gbějízɔnlin Baputísu gun ɔ́ mɛ wɛ è ɖe gbe nú mì ɖe, bɔ è ɖe gbe
nú mì ɖo agun ɖěvo ɖěbǔ mɛ sín hwe énɛ́ ɔ́ nu ǎ. Amɔ̌ nú nǔ
e kan azɔngbigbɔ Mawu tɔn sín sinsɛnzɔ́ lɛɛ́ é ɔ,́ un nɔ sɔ́ dó bló
wɛnɖagbejlájlá sín agun lɛɛ́ bǐ sín nǔ ɖé, agunnyíkɔ lɛɛ́ bǐ sín nǔ ɖé
kpowun nú mɛ bǐ. Kpowun wɛ ɖɔ…Mawu nɔ́ kanbyɔ́ ɖo xwislɛślɛ ́ ɔ́

mɛ ɖɔ mi nyí Mɛtodísu, alǒ Baputísu, alǒ Katolíka a jí, alǒ nǔ e mi
nyí é ǎ, nǔɖiɖi mitɔn wɛ nɔ zɔń bɔ azɔn nɔ gbɔ nú mi; gbɔn nǔɖiɖi
mitɔn gbla mɛ wɛ azɔn nɔ gbɔ nú mi.
24 Bɔ, amɔ̌ un ná kó jló ɖɔ mi ní lin din ɖɔ élɔ́ ɔ́ nyí nǔkplɔńmɛ
Baputísu lɛɛ́ tɔn ɖé pɛṕɛṕɛ ́ hwenu e un nɔ ɖɔ ɖɔ jí lé nǔníná lɛɛ́ kpódó
ylɔ̌ lɛɛ́ kpó nɔ́ tíin kɔ lɛ ́ sín hwɛ mɛtɔn gúdo mɛ vo é ǎ, un ɖi ɖɔ yě nɔ́
nyí jlǒ Mawu tɔn e è ko ɖe gbe ná sín do é.
25 Hwenu e un ɖo súnnuví kpɛví ɖé nyí wɛ ɔ…́Égbé ɔ…́Nǎwe énɛ́
e bló ɖiɖe nú goxɔ kpɛví e mɛ un jɔ ɖe é ɔ,́ énɛ ́ ɔ́ nyɔ́ kpɔń tlala. Bɔ
hwenu e è ji mì ɔ,́ Nǔnyínyí dábaɖa ɖé wá byɔ́ xɔ ɔ́ mɛ, bó ɖibla ɖó
ninɔmɛ wěziza énɛ́ lɛɛ́ e ɖo fínɛ ́ lɛɛ́ é ɖokpó tɔn pɛṕɛṕɛ.́ É xwedó mì
nú gbɛzán ce bǐ káká wá jɛ din. Un tunwun nǔ e É nyí é ɖ’ayǐ ǎ. Un…
Katolíka wɛ mɛ ce e jɛ nukɔn nú mì lɛɛ́ é nyí. Un nyí Iilándinu ɖo akpá
we lɛɛ́ bǐ xwé, tɔ́ ce xwé kpódó nɔ ce xwé kpó; bɔ hwɛsɔḱɛmɛ tíin nú
énɛ́ ɔ.́ Hǔn, un—un—un ɖó…Bɔ mɛɖé ɖɔ, “Hwi mɛ e nyí Iilándinu bó
gosín Kentucky wá, mɔǩé ɔ,́ óo mɛ ce, énɛ ́ ɔ́ bló bɔ nǔ ɔ́ nylá tlala.”
Hǔn un…Amɔ̌ Mawu kú nǔbláwǔ nú mì, bɔ É sɔ́ mì dó bló Klísusɛntɔ́
ɖé ná gbɔn Vǐ Tɔn Jezu Klísu jí, bɔ xomɛ hun mì sɔ mɔ.̌ Bɔ énɛ́ ɔ́ gúdo
ɔ́ hwenu e un wá húzú jɛ Klísusɛntɔ́ ɔ…́
26 Hwenu e un ɖo súnnuví kpɛví ɖé nyí wɛ, cóbɔ un ná wá nyí
Klísusɛntɔ́ ɖé ɔ,́ élɔ́ ɔ́ nɔ́ kó wá nú mì, bó nɔ́ kó ɖɔ xó nú mì, bó nɔ́ kó
ɖɔ nǔ e ɖo nǎ jɛ wɛ lɛɛ́ é nú mì. É nyɔ,́ é nɔ́ dó xɛsi mì yi kú, ɖibla
nyí mɔ.̌ Ciɖaciɖa nɔ ɖo wǔ ce bɔ un nɔ ɖo xɛsi jí d’é wú. Amɔ̌ é nɔ…́
É ɖɔ xó nú mì azɔn nukɔntɔn ɔ́ ɖo zungodwe ɖé mɛ, ɖi jɔhɔn e ɖo
xásáxásá wɛ ɖo zungodwe ɔ́ mɛ ɖɔhun pɛṕɛṕɛ,́ bɔ é ɖɔ nú mì ɖɔ nyi
ni má nu ahan, alǒ nu azɔ, alǒ hɛn agbaza ce blí kpɔń gbeɖé ó, ɖɔ jí
lé azɔ̌ ɖé ná ɖe nú mì bɔ un ná wa. Bɔ ɖo gbɛ ce bǐ mɛ káká wá yi
ɔ,́ un tɛńkpɔń bó ná nɔ gbɛ bó ná dó nyí súnnu mɛjɔmɛ ɖé, bɔ è mɔ
nukúnnú jɛ wǔ ce gbɔ. Bɔ tɔ́ ce ɖésú nɔ́ ɖɔ ɖɔ jí lé xɛsiɖitɔ́ ɖaxó ɖé
wɛ un nyí, ɖó un nɔ nu ahan ɖi kpikpotɔ́ Branham lɛɛ́ tɔn ɖɔhun ǎ,
kpódó—kpódó nǔ mɔȟunkɔtɔn lɛɛ́ kpó. Amɔ̌ Nǔɖé ɖo ayi ce mɛ bó
má jló ná gbɔ nú un nu ahan ǎ, Énɛ́ ɔ́ wɛ nyí Klísu. Bɔ un ɖó linlin
ɖé, é sixú nyí ɖɔ hwɛ ce kún jɔ ɖo élɔ́ ɔ́ jí ó, un lin ɖɔ Mawu wɛ ɖo
alɔ cyɔń élɔ́ ɔ́ jí wɛ nú togun Tɔn, bónú yě ná sixú ɖu le tɔn. Un sixú
mɔ nǔ jɛ wú ɖo ali ɖěvo ɖěbǔ nú ǎ, ɖó ɖo ninɔmɛ linu ɔ,́ un ɖo alɔ
ɖě ɔ́ xwé. Hǔn, mɛ ce lɛɛ́ bǐ wɛ nɔ́ nu ahan kpódó nǔ mɔȟunkɔtɔn lɛɛ́
kpó. É cí ɖɔ nú mi dó agbadékwín ɖé ɖɔhun pɛṕɛṕɛ,́ nú agbadékwín
koklójónɔ wɛ ɔ,́ é ná ná agbadé koklójónɔ, mi mɔ a, amɔ̌ afi nú jijɔ
húzúhúzú ɖé tíin, énɛ ́ ɔ́ ɖo hwe élɔ́ nu ɔ,́ Mawu wɛ bló.
27 Bɔ gbɔn mɔ̌ hǔn hweɖénu gúdo ɔ,́ é—é nɔ́ wá nú mì, bó nɔ́ ɖɔ xó
nú mì, lobo nɔ ɖɔ nǔ e ɖo nǎ jɛ wɛ lɛɛ́ é nú mì. É nyɔ,́ un nɔ zɔ ná. Bɔ
jijɔ húzúhúzú ce gúdo ɔ,́ agun ce tunwuntunwun, Baputísu gun ɔ,́ un

ɖɔ xó tɔn xá mawuzɔẃatɔ́ ɖé lɛɛ́, kpódó kpikpotɔ́ kpó, bɔ yě ɖe wě
xá mì ɖɔ má nɔ zɔ Ná, bó ɖɔ, “Ma ɖó mǐmá ɖěbǔ xá kpɔń ó, é sɔgbe
ǎ. Hǔn, ényí nǔɖé wá nú we hǔn,” yě ɖɔ, “mǐ…Nǔdábaɖa ɔ́ sín—sín
azǎn lɛɛ́ ɔ,́ akpá ɖě ɔ́ xwé wɛ énɛ́ ɔ́ ɖe.” Yě ɖɔ, “Xó ɔ́ jí wɛ mǐ nɔ́ nɔ
gbɛ gbɔn.”
28 Un xa gbe ɖokpó ɖɔ mɛ wɛ wěkwín ɔ́ nɔ́ hu, amɔ̌ Yɛ ɔ́ nɔ́ ná Gbɛ
mɛ. Hǔn, un—un tɛńkpɔń bó ná sɛ yi zɔ. Un mɔ nukúnnú jɛ wú, un
jínjɔń ayǐ bó tɛńkpɔń bó ná dó mɔ do ná lě e un kpé wú gbɔn é, bɔ un
ɖɔ, “Aklúnɔ, ényí un kú hwɛ hǔn, sɔ́ kɛ mì.” Bɔ é wá byɔ́ xɔ ɔ́ mɛ bó
zɔn wá gɔň ce hwe énɛ́ ɔ́ nu, nya ɖé, bó ɖibla ɖi ga afɔjlɛj́lɛ ́ ayizɛń,
amɔ̌ agbaza tɔn wi d’é mɛ olívu sinmɛ ɖɔhun, bó ɖó ɖa wiwi e kɔn
nyi abɔ̌ Tɔn ta é, bó da kilóo kanwe wǒ mɔ̌ ɖo gbɛtɔ́ sín gandida mɛ,
bó ɖɔ nú mì ɖɔ è kplá mì wá gbɛ élɔ́ mɛ bónú má xo ɖɛ nú azinzɔnnɔ
lɛɛ́, ɖɔ ényí un bló bónú yě ɖi nǔ lobo nú un nyí ayijlɔj́lɔńɔ hwenu e
un ɖo ɖɛ xo wɛ ɔ,́ ɖɔ nǔ ɖěbǔ kún ná nɔ te ɖo ɖɛxixo ɔ́ nukɔn ó.
29 Un xo nǔ kpɔń dó nya ɔ́ wú, ɖó nǔ ɖokpó wɛ nyí ɖɔ wamamɔnɔ
wɛ un nyí, bɔ nyɛ ɔ,́ un se wěma ǎ, bɔ un ɖɔ, “Mɛ lɛɛ́ ná ɖi nǔ nú mì
ǎ.” Un ɖɔ, “Un sixú bló bónú mɛ lɛɛ́ ná ɖi nǔ nú mì ǎ.”
30 Bɔ é ɖɔ nú mì ɖɔ un ná xo ɖɛ nú axɔśú lɛɛ́ kpódó acɛkpatɔ́ lɛɛ́
kpó, kpódó nǔ mɔȟunkɔtɔn lɛɛ́ kpó; é vɛẃǔ nú mì bónú má ɖi nǔ nú
énɛ́ ɔ.́ Súnnuví ɖé kpódó wěmaxɔmɛ dokɔ tɔn yiyi kpó, bó ná xo ɖɛ
nú—nú axɔśú lɛɛ́ kpódó acɛkpatɔ́ lɛɛ́ kpó, é vɛẃǔ nú mì bónú un ná
sixú ɖi nǔ ná. Có ɔ,́ un tunwun ɖɔ é kún kó ɖɔ nǔ e ma sɔgbe ǎ é ɖěbǔ
nú mì kpɔń ó, amɔ̌ é ɖo te ɖo gɔň ce. Un se gbe ɔ,́ bó mɔ wuntun lɛɛ́.
31 Xwe wěwe mɔ̌ ɖíe ɔ,́ un ɖo yɛhwesin lɛ nú gbɛ̌ ce nukɔntɔn ɔ́ wɛ
ɖo nǔ nɛ́ ce gúdo, fínfɔń sí te ce lɛɛ́ ɖokpó ɖo Jeffersonville, Indiana
fí e un nɔ nɔ ɖo hwe élɔ́ nu, fí e xwé ce ɖe é, tema, bɔ ɖo te ɖo Ohio
Tɔsisa ɔ́ sín agě jí fí e…[Tɛn vɔťɔ́ ɖo kan ɔ́ jí—Wěmaɖetɔńtɔ.́]…kplé
ɖe é. Bɔ hwenu e un ɖo yɛhwesin lɛ nú mɛ wɛ ɔ,́ hwelɛḱɔ gan we wɛ
ɖo xixo wɛ, ɖo Ayidósun mɛ, bɔ mɛ afɔtɔn-nukún-wegɔ́ e zé alɔ dó
jǐ ná wɛ un ɖo yɛhwesin lɛ ná wɛ ɖo Ohio Tɔsisa ɔ́ tó ɖo Spring Li
sín do, bɔ un se bɔ Nǔɖé ɖɔ xó, bɔ un mɔ ɖo nyiɖée mɛ ɖɔ Nǔɖé wlí
mì. Bɔ un kpɔń jǐ, bɔ hwenu e un bló é ɔ,́ ɖo te jɛ wɛ sín Susu mɛ ɔ́
axásáxásá jɔhɔn élɔ́ wá bó ɖo te jɛ wɛ ɖo fí e un ɖe é.
32 Courier Journal sín xójláwéma ɔ́ ɖe nǔwlánwlán ɖé tɔń dó jǐ tɔn,
é ɖɔ, “Sunví dábaɖa ɖé tɔń dó ta nu nú xá ɔ́ mɛ sín agunnukɔntɔ́
Baputísu ɖé hwenu e é ɖo yɛhwesin lɛ nú mɛ wɛ ɖo tɔsisa ɔ́ mɛ é.” Yě
kpé wú bó mɔ nǔ jɛ mɛ ǎ. Óo, vlafo ɖibla yi mɛ děgba we afɔwó wɛ
mɔ Énɛ́ ɔ́ hwenu e É jɛ te ɖo fí e un ɖe, bó lɛ ́ kɔ yi jǐnukúnsin, bó wá
fí e un ɖo te ɖe é pɛṕɛṕɛ ́ lobo lɛ ́ kɔ yi jǐnukúnsin aga é. É nyɔ,́ un…
Mɛ gěgé kan nǔ e Énɛ́ ɔ́ nyí é byɔ́ mì, bɔ un ɖɔ, “Un tunwun ǎ.”

33 Amɔ̌ hwe énɛ́ ɔ́ nu ɔ́ hwenu e élɔ́ ɔ́ wá dó é ɔ,́ é ɖɔ nú mì…Gayɛnu
ɔ́ é kpɔń, nya ɖé wɛ é nyí. Hwenu e un ɖɔ n’I ɖɔ un ɖo xɛsi ɖi wɛ ɖɔ
mɛ lɛɛ́ táá wá gɔn nǔ ɖi nú mì ɔ,́ é ɖɔ è nǎ ná wuntun we mì ɖi lě e
è nǎ gbeyíɖɔ Mɔyízi gbɔn é bó ná dó tun alɔ jí, alǒ bónú, ɖo xógbe
ɖěvo mɛ ɔ,́ bónú è nǎ dó ɖe nyi wɛn nú mi mɛ lɛɛ́, alǒ nú mɛ ɖěbǔ ɖɔ
nǔgbó ɖɔ wɛ un ɖe. Mi mɔ a? Éénɛ.́
34 Din ɔ,́ gbɛtɔ́ lɛɛ́ sixú ɖɔ nǔɖěbǔ, amɔ̌ ényí Mawu má ɖɔ xó dó
gblɔń d’é wú ɖɔ nǔgbó wɛ ǎ ɔ,́ hǔn é nyí nǔgbó ǎ; amɔ̌ ényí Mawu
ɖe kúnnu ɖɔ nǔgbó wɛ ɔ,́ hǔn un ná ɖi nǔ ná; nú Mawu wɛ ɖɔ mɔ̌ ɔ,́
un ná ɖi nǔ ná. Din ɔ,́ un jló ɖɔ mi ní ɖi nǔ ɖɔ nǔgbó wɛ.
35 Bɔ é ɖɔ nú mì ɖɔ un ná tunwun azɔn lɛɛ́ gbɔn alɔ mɛtɔn hinhɛn
mɛ, jɛ nukɔn. Ényí un ɖó sísí, bó—bó yi nukɔn ɔ,́ é ná wá jɛ ɖo hwe
ɖé nu bɔ un ná sixú kpé wú ɖo hwe énɛ́ ɔ́ nu bó ná tunwun nǔ ɖěɖě
e mɛ lɛɛ́ wa wá yi ɖo gbɛ yětɔn mɛ lɛɛ́, bó—bó ná kpé wú bó ná ɖɔ
nǔ e ná jɛ ɖo nukɔn mɛ é nú yě.
36 Bɔ énɛ́ ɔ́ gúdo ɔ́ hwenu e un ɖo ayi dó mɛ kpɔń xɔ hwenu ɖé ɔ,́
É ɖɔ xó dó Nǔwlánwlán e wú un nɔ ɖɔ xó dó azɔn mɔǩpán dó Jezu
Nazalɛt́i tɔn ɔ́ wú lɛɛ́ é, ɖɔ è tunwun ɖɔ è mɔ nukúnnú jɛ Éyɛ ́ mɛ nyi
do, bó gbɔ nú má tunwun ɖɔ è nǎ mɔ nukúnnú jɛ nyɛ mɛ nyi do; bɔ
mɛ gěgé mɔ nukúnnú jɛ nyɛ mɛ nyi do. Amɔ̌ un dó kú tawun ɖɔ mɛ
gěgé ɖi nǔ nú Wɛn ɔ.́ Bɔ è mɔ nukúnnú jɛ Jezu mɛ nyi do.
37 Mɛɖé wá gɔň Tɔn hwe ɖé nu, Natanayɛĺi yi bó yi ba nɔví tɔn
súnnu, fí e wú Wɛnsagun élɔ́ ɖɔ xó dó é pɛṕɛṕɛ ́ nɛ,́ alǒ—alǒ, Filípu
wɛ yi bó yi ba Natanayɛĺi, hwenu e é wá é ɔ,́ Jezu ɖɔ, “Izlayɛĺi ví e
ma nɔ hízí nǔ ǎ é ɖé ɖíe!”

É ɖɔ, “Fítɛ ́ A ka tunwun Mì ɖe, Hlabi?”
É ɖɔ, “Cóbɔ Filípu wá ylɔ́ we, hwenu e a kpo ɖo atín ɔ́ sá é.”

38 Bɔ mi kpɔń ayi tɔn. Din ɔ,́ é sixú kó lɛ ́ kɔ bó ɖidó, bó ɖɔ, “Bǒjlɛj́lɛ ́
alɔkpa ɖé ɖo élɔ́ ɔ́ wú.” É ná kó mɔ ɖɛxodómɛjí e é mɔ yí é yí kpɔń ǎ.
Amɔ̌ é ɖɔ, “Hwi wɛ nyí Klísu, Mawu Ví ɔ,́ Izlayɛĺi Xɔśú ɔ.́” Bɔ é xwe
agbɔňnu sú do bó ná dó sɛn Ɛ, bɔ é kpa susu nú Mawu. Ayi Tɔn ɖo
gbesisɔ mɛ bó ná dó mɔ yí hwenu e Jezu kó tun alɔ Éɖée jí n’i ɖɔ Émí
wɛ nyí nǔ e É ɖɔ ɖɔ Émí nyí é.
39 Énɛ́ ɔ́ gúdo ɔ́ nyɔňu ɖé, hwe ɖé nu wá gɔň Tɔn ɖo sɛt́ɔ ɔ́ tó, bɔ É
ɖɔ xó n’i nú hwenu kléwún ɖé bó ná dó byɔ́ kancícá mɛ xá yɛ tɔn, bɔ
É ɖɔ xó n’i, bó ɖɔ, “Yi kplá asú towe wá.”

É ɖɔ, “Un ɖó ɖě ǎ.”
É ɖɔ, “Xó nǔgbó wɛ a ɖɔ, a ko da atɔɔ́ń wá yi, bɔ mɛ e kpó hwi

kpó ɖo yiyi wɛ din ɔ́ lɔ nyí asú towe ǎ.”

40 É ɖɔ, “Un mɔ ɖɔ Gbeyíɖɔ wɛ A nyǐ,” kpódó nǔ mɔȟunkɔtɔn lɛɛ́
kpó. Mɔ̌ wɛ é yi bó yi ɖɔ nú mɛ lɛɛ́ ɖɔ, “Mi wá, bó wá kpɔń Nya E
ɖɔ nǔ e un wa kpɔń é bǐ nú mì é.” Akpakpa sɔ́ ɛ kpɛɖé, É ɖɔ nǔ bǐ
n’i kpɔń gbeɖé ǎ, amɔ̌ É tunwun nú…Din ɔ́ mi ɖó nukún élɔ́ ɔ́ jí: É
tunwun ɖɔ nú Jezu tunwun mɔ̌ ɔ,́ É tunwun nǔ lɛɛ́ bǐ. Mi mɔ a? Énɛ́
ɔ́ sɔgbe. É tunwun nǔ lɛɛ́ bǐ nú É tunwun énɛ́ ɔ́ nɛ,́ Mawu kpé wú bó
ɖe xlɛ ́ Ɛ.
41 Din ɔ́ ényí mi na ɖó kɛń jí ɔ,́ xɔńtɔn ce vívɛńá Klísusɛntɔ,́ ée nyí
toví ɖó kpɔ́ xá mɛ ɖo Axɔśúɖuto Mawu tɔn mɛ é, Jezu ɖe kúnnu
hwenu e É ɖo ayǐkúngban jí é ɖɔ Émí kún nɔ́ wa nǔɖé É ɖésúnɔ ó, ɖɔ
nǔ e Tɔ́ ɔ́ ɖe xlɛ ́ Émí gbɔn nǔmimɔ gbla mɛ ɖɔ Émí ní wa é kɛɖ́ɛ ́ wɛ
Émí nɔ́ wa. Nǔgbó wɛ énɛ́ ɔ́ nyí a? Énɛ́ ɔ́ sɔgbe. Mi mɔ a? Gbɔn nǔ e
Tɔ́ ɔ́ ɖe xlɛ ́ Ɛ é kɛɖ́ɛ ́ jí wɛ. Mi mɔ a? É ɖɔ, “Nǔgbó, nǔgbó, Má ɖɔ nú
mi, Vǐ ɔ́ sixú wa nǔɖé É ɖésúnɔ ǎ, lo ɔ́ nǔ e Tɔ́ ɔ́ nɔ́ ɖe xlɛ ́ Ɛ ɔ,́ é wɛ
Vǐ ɔ́ nɔ́ wa.”
42 Mi ka ko ɖó kɛń hwenu e Lazáa kú dó é jí a? Jezu ɔ,́ yě sɛ ́ mɛ dó
E ɖɔ É ní wá xo ɖɛ nú Lazáa, É wá ǎ, É vɛ ́ kó yi nukɔn kpowun. Mi
kan nǔ e zɔń é byɔ́ miɖée. É ɖó nǔmimɔ ɖé ɖɔ Lazáa ɖó ná kú. Hǔn
hwenu e É yi nukɔn ɔ,́ ényí mi na ɖó kɛń Nǔwlánwlán lɛɛ́ jí ganjí ɔ,́
É ɖo nukɔn yi wɛ, yě lɛ ́ sɛ ́ mɛ dó, É wá ɖě ǎ, bɔ ɖokpó gɔ́ ná. Énɛ́ ɔ́
gúdo ɔ́ É…É wá ɖɔ hwe ɖé nu gúdo ɖɔ, “Xɔńtɔn mǐtɔn Lazáa ɖo amlɔ
dɔ́ wɛ.” Alǒ, “É kú,” wɛ É ɖɔ nú yě nyi wɛn. Bɔ gbɔn mɔ̌ É ɖɔ, “Amɔ̌
ɖó midɛɛ lɛɛ́ wú ɔ,́ fínɛ ́ e Un ma ka ɖe ǎ ɔ́ víví nú Mì, amɔ̌ Un ná yi
fɔń ɛ.”
43 Din ɔ,́ ɖi lě e Xó Tɔn lɛɛ́ ɖɔ ɖo Mɛmímɛ́ Jǎan 5:19 mɛ gbɔn ɔ,́ Tɔ́
ɔ́ kó ɖe nǔ e ɖo nǎ jɛ wɛ é xlɛ ́ Ɛ, ɖó É ɖɔ, “Vǐ ɔ́ nɔ sixú wa nǔɖé zɛ
nǔ e Tɔ́ ɔ́ nɔ́ ɖe xlɛ ́ Ɛ é wú ǎ.” Énɛ́ ɔ́ ká sɔgbe a? Bɔ ɖo yɔdo ɔ́ kɔn ɔ,́
mi ɖó nukún ɖɛ Tɔn jí. É ɖɔ, “Mi blí awǐnnya ɔ́ síin.” Amɔ̌ ényí é ná
fɔń sín kú ɔ,́ étɛẃútu è ka ná blí awǐnnya ɔ́ síin? Nyɔňu lɛɛ́ ɖó nǔɖé
bó ná wa, mi mɔ a. É ɖɔ, “Mi blí awǐnnya ɔ́ síin.”
44 Bɔ É ɖɔ, “Tɔ,́ Un dó kú nú We ɖó A ko ɖó tó Mì. Amɔ̌ mɛ élɔ́ lɛɛ́
e ɖo te lɛ ́ lɛ ̌ dó lɛɛ́ é wútu wɛ Un ɖo mɔ̌ ɖɔ wɛ.” Ɖɛxixo hwɛhwɛ tɔn
ɖé kpowun, bɔ tɛgbɛ ɔ…́bó ná dó gbɔ bónú yě ná tunwun kpowun,
énɛ ́ ɔ́ gúdo ɔ́ É ylɔ́ Lazáa sín mɛ—mɛkúkú lɛɛ́ mɛ.
45 Din ɔ,́ nǔ nɛ́ ɖokpó énɛ́ ɔ…́Bɔ Gǎn mǐtɔn ɔ́ nɔ́ ɖo nǔ énɛ́ lɛɛ́ wa
wɛ, bó nɔ́ ɖo nǔ énɛ́ lɛɛ́ ɖɔ ɖ’ayǐ wɛ, lobo nɔ ɖo nǔ e Tɔ́ ɔ́ xlɛ ́ Ɛ é kɛɖ́ɛ ́
ɖɔ wɛ, kɛɖ́ɛ…́É tunwun fí e è dǒ kan sɔt́ócí we dó nyi hwe ɖokpó nu
é; É tunwun fí e xɔ ɖo síngbó jí ɖé ɖe bɔ è ɖǒ ná sɔ́ nǔ ná bɔ nya ɖé
ná hɛn toyizɛń ɖé wá xweyǐgbe.
46 É nyɔ,́ è dǒ hwɛ mì ɖɔ un nyí yɛlɛɛ́sɛntɔ,́ è dǒ hwɛ mì ɖɔ un nyí
nǔkántɔ.́ Bɔ mɛɖé ɖɔ nú mì azǎn ɖě ɔ́ gbe ɖɔ…ɖɔ, “A ɖo nǔ nɛ́ mɛ…”

47 Gbɛ̌ mɛ lɛɛ́ tɔn ɖé ká ɖó agun élɔ́ bɔ è nɔ ylɔ́ ɖɔ “UN NYÍ” alǒ nǔ
mɔȟunkɔtɔn ɖé kpɔń a?

Mɛɖé kan nǔ byɔ́ mì ɖɔ UN NYÍ wɛ a jí.”
Un ɖɔ, “Éeǒ, É NYÍ, bɔ un nyí mɛsɛntɔ́ Tɔn.”
É ɖɔ, “A ma nɔ ɖó kplé ɖo fínɛ ́ fí e UN NYÍ lɛɛ́ nɔ́ nɔ ɖ’ayǐ ǎ cé?”
Un ɖɔ, “UN NYÍ lɛ ́ kpo ɖo fínɛ.́” UN NYÍ ɔ,́ Aklúnɔ mǐtɔn Jezu nɛ,́

mǐdɛɛ lɛɛ́ sín—mǐdɛɛ lɛɛ́ sín Mawu, Tɔ́ Tɔn, “UN NYÍ MƐ E UN NYÍ
É.”
48 Din ɔ,́ è mɔ nukúnnú jɛ énɛ ́ ɔ́ mɛ nyi do, xɔńtɔn vívɛńá Klísusɛntɔ,́
gbɔn wǔjɔmɛ Mawu tɔn gbla mɛ ɔ,́ un—un—un nyí ɖě ɖo yě mɛ énɛ́
lɛɛ́ mɛ ǎ, un nyí—un nyí nɔví mitɔn súnnu, nɔví mitɔn súnnu wɛ un
nyí. Bɔ un sixú gɔn adǎn jɛ, bó sixú gba nǔ, bó gbá, bó húnhún nǔ hɔ́
kɔn nyi ayǐ ɖi wɛnɖagbejlátɔ́ ɖaxó, hlɔňhlɔńnɔ ɖé ɖɔhun, un ɖo ɖiɖɔ
wɛ ɖɔ un nyí mɔ̌ ǎ. Bɔ winnyákúkú ce ɔ,́ un sixú gɔn énɛ́ ɔ́ bló ǎ, lě e
Mawu bló mì gbɔn ɔ́ nɛ,́ un—un ɖó ná nyí nǔ e un nyí ɔ́ kpowun. Xó
fó nɛ.́ Bɔ lě e É jló ɖɔ má nyí gbɔn é pɛṕɛṕɛ ́ ɔ,́ lě e un ɖó ná nɔ gbɔn
é nɛ.́ Bɔ lě e É nɔ ɖɔ gbɔn é kɛɖ́ɛ ́ wɛ un nɔ bló gbɔn. Bɔ, jɛ nukɔn ɔ,́
énɛ ́ ɔ́ ná kó wa nǔ dó wǔ ce…
49 Hwe ɖokpó nu ɖo kplé ɖé mɛ ɖo Cleveland é kó lín din ǎ, súnnu
agbaza sinmɛnɔ ɖé tíin bó zɔn sɛ wá, bó ɖɔ, “Un ka sixú yí ɖɛxixo sín
kɛńwéma ɖé bónú è nǎ dó ɖɔ nǔ e ná jɛ ɖo sɔgúdo ce é nú mì a?”
50 Óo, mɛ ce lɛɛ́ mi! Nú nyɛ ɔ,́ énɛ ́ ɔ́ wɛ nyí…Un—un xo ɖɛ ɖɔ Mawu
ní má lɛń énɛ ́ ɔ́ dó kɔ nú nɔví súnnu wamamɔnɔ ɔ́ ó, é ɖo ahan nu
wɛ, amɔ̌ é—é…Un ɖi ɖɔ Mawu kún ná bló ó. Mi flín, mi sixú kó nylá
nu dó Yɛsinsɛn ɔ́ wú ɖo fínɛ,́ mi mɔ a. Mi mɔ a?
51 Có ɔ,́ xɔńtɔn lɛɛ́ mi, Satáan ɖó nǔɖé bó ná kpɔń d’é wú, alǒ bó
ná vlɛ ́ nǔ ɖěbǔ e Mawu ɖó é, nǔ e é ɖó lɛɛ́ é bǐ ɔ,́ é byɔ́ ɖɔ é ní vlɛ ́
Mawu ɖo énɛ́ ɔ́ jí. Amɔ̌ fí e nǔ—nǔ agɔ ɖé ɖe é ɔ,́ nǔ nǔgbó ɖé ɖó ná
tíin ɖo fíɖé bónú è nǎ kpɔń bó bló, é má nyí mɔ̌ ǎ ɔ́ é ná kó nyí agɔ
ǎ. Énɛ́ ɔ́ ká sɔgbe a? Ényí mi ɖó dɔláa kpayɔ̌ ɖé hǔn, é nyɔ,́ dɔláa ti—
titewungbe ɖé ɖó ná ɖo fíɖé, é má nyí mɔ̌ ǎ ɔ́ é ná kó nyí kpayɔ̌ ǎ,
énɛ ́ ɔ́ ná kó nyí dodó ɔ,́ mi mɔ a, bɔ é ná kó nyí kpayɔ̌ ǎ.
52 Amɔ̌ è mɔ nukúnnú jɛ Jezu mɛ nyi do, mɔǩé. È ká Ɛ nyi aklúzu jí.
Yě ylɔ́ Ɛ ɖɔ Bɛluzebúlu; bɔ Bɛluzebúlu ɔ:́ alɔkpákpákantɔ́ ɖé, alǒ yɛ
nyanya ɖé wɛ. Mi ka tunwun ɖɔ Bɛluzebúlu nyí yɛ nyanya ɖé a? Gǎn
yɛ nyanya lɛɛ́ tɔn. Bɔ yě ɖɔ ɖɔ azɔ̌ Tɔn, Éyɛ ́ sín—Éyɛ́ sín azɔw̌iwa lɛɛ́
ɖó É sixú kó ɖɔ nǔ lɛɛ́ ɖ’ayǐ bó mɔ nǔ e ɖo nǎ jɛ wɛ lɛɛ́ é, lobɔ ɖó É
nya yɛ nyanya lɛɛ́ wú ɔ,́ gbɔn hlɔňhlɔń Bɛluzebúlu tɔn jí wɛ, ée nyí
gǎn yɛ nyanya lɛɛ́ tɔn é. Yě tunwun ɖɔ hlɔňhlɔń Tɔn ɖo aga tawun
nú gbeyíɖɔ lɛɛ́ bǐ, yě tunwun ɖɔ É ɖo bǎ e yi jǐ hú gbeyíɖɔ lɛɛ́ ɖěbǔ

é ɖé mɛ, ɖó É tunwun bó mɔ nukúnnú jɛ nǔ mɛ, bɔ Tɔ́ ɔ́ ɖo kpɔ́ xá Ɛ,
lě e É ɖɔ gbɔn é, bɔ Mawu ɖo ɖiɖe xlɛ ́ wɛ ɖɔ nǔ e ɖɔ wɛ Jezu ɖe é
nyí nǔgbó. Amɔ̌ sinsɛngán lɛɛ́ sín gbɛ e ɖo hɛnkɛń é ɔ,́ gbɛ sinsɛn tɔn
ɔ́ wɛ nyí yě mɛ e ɖɔ, “É nyí Bɛluzebúlu, é nɔ́ nya yɛ nyanya lɛɛ́ gbɔn
yɛ nyanya lɛɛ́ sín gǎn jí” lɛɛ́ é.
53 Amɔ̌ mi ka ko ɖó kɛń jí a? Yɛ nyanya lɛɛ́ ɔ́ hwenu e yě kpé E é
ɔ,́ yě ɖɔ, “Mǐ tunwun mɛ e A nyǐ é, Hwi wɛ nyí Mawu Ví ɔ.́” Énɛ ́ ɔ́
sɔgbe. Bɔ é byɔ́ ɖɔ yě ní mɔ nukúnnú jɛ acɛ Tɔn wú.
54 Din ɔ,́ “Nú è ylɔ́ hɛňnugán ɔ́ ɖɔ Bɛluzebúlu ɔ,́ nyǐkɔ e è nǎ ná
xwéví lɛɛ́ ná lɛ ́ nylá hú mɔ̌ ǎ cé?” Mi mɔ nǔ e ɖɔ wɛ un ɖe é a?
55 Bɔ un—un ɖi ɖɔ un kún ná linlin mɛɖěbǔ ɖɔ un ɖo fí bó ná
tɛńkpɔń bó wa nǔ nyanya ó. Un—un na gbɔ bó yi xwé gbe bó má
ná tɛńkpɔń ǎ hú ɖɔ má tɛńkpɔń bó ná nyí mɛblɛt́ɔ́ ɖé.
56 Mɛɖé ɖo xɔ ɔ́ sá gbadanu ɖě ɔ,́ bó ɖó nǔ mɔ ɖo mɛɖée mɛ ɖaxó,
syɛńsyɛń mɔ̌ tɔn ɖé, ɖɔ un nyí mɛblɛt́ɔ́ ɖé. Bɔ gbɔn mɔ̌ un tunwun, bɔ
un ɖɔ xó nú vǐ ce súnnu d’é wú. Bɔ égbé ɔ́ wěma wlán sɛ ́ dó mɛ ɖé
gosín nǎwe ɖé gɔń wá bó tun alɔ énɛ ́ ɔ́ jí, súnnuví ce kpɔń do, bó ɖɔ,
“Kpɔń fínɛ,́ Papáa. Pɛṕɛṕɛ ́ nǔ e a…”

Un ɖɔ, “Dandan. Un tunwun ɖɔ énɛ́ ɔ́ jǎwe, a mɔ a, ɖó É xlɛ ́ mì
ɖɔ énɛ́ ɔ́ jǎwe.” Un ɖɔ, “É ɖo fínɛ ́ gbadanu ɖě ɔ.́”
57 Mi ka se bɔ un sú xó ɖɔ, “Un nyí mɛblɛt́ɔ́ ɖé ǎ,” nú nya e ɖo
ayǐjínjɔń ɖo gǔdo dɔň é a? Un tunwun ɖɔ é lin mɔ,̌ bó ɖɔ awoxotɔ́ wɛ
un nyí. É nyɔ,́ ényí un nyí awoxotɔ́ hǔn, mi wá ɖe xlɛ ́ ɖɔ un kú hwɛ,
énɛ ́ ɔ—́énɛ́ ɔ́ sɔgbe. Mi mɔ a?
58 Un—un—un nyí nǔtí zɛ Aklúnɔ ɔ́ sín—sín mɛsɛntɔ́ wú ǎ, ɖi lě e
mi nyí Klísusɛntɔ́ gbɔn é ɖɔhun pɛṕɛṕɛ.́ Mi mɔ a? Bɔ un sixú kpɔń nyi
ɖésúnɔ mɛ bó wa nǔɖé ǎ, nǔ e Aklúnɔ ɔ́ nɔ́ xlɛ ́ mì é kɛɖ́ɛ ́ ɔ,́ nǔ e un
sixú wa é nɛ,́ un sixú bló hú lě e É ɖe xlɛ ́ mì ɖɔ nyi ní bló gbɔn é ǎ.
Bɔ ɖo nǔmimɔ élɔ́ lɛɛ́ mɛ ɔ,́ É nɔ́ xlɛ ́ nǔ e ɖo nǎ jɛ wɛ lɛɛ́ é mì, bó nɔ́
xlɛ ́ nǔ e mɛ lɛɛ́ kó wa lɛɛ́ é mì.
59 Ɖó jɛ nukɔn ɔ,́ nú xwe we mɔ,̌ alǒ, é hú xwe we kpɛɖé, xwe atɔn
mɔ,̌ ali ɖokpó géé e nu un ná sixú tunwun ɖe ɔ́ wɛ nyí hwenu e un
hɛn alɔ mɛ ɖé tɔn wú é bɔ ninɔmɛ kpácákpácá ɖé nɔ́ xlɛ ́ ɖo—ɖo alɔ
ɔ́ wú. Bɔ vlafo Mawu tunwun ɖɔ énɛ́ ɔ́ ná dɔn wlǔwlú kpɛví ɖé wá.
Un sixú ɖɔ nǔɖé sín ayi ce mɛ nú é sɔgbe a? Mi mɔ a? Mɛ gěgé tíin
bɔ yě tɔń lobɔ yě mɔ nǔ kpácákpácá ɖé ɖo alɔ yětɔn lɛɛ́ mɛ jɛ énɛ ́ ɔ́
gǔdo, mi tunwun a, bɔ yě ɖó linlin e ma sɔgbe ǎ é bó ɖo linlin wɛ ɖɔ
mi nɔ gbɔ azɔn nú mɛ lɛɛ́ gbɔn nǔ mɔ ɖo mɛɖée mɛ e mi nɔ mɔ ɖo
alɔ mitɔn mɛ é gbla mɛ. Mɛ gěgé nɔ wá gɔň ce, bó nɔ́ ɖɔ, “Nɔví súnnu
Branham, ɖó alɔ wǔ ce bó kpɔń ɖɔ un ɖó hlɔňhlɔń azɔngbigbɔ tɔn a
jí.”



AZƆ̌ZƆ́NMƐ CE 11
60 Éeǒ, má ɖɔ nú mi din, mi ɖó ǎ. Hlɔňhlɔń azɔngbigbɔ tɔn ɖokpó
géé e ɖe ɔ́ ɖo Jezu Klísu mɛ. Énɛ́ ɔ́ sɔgbe. Xó fó nɛ.́ Xó fó nɛ!́ Nǔ ɖokpó
géé e mi sixú wa ɔ́ wɛ nyí ɖɔ mi ni jlɛ ́ ali nú mɛ lɛɛ́ yi énɛ ́ ɔ́ kɔn. Bɔ nǔ
e un sixú wa é bǐ, alǒ nǔ e mɛ ɖěvo ɖěbǔ sixú wa é bǐ wɛ nyí ɖɔ é ní jlɛ ́
ali nú mɛ lɛɛ́ yi Jezu Klísu Ée ko gbɔ azɔn nú yě é gɔń. Hwenu e É kú
ɖo Takágo jí ɔ,́ É sú axɔ́ ɖaxó bǐ ɔ.́ É sú axɔ…́Ɖɛxodómɛjí gbɛxɔnúmɛ
tɔn e tamɛ É kú dó ɖo Takágo jí lɛɛ́ é bǐ wɛ è ko sú axɔ́ ná ɖo Mawu
nukɔn, è sú axɔ́ ɔ́ bǐ mlɛḿlɛ,́ bɔ hwɛ jó mi ɖo Mawu nukɔn, è ko ɖe
mi tɔń sín nǔ sɔ́ ɖó gbanu sín cɔf́u mɛ. Énɛ ́ ɔ́ sɔgbe. Nǔ ɖokpó géé e é
byɔ́ ɖɔ mi ní wa ɔ,́ wɛ nyí ɖɔ mi ní yí gbe nú nǔɖiɖi nú Klísu, bó zun
zɔnlin bó tɔń sín nǔ sɔ́ ɖó gbanu sín cɔf́u mɛ, xó fó nɛ.́
61 É wɛ nyí Hɛňnumɔ Gbɛxɔnúmɛtɔ́ mǐtɔn. Énɛ́ ɔ́ má sɔgbe ǎ cé?
Mawu nyí ɖiɖe xlɛ ́ ɖó alɔnu ɖo agbaza mɛ bó ná dó sɔ́ tɛn mǐtɔn, bó
ná dó nyí Hɛňnumɔ nú mǐ. Ɖi ɖo Hwlǐti sín Wěma, kpódó Tíntɔń kpó,
kpódó kpikpotɔ́ kpó mɛ ɖɔhun, lě e è jlǎ énɛ ́ ɔ́ xó mɛ, bó kplɔń énɛ ́ ɔ́
mɛ ɖo fínɛ ́ dó lě e mǐ húzú hɛňnumɔ nú Mawu gbɔn é wú é, bɔ Mawu
jɛ te wá bó wá nɔ Vǐ Tɔn, Klísu Jezu mɛ, bó húzú Hɛňnumɔ nú mǐ. Bɔ
É nyí Hɛňnumɔ Gbɛxɔnúmɛtɔ́ mǐtɔn. Bɔ è ɖǒ ná ɖe kúnnu nú Izlayɛĺi
agbawungba ɖo hɔntogbó lɛɛ́ ta, lě e Bowozi ɖe afɔkpa tɔn lɛɛ́ bó ná
dó xlɛ ́ ɖɔ émí xɔ gbɛ nú Nɔemíi syɛńsyɛń gbɔn é, bɔ ɖo gbɛxɔnúmɛ
Nɔemíi tɔn mɛ ɔ,́ é sɔ́ Hwliti asi ɔ́ da.
62 Bɔ Jezu, hwenu e É xɔ gbɛ nú Izlayɛĺi ɔ,́ É sɔ́ Asi mɛ e ma nyí
Jwifu ǎ lɛɛ́ é tɔn ɔ́ da. É ɖe kúnnu agbawungba: É nyí zǐzé yi jǐ ɖo
jǐnukúnsin kpódó ayǐkúngban kpó tɛńtin ɖi Kpánuxwlɛ ɖé ɖɔhun, ɖo
Jeluzalɛḿu sín hɔntogbó lɛɛ́ gúdo pɛṕɛṕɛ.́ Bɔ fí e è sú axɔ́ ɖaxó bǐ ɔ́
ɖe ɔ́ nɛ,́ fí e è xɔ gbɛ nú mǐ ɖe ɔ́ nɛ.́ Bɔ gǔ mǐtɔn e bú lɛɛ́ é bǐ, lanmɛ
mǐtɔn, wǔsyɛń mǐtɔn, hwlɛngán mǐtɔn, nǔ e bú ɖo gǔdo dɔň ɖo ayǐjijɛ
ɔ́ mɛ lɛɛ́ é bǐ wɛ è xɔ gbɛ ná ɖo Takágo ɔ́ tɛnmɛ. Fí e é ɖe ɔ́ nɛ.́
63 Bɔ nɔví ce súnnu, nɔví ce nyɔňu, é nyí lě do e mi sixú xo ɖɛ bɔ
é nyɔ́ se gbɔn é, alǒ lě do e mi sixú bló hwɛxɔśúsú gbɔn é xó wɛ ǎ,
nǔɖiɖi mitɔn bó ná dó ɖi nǔ ɖɔ É kó bló nú mi é wɛ nɔ́ bló bɔ mi
nɔ jɔ. Énɛ ́ ɔ́ sɔgbe. Hwɛhutɔ́ ɖokpó ɖokpó wɛ è hwlɛň gán gbadanu
din ɖo Jexóva Mawu nukún mɛ, amɔ̌ é ná dó wa ɖagbe ɖěbǔ nú mi ǎ
káká jɛ hwenu e mi na yí gbe ná, bó ɖi nǔ ná, lobo ɖe kúnnu ná é, bɔ
énɛ́ ɔ́ gúdo ɔ́ É wɛ nyí Vɔšánú-xwlémawutɔ́ Ɖaxó kúnnuɖiɖe mitɔn
tɔn bó ná dó blóɖó ɖo Mawu nukɔn.
64 Bɔ ɖɛxodómɛjí gbɛxɔnúmɛ tɔn ɖěbǔ ɔ,́ ényí nǔ ci kɔ nú mi hǔn:
“Hwɛ mǐtɔn lɛɛ́ wú wɛ è gblě wǔ I, nǔwanyido mǐtɔn lɛɛ́ hu I dó anyǔ
mɛ: tódɔnnúmɛ e ná fífá mǐ ɔ́ wɛ è dɔn n’I; bɔ wǔ e è gblě E lɛɛ́ gbɔ
azɔn nú mǐ.” É kó nyí wiwa, mi vɛ ́ kó yí gbe ná kpowun.
65 Din ɔ,́ mawuzɔẃatɔ́ ɖé sixú sɔ́ Xó ɔ́ bó tín énɛ́ ɔ́ mɛ. Un se wěma

ǎ, un tunwun nǔ nabí ɖé dó Xó ɔ́ wú ǎ, tito hwlɛngán tɔn kpódó nǔ
e Mawu ɖe xlɛ ́ mì lɛɛ́ é kpó kɛɖ́ɛ ́ wɛ. É wá gbɔn vaxɔ alǒ nǔkplɔńmɛ
lɛɛ́ gbla mɛ kpɔń ǎ, nǔɖexlɛḿɛ Yɛ ɔ́ tɔn kɛɖ́ɛ ́ jí wɛ énɛ́ ɔ́ nɔ́ gbɔn wá
ɖ’ayǐ. Bɔ nǔ e un tunwun ɔ,́ un tunwun ɖɔ Mawu ná énɛ́ ɔ́ mì. Bɔ énɛ ́
ɔ́ gúdo ɔ,́ ɖěe un ma tunwun nǔ nabí ɖé dó Xó ɔ́ wú ǎ wútu ɔ,́ É ná
nǔ ɖěvo élɔ́ lɛɛ́ bónú énɛ́ ɔ́ ná sixú nyí ɖiɖe xlɛ ́ ɖɔ nǔgbó ɖé nú mi ɖɔ
nǔgbó ɔ́ ɖɔ nú mi wɛ un ɖe.
66 Bɔ Mawu tunwun nǔ bǐ dó…Un ko jlá xó ɖo mɛ lǐvi mɔǩpán
nukɔn, amɔ̌ hwenu ɖé ɖe bɔ un ɖɔ kpɔń ɖɔ un ɖó nǔ ɖokpó bó ná
wa xá ǎ. Énɛ́ ɔ́ susu ɔ́ bǐ wɛ nɔ́ yi nú Jezu Klísu, Mawu Ví ɔ,́ Ée xɔ
gbɛ nú mi ɖo gǔdo dɔň é. Bɔ un sixú ɖɔ xó bó ɖɔ hwenu e É ɖɔ xó
bó ɖɔ é kɛɖ́ɛ.́ Bɔ un ɖi ɖɔ gbadanu din ɔ,́ ényí un ko ɖo gigosín xɔ ɔ́
mɛ wɛ gbadanu din bó má sɔ́ ná lɛ ́ kɔ yi kpɔń gbeɖé ǎ wɛ ɔ,́ un ɖi ɖɔ
mi mɛ e ko wá kplé lɛɛ́ mɛ lɛɛ́ é ɖó ná kó ɖe kúnnu ɖé, mi mɛ e ɖo
fíɖěbǔ ɖo akɔta ɔ́ mɛ alǒ ɖo akɔta ɔ́ gúdo bó tunwun ɖɔ hweɖěbǔnu
e azinzɔnnɔ ɔ,́ nú un sɔ́ tɛn kpódó azinzɔnnɔ ɖé kpó ɔ,́ mɛ ɖěbǔ e yě
nyí é, hweɖěbǔnu alǒ fíɖěbǔ e…
67 Ɖi nǎwe e un kpé ɖo jikpá mɛ azǎn ɖě ɔ́ gbe ɖo fí é ɖɔhun ɔ,́ é ɖo
jikpá ɔ́ mɛ gbɔn wɛ jǎwe, é gosín Illinois wá, bɔ é ɖo azɔn jɛ wɛ ɖésú,
bɔ é ɖo jikpá ɔ́ mɛ gbɔn wɛ jǎwe, bɔ é ɖɔ, “Óo, Nɔví súnnu Branham,”
bɔ é sɛ wá fínɛ,́ bɔ un jínjɔń akpá tɔn. Bɔ ɖo fínɛ ́ ɔ́ Yɛsinsɛn ɔ́ lɛ ́ kɔ wá
(Bɔ é sixú kó ɖo fí din, un lin ɖɔ é ɖo fí.), bó lɛ ́ kɔ yi gǔdo bó ɖɔ nǔ
bǐ n’i gbɔn gbɛ tɔn bǐ mɛ, ɖo ayǐjínjɔń ɖo fínɛ ́ ɖo jikpá ɔ́ mɛ, mi mɔ
a, bɔ ɖibla…
68 Mi ko mɔ azɔn ɖokpó kpɔń, mi mɛ ɖěbǔ, bɔ nǔ e É ɖɔ é gɔn nǔ
e ɖo tagba nyí wɛ ɖo azinzɔnnɔ ɔ́ wú é nyí pɛṕɛṕɛ ́ ǎ, kpódó nǔ e ɖo
gǔdo ɖo gbɛ yětɔn mɛ lɛɛ́ é kpó, nǔ e kó jɛ é. Énɛ́ ɔ́ ká sɔgbe a? Bɔ
énɛ́ ɔ́ wɛ nyí…Mɛ nabí wɛ tunwun ɖɔ nǔgbó wɛ énɛ́ ɔ́ nyí? Din ɔ́ mi
zé alɔ mitɔn lɛɛ́ dó jǐ ɖi a—alɔtunnǔji ɖɔhun, énɛ ́ ɔ.́ Mi mɔ a? Din ɔ,́
énɛ ́ ɔ́ nɔ́ gbɔ azɔn nú mɛ ǎ, alɔtunnǔjí ɖé kpowun wɛ énɛ́ ɔ́ nyí, mi
mɔ a ɖɔ Jezu Klísu ɖo fí.
69 Bɔ gbadanu we gǔdo gúdo tɔn lɛɛ́ ɔ,́ xɔńtɔn lɛɛ́ mi, mǐ vɛ ́ kó jó
mɛ lɛɛ́ ɖo azinkan nǔɖiɖi yě ɖésúnɔ tɔn jí kpowun, énɛ ́ ɔ́ hwenu e mǐ
kplá yě gbɔn fí é, bɔ un vɛ́ kó tɛńkpɔń bó nɔ te ɖo fí bó yí nukɔntɔn
ɔ́ sín akpáxwé, bɔ kpowun ɔ,́ hwenu e mɛ lɛɛ́ ná wá é ɔ,́ un vɛ ́ kó hɛn
nyiɖée bó má ná jɛ xó ɖɔ xá yě jí ó kpowun, amɔ̌ un vɛ ́ kó xo ɖɛ nú
yě bó gbɔ bónú yě wá gbɔn fí kpowun, bɔ Mawu jlɛ ́ nǔ jíwǔ lɛɛ́ nú
mǐ. Bɔ xomɛ hun mì lobɔ lanmɛ ce slɔ́ fún ɖó énɛ́ ɔ́ wú, ɖó un sixú
kpé wú bó kpé mɛ gěgé gɔ́ ná. Hwɛhwɛ ɔ́ un nɔ sɔ́ yě ɖokpó ɖokpó,
ɖokpó ɖokpó, bɔ é nɔ́ ɖu hwenu gěgé cóbó ná dó byɔ…́bó ná dó yí
mɛ nabí e jɛ xá é. Amɔ̌ din ɔ́ un ɖo tɛn ɖé mɛ jɛ wɛ bɔ un sixú sɔ́ mɛ
kanɖé wǒ gbadanu ɖokpó ɖokpó. Bɔ un ɖi ɖɔ cóbɔ aklúnɔzángbla ɔ́

ná su ɔ,́ aklúnɔzángbla e jǎwe ɔ,́ un ná ɖo mɛ kanwe ko alǒ hú mɔ̌ sɔ́
wɛ gbadanu ɖokpó ɖokpó. Un ɖi ɖɔ Mawu kpé wú bó ná…
70 Bɔ un jló ɖɔ ɖokpó ɖokpó mitɔn ɔ,́ hwenu e mi ná wá gbɔn fí é ɔ,́
ma kan ninɔmɛ mitɔn ɔ,́ un jló ɖɔ mi ní yí gbe nú Jezu ɖi Azɔngbɔtɔ́
mitɔn tunwuntunwun ɖɔhun, bó tɔń sín fí bó ɖo nǔ ɖi wɛ, bó ɖo
kúnnu ɖe wɛ, bó ɖo azɔngbigbɔ mitɔn sín xó jlá wɛ cóbɔ mi ná mɔ
énɛ́ ɔ́ ɖo lanmɛ alǒ nǔ ɖěvo ɖěbǔ e é ná bo nyí é.
71 Din ɔ,́ nyɔňu kpikpo sɔ gbadanu tɔn ée tɔń nukún é ɔ,́ yě kplá
mɛ kpikpo wamamɔnɔ ɔ́ wá xóɖiɖɔkpe ɔ́ jí, hwenu e…Nǔgbó ɔ,́ ami
kɔn dó mɛ ta ɔ́ ɖo mɛ xo wɛ syɛńsyɛń titewungbe, é ɖo xwislɛślɛ ́ ɔ́ sín
nukɔn tútútú. Bɔ un ɖɔ, “Mi sɔ́ ɛ jínjɔń ayǐ,” un lin ɖɔ un sixú jɛ gɔň
tɔn ɖo cɛj́ú ywɛywɛ ɖé mɛ. Un mɔ ɖɔ é tɔń nukún, bó ɖo aglo nya nǔ
lɛɛ́ wɛ, bɔ—bɔ yě tɛńkpɔń bó sɔ́ ɛ jínjɔń ayǐ. É wá dín, bɔ un sɔ́ alɔ ce
lɛɛ́ ɖó jǐ tɔn bó xo ɖɛ dó jǐ tɔn. Bɔ hwenu e é jɛ yiyi jí é ɔ,́ hwenu e Yɛ
ɔ́ sɔ́ ɛ lɛ ́ kɔ tlóló ɔ,́ É dɔn mì lɛ ́ kɔ, un tunwun ɖɔ é kó vɔ ɖo hwe énɛ́ ɔ́
nu, éyɛ ́ nɛ ́ ɖo fínɛ,́ bó kó mɔ nukúnnú mimɔ tɔn yí nɛ.́ Mɛɖé ɖɔ nú mì
ɖɔ é ɖo ayǐjínjɔń ɖo gǔdo dɔň bó ɖo nǔ xa wɛ kpódó nǔ mɔȟunkɔtɔn
lɛɛ́ kpó sín tɛgbɛ ɖokpóó. Nɛ̌ Mawu xo ɖɛ dó jǐ tɔn gbɔn ɔ́ nɛ!́ Bɔ nɛ ̌
mǐ dó kú sɔ́ ɔ́ nɛ!́
72 Kpódó mɛ ɖěvo e ko kú tó lɛɛ́ é kpó, kpódó mɛ e ko kú ɖɛ̌ ɖé lɛɛ́
é kpó, kpódó azɔn vovo tɛnmɛ tɛnmɛ lɛɛ́ bǐ kpó wɛ è gbɔ ɖo kplé ɔ́
mɛ. Din ɔ,́ mǐ ɖo nukún ɖó nǔ ɖaxó ɖaxó lɛɛ́ wɛ. É wá jɛ bɔ un sɔ́
nukún nǎwe kpɛví ɖé ɖo ayǐjínjɔń ɖo fí tlóló din bɔ é ɖo azɔn jɛ wɛ
ɖo azinkpo mɛ. Din ɔ,́ Mawu ní kú nǔbláwǔ nú mɛ bǐ.
73 Din ɔ,́ un jló ná yá wǔ xa Nǔwlánwlán ɖé tlóló din, bónú mǐ ná
sixú yí ɖɛxixo xwislɛślɛ ́ mǐtɔn. Mi ko ɖo gbesisɔ mɛ bónú è nǎ xo ɖɛ
nú mi a? Mi ko ɖi nǔ kpódó ayi mitɔn bǐ kpó a? Óo, Mawu ní xo ɖɛ
dó mi jí.
74 Jǒnɔ ɖo mǐ gɔń, é sixú nyí ɖɔ mi kún kó mɔ nǔ—
nǔtunwuntunwun ɖó vo dábaɖa azɔn lɛɛ́ tɔn kpɔń gbeɖé ó. Un
tunwun nǔ e Yɛsinsɛn ɔ́ ná wa é ǎ. Vlafo É ná wlí mɛɖé ɖo xwislɛślɛ ́
ɔ́ mɛ, alǒ mɛɖé ná kan nǔ e ɖo do jɛ wɛ é byɔ́ mì, alǒ nǔ mɔȟunkɔtɔn
ɖé ɖo gbɛ tɔn mɛ; mɛ hwɛhutɔ́ ɖé sixú wá gbɔn xóɖiɖɔkpe ɔ́ jí dín, É
sixú ylɔ́ mì ɖo fínɛ ́ tútútú bó ɖó énɛ́ ɔ́ te. Hwɛhwɛ ɔ,́ hwenu e yě kó nɔ
kplé ɔ́ mɛ bó kó mɔ bɔ è ylɔ̌ nǔ gěgé tɔń ɔ,́ yě nɔ́ lɛ ́ kɔ sín hwɛ yětɔn
lɛɛ́ gúdo hwɛhwɛ cóbɔ yě nɔ́ wá xóɖiɖɔkpe ɔ́ jí, bɔ yě nɔ́ sɔ́ nǔ, ɖó è
ko ɖɔ nǔ nyanya gěgé nú mɛ lɛɛ́, kpódó kpikpotɔ́ kpó, ɖo xóɖiɖɔkpe
ɔ́ jí. Bɔ mi nyí kúnnuɖetɔ́ nǔ énɛ ́ lɛɛ́ tɔn.
75 Din ɔ,́ un jló ná xa Nǔwlánwlán ɖé tlóló din, bónú…Xó ce lɛɛ́ ná
jɛ ayǐ, gbɛtɔ́ wɛ un nyí, amɔ̌ Xó élɔ́ lɛɛ́ ná jɛ ayǐ ǎ; Mawuxó ɔ́ wɛ nyí
Élɔ́ ɔ,́ É sixú jɛ ayǐ ǎ.

76 Din ɔ,́ mɛ nabí wɛ ɖo fí bó ɖó nǔɖiɖi nú Jezu? Mi nú mǐ ná mɔ alɔ
mitɔn lɛɛ́. Óo, é jíwǔ! É sɔgbe. Mɛ nabí wɛ ɖi nǔ ɖɔ É nyí nǔ ɖokpó ɔ́
égbé ɖi lě e É nyí sɔ e wá yi kpódó azǎn bǐ gbe kpó gbɔn é? Óo, énɛ ́ ɔ́
nyɔ́ tlala. Un jló…Din ɔ,́ nǔɖiɖi mitɔn nɛ.́ Bɔ un jló ná xlɛ ́ mi nǔ ɖěvo
e un jló ɖɔ mi ni ɖó gbadanu din é. Wěmafɔ 14 gɔ́ ɔ́ wěmata 2 gɔ́ ɔ́
tɔn ɖo Mɛmímɛ́ Jaki mɛ, bɔ un ná tlɛ xa 26 gɔ́ ɔ́ ɖ’é mɛ. Mi ɖótó xixa
ɔ́ ganjí lo:

Le tɛ ́ ka ɖ’é mɛ, nɔví ce lɛ ́ mi, ényí mɛɖé ɖɔ ɖɔ émí ɖó nǔɖiɖi,
bó má nɔ ɖe xlɛ ́ ɖo nǔwiwa tɔn lɛɛ́ mɛ ǎ? nǔɖiɖi ɔ́ sixú hwlɛń ɛ
gán a?
É sixú kpé wú ǎ. Ényí mi ɖi nǔ ɖɔ Mawu ná hwlɛń mi gán ɔ,́ mi

ɖó ná ɖi nǔ ná bɔ énɛ ́ ɔ́ gúdo ɔ́ bó ná ɖe kúnnu ná ɖɔ É ko bló, cóbónú
é ná jɛ…énɛ́ ɔ́ gúdo ɔ́ énɛ ́ ɔ́ nɔ́ ná nǔjlɔj́lɔẃiwa, mi mɔ a.

È ní ɖɔ ɖɔ nɔví súnnu ɖé alǒ nɔví nyɔňu ɖé ɖó awu ǎ, bó—bó
ká lɛ ́ ɖó nǔ e é ná ɖu ɖo azǎn ɖokpó ɖokpó jí é ǎ,
Bɔ ényí mi mɛ ɖokpó ɖɔ nú yě ɖɔ, Mi yi ɖo fífá mɛ, mi glɔń

yǒzo nú miɖée bó ɖu nǔ ní kpé mi; lobo ma ka ná yě…nǔ énɛ́
lɛɛ́ e sín hudó agbaza yětɔn ɖó é ǎ ɔ;́ le tɛ ́ ka ɖ’é mɛ nú mi?
Lě e é ɖe gbɔn nú nǔɖiɖi ɔ́ nɛ,́ ényí é má nɔ́ ɖe éɖée xlɛ ́ gbɔn

nǔwiwa lɛɛ́ mɛ ǎ ɔ,́ é kó kú, ɖo éɖée mɛ.
Amɔ,̌ mɛɖé sixú ɖɔ, A ɖǒ nǔɖiɖi, bɔ nyɛ ɖó nǔwiwa lɛɛ́, xlɛ ́ lě

e nǔɖiɖi towe sixú tíin nǔwiwa lɛɛ́ mɛ vo gbɔn é mi, énɛ ́ ɔ́ nyɛ
ná xlɛ ́ nǔɖiɖi ce we gbɔn nǔwiwa ce lɛɛ́ mɛ.
A ɖi nǔ…ɖɔ Mawu ɖokpó géé wɛ ɖe; a ɖi nǔ ɖó ganjí: yɛ

nyanya lɛɛ́ lɔ nɔ́ ɖi nǔ, bó nɔ sísɔ.́
Amɔ̌ a ka ná nywɛ,́ gbɛtɔ́ nǔvɔńɔ e, ɖɔ nǔɖiɖi e ma nɔ ɖe éɖée

xlɛ ́ gbɔn nǔwiwa lɛɛ́ gbla mɛ ǎ é kú a?
Nǔ e…É má nyí nǔwiwa Ablaxámu tɔn lɛɛ́ wú wɛ è ylɔ̌ ɛ ɖɔ

hwɛjijɔnɔ, hwenu e é sɔ́ vǐ tɔn Izáki xwlé ɖo vɔšákpe ɔ́ jí é ǎ cé?
A mɔ ganjí ɖɔ nǔɖiɖi kpó…nǔwiwa tɔn lɛɛ́ kpó wa azɔ̌ ɖó kpɔ,́

bɔ nǔwiwa tɔn lɛɛ́ zɔń bɔ nǔ bǐ vɔ ɖo nǔɖiɖi wú a?
Bɔ nǔwlánwlán e ɖɔ xó élɔ́ é jɛ nu, Ablaxámu ɖi nǔ nú Mawu,

bɔ è mɔ ɛ dó mɔ hwɛjijɔnɔ ná: bɔ è ylɔ̌ ɛ ɖɔ Xɔńtɔn Mawu tɔn.
Mi mɔ din ɖɔ è nɔ sɔ́ gbɛtɔ́ dó mɔ hwɛjijɔnɔ ná ɖó nǔwiwa tɔn

lɛɛ́ wú, é nyí nǔɖiɖi e é ɖó ɔ́ kɛɖ́ɛ ́ wú wɛ ǎ.
Mɔ̌ ɖokpó ɔ́ wɛ è sɔ́ Hlaxábu agalɛtɔ́ ɔ́ dó mɔ hwɛjijɔnɔ ná ɖó

nǔwiwa tɔn lɛɛ́ wú, hwenu e é yí dobanúnǔtɔ́ lɛɛ́ dó xwé gbe,
bó sɛ ́ yě dó gbɔn ali ɖěvo jí ǎ cé?
Din ɔ́ wěmafɔ gǔdo tɔn ɔ,́ mi ɖótó céɖécéɖé:

Nǔgbó ɔ́ lě e agbaza e mɛ yɛ ma ɖe ǎ ɔ́ nyí nǔkúkú gbɔn ɔ,́ mɔ̌
ɖokpó ɔ́ wɛ nǔɖiɖi e ma nɔ ɖe éɖée xlɛ ́ gbɔn nǔwiwa lɛɛ́ mɛ ǎ ɔ́
nyí nǔkúkú gbɔn.

77 Din ɔ,́ mi mɛ bǐ e ɖó nǔɖiɖi, bɔ mi ɖo xɛsi ɖi wɛ bó ná sɔ́ wa azɔ̌
ná ɔ,́ é ná dó wa ɖagbe ɖěbǔ ǎ. Étɛẃú, étɛẃú è ma na vɛ́ kó xo nǔ e
má sɔgbe xá nǔɖiɖi ǎ lɛɛ́ é bǐ nyi kɛń ǎ? Mi ɖi nǔ bó wa nǔ gbɔn nǔ
e mi ɖi é jí, é nyí nǔ e mi—nǔ e mi nɔ mɔ ɖo miɖée mɛ é, alǒ nǔ e
nǔmɔjɛnǔwúli lɛɛ́ nɔ́ ɖe kúnnu ná é wɛ ǎ, amɔ̌ nǔ e nǔɖiɖi mitɔn nɔ
ɖe kúnnu ná é. Énɛ ́ ɔ́ ká sɔgbe a? Mi ɖó nǔɖiɖi nú Mawu, bɔ énɛ́ ɔ́
gúdo ɔ́ mi bo wa nǔ ɖi mi ɖó nǔɖiɖi nú Mawu ɖɔhun.
78 Din ɔ,́ ényí Ablaxámu ɖɔ, “Un ɖó nǔɖiɖi nú Mawu,” amɔ̌ é ká
ɖo xɛsi ɖi wɛ bó ná dó sɔ́ vǐ tɔn Izáki dó sá vɔ̌ ná ɔ,́ énɛ ́ ɔ́ nǔɖiɖi
tɔn ná kó nyɔ́ ɖě ǎ. Pɔĺu mɔ Ablaxámu dó mɔ hwɛjijɔnɔ gbɔn nǔɖiɖi
gbla mɛ, nǔ e Mawu mɔ ɖo Ablaxámu mɛ é wú ɖɔ xó dó wɛ Pɔĺu ɖe;
amɔ̌ Jaki mɔ ɛ dó mɔ hwɛjijɔnɔ gbɔn nǔwiwa lɛɛ́ jí, Jaki ɖo xó ɖɔ dó
nǔ e gbɛtɔ́ lɛɛ́ mɔ ɖo Ablaxámu mɛ é wú wɛ. Mi mɔ a? Mawu nɔ́ mɔ
nǔɖiɖi mitɔn, gbɛtɔ́ lɛɛ́ nɔ́ mɔ nǔwiwa mitɔn lɛɛ́. Bɔ nú mi ɖɔ jí lé mi
ɖó nǔɖiɖi bó ɖo xɛsi ɖi wɛ bó ná dó ɖe afɔ bó ná sɔ́ bló nǔwiwa lɛɛ́
ná ɔ,́ hǔn é nɔ́ dó wa ɖagbe ɖě ǎ, é ná dó wa ɖagbe ɖě nú mi kpɔń
gbeɖé ǎ. Mi ɖó ná ɖi nǔ ná, é byɔ́ ɖɔ mi ní yí gbe ná, bɔ mi ɖó ná wa
nǔ gbɔn mɔ,̌ mɔ̌ wɛ ǎ cé?
79 Din ɔ,́ mi lin ɖɔ nǔ e bɔwǔ é ɖé wɛ nú mì ɖɔ má wá hwenu e
Wɛnsagun énɛ́ ɔ́ wá gɔň ce dó é, bɔ nǔ mɔȟunkɔtɔn ɖěbǔ ká ɖe ǎ, lě
e un tunwun gbɔn ɔ́ nɛ,́ bɛ ́ sín azǎn mɛsɛd́ó lɛɛ́ tɔn lɛɛ́ jí ɖokpóó, é
kó jɛ kpɔń, bónú má ɖe afɔ bó tɔń wá gbɛtɔ́ afatɔń mɔǩpán nukɔn,
bɔ hwe ɖé lɛɛ́ nu ɔ́ mɛ afatɔń afatɔń donu koatɔń kpó donu gban kpó
nukɔn, ɖo kplé ɖokpó géé jí, bó ná ɖɔ…bó ná nyi gbehwán alɔkpa
énɛ́ hwenu e è sɔ́ xójláwéma lɛɛ́ ɖo fínɛ ́ é Look, Life, Time, Collier’s,
nǔmɔɖɔdónǔwútɔ́ lɛɛ́, dotóo lɛɛ́, kpódó nǔ bǐ kpó bó ɖo tíntɛńkpɔń
wɛ bó ná dó mɔ nǔjɛdo ɖokpó ɖ’é wú wɛ sín a? Mi lin ɖɔ énɛ ́ ɔ́ bɔwǔ
wɛ sín a? Amɔ̌ nɔví súnnu kpódó nɔví nyɔňu kpó, un ɖi nǔ nú Mawu,
nǔ e É ɖɔ nú mì é pɛṕɛṕɛ,́ bɔ é ná nyí mɔ.̌
80 Bɔ hwenu e un nɔ te ɖo fínɛ ́ bó ɖɔ axɔśú lɛɛ́ kpódó acɛkpatɔ́ to
tɔn lɛɛ́ kpó ná ylɔ́ mì ɖɔ má xo ɖɛ nú émí ɔ,́ énɛ ́ ɔ́ wɛ nyí ɖɔ…Un ɖi
nǔ ná ɖó É ɖɔ mɔ̌ nú mì wútu. Bɔ axɔśú ɖaxó bǐ e ɖo gbɛ ɔ́ mɛ é sɛ ́
kantitɛwéma lɛɛ́ dó mì bónú má wá xo ɖɛ n’i, ée nyí Axɔśú George
Glɛňsito tɔn ɔ,́ kpódó mɛ vovo ɖěvo lɛɛ́ kpó gbɔn mɔ,̌ kpódó gbɛtɔ́
nǔsúɖaxó lɛɛ́ kpó gbɔn to ɔ́ bǐ mɛ.
81 Fí ɔ,́ gbɛtɔ́ nǔsúɖaxó ɖé tíin ɖo fí tútútú ɖ’ayǐ, é ɖo ayǐjínjɔń
ɖo fí bó kó zán gankpogɛ nú hwenu gěgé, sɛńgbasáyitɔ́ Sɛńgbasá
Amɛlíkatokpɔn Kplékplé lɛɛ́ tɔn ɔ,́ é ɖo ayǐjínjɔń ɖo fí Mɛɖaxó Upshaw
ɖo ayǐjínjɔń ɖo fí, é kó kú sé nú xwe gěgé, gege, xwe kanɖé koatɔń-

nukún-ɖokpó, é gblé wǔ. Bɔ é ɖíe gbadanu din kpo tɔn lɛɛ́ mɛ vo,
azinkpo tɔn mɛ vo, nǔɖěbǔ mɛ vo, bó ɖo zɔnlin ɖi wɛ lě e é nɔ́ nyí
gbɔn é pɛṕɛṕɛ ́ e. Yɛsinsɛn ɔ́ nyí nǔgbó. Mawu nɔ́ bló…Éyɛ́ nɛ ́ kpódó
alɔ tɔn lɛɛ́ ɖo jǐ kpó nɛ,́ ényí mɛɖé ɖo mi mɛ bó ma ko mɔ ɛ kpɔń ǎ ɔ,́
éyɛ ́ nɛ ́ ɖo fí nɛ.́ Mɛ nabí wɛ kó mɔ…má kó mɔ Sɛńgbasáyitɔ́ Upshaw,
sɛńgbasáyitɔ́ ɔ́ kpɔń ǎ? Mi nú mǐ ní mɔ bɔ mi ná zé alɔ mitɔn lɛɛ́. É
nyɔ,́ é xwe ayǐsó nú xwe kanɖé koatɔń-nukún-ɖokpó, é j’ayǐ ɖ’ayǐ wɛ.
Bɔ hwenu e un ɖo te ɖo xóɖiɖɔkpe ɔ́ jí fí, hwenu e un zɔn bó sɛ wá
é ɔ…́Mawu Mavɔmavɔ, Ée nyí Hwɛɖɔtɔ́ ce ɔ,́ tunwun ɖɔ nyɛ kún kó
mɔ nya ɔ́ alǒ se xó tɔn kpɔń ɖo gbɛ ce mɛ ó, un tunwun i ǎ. Un se
wěma ǎ, ényí un ko se wěma ɖě wɛ ɔ,́ un na kó tunwun nya élɔ,́ ényí
un kó yi wěmasɛxwetɛn lɛɛ́ mɛ bó kó xa wěma lɛɛ́, bó…É zé alɔ dó jǐ
bó ná nyí togán, un lin, ɖo xwe 1926 mɛ. Bɔ é…Bɔ nya nǔsúɖaxó ɖé
wɛ bó gosín Georgie, amɔ̌ un tunwun i ɖ’ayǐ kpɔń ǎ.
82 Bɔ gbadanu ɖokpó ɔ,́ un zɔn wá xóɖiɖɔkpe ɔ́ jí ɖo fí, Mɛɖaxó
Baxter gosín xóɖiɖɔkpe ɔ́ jí kɛɖ́ɛ ́ nɛ,́ un kpɔń, bɔ é tɔ gɛ ̌ ɖo fí pɛṕɛṕɛ,́
bɔ un mɔ Xwé Wěwé ɔ,́ bó mɔ nǔ e kunkplá ɛ é bǐ, bɔ un jɛ xó ɖɔ jí,
bɔ un ɖo kpíkpé wú wɛ bó ná tunwun vogbingbɔn ɔ́ ǎ, bɔ un ɖɔ nú
Mɛɖaxó Baxter. Ðo cɛj́ú ywɛywɛ ɖé mɛ ɔ,́ É jɛ te bɔ un mɔ fí e nya
ɔ́ ɖo ayǐjínjɔń ɖe é, un mɔ ɖɔ éyɛ ́ wɛ, bó mɔ bɔ é gblé wǔ hwenu e
é ɖo súnnuví kpɛví ɖé kpowun nyí wɛ é. Bɔ é nyí sékúnɔ nú nǔ nɛ́
bǐ…Bɔ un ɖo nǎ yi wɛ, bɔ Yɛ Mawu tɔn jɛ te jɛ jí, bɔ nyɔňu ɖé sí te
sín azinkpo-kɛkɛf́ɔnɔ ɖé mɛ, bɔ nǔ ɖěvo lɛɛ́ lɛ ́ jɛ ɖo fí e Yɛsinsɛn ɔ́
ɖo ɖiɖe xlɛ ́ yě wɛ ɖe é, bɔ hwenu e un jɛ jí é ɔ,́ Mɛɖaxó Kopp ɖo fí,
ée nyí, Nɔví súnnu Kopp, agunnukɔntɔ́ ɔ́ kán wezun wá jǐ fínɛ,́ bɔ un
ɖɔ, “Yi ɖɔ nú sɛńgbasáyitɔ́ ɔ́ ɖɔ Mawu gbɔ azɔn n’i. Un mɔ ɛ, bɔ é ɖo
zɔnlin ɖi wɛ ɖidó.”
83 É ɖíe…A nǎ sí te a, sɛńgbasáyitɔ,́ bónú mɛ lɛɛ́ ná sixú mɔ we
kpowun? É ɖíe, sɛńgbásáyitɔ́ Amɛlíka Tokpɔn Kplékplé lɛɛ́ tɔn e ko
kú sé nú xwe kanɖé koatɔń-nukún-ɖokpó é. Mi nú mǐ ní ɖɔ, “Jɛli jɛli
nú Aklúnɔ ɔ.́” Mawu ní xo ɖɛ dó jǐ we, nɔví ce súnnu.
84 “Bɔ yě sixú ɖɔ nǔ nyanya ɖěbǔ d’é wú ǎ, ɖó nya ɔ́ ɖo te ɖo yě kpá
bó ko nɔ ayǐjínjɔń ɖo hɔntogbó ɔ́ nukɔn nú xwe kanɖé,” bɔ nya élɔ́
kú sé nú xwe kanɖé koatɔń-nukún-ɖokpó. Jezu Klísu nyí nǔ ɖokpó ɔ́
sɔ, égbé, káká sɔýi…
85 Nɛ̌ Mɛɖaxó Upshaw…? Un mɔ ɛ ɖo gbɛ ce mɛ kpɔń ǎ, un tunwun
nǔ ɖěbǔ dó wǔ tɔn ǎ, nɛ ̌ un ka tunwun ɖɔ é nyí sɛńgbasáyitɔ́ bó
tunwun mɛ e é nyí é gbɔn? Amɔ̌ Yɛsinsɛn ɔ́ ɖe énɛ ́ ɔ́ xlɛ ́ ɖo xóɖiɖɔkpe
ɔ́ jí fí. Mi mɔ a? É ɖe énɛ́ ɔ́ xlɛ.́ Éyɛ ́ sín…É nɔ́ ɖe nǔbibɛ Tɔn lɛɛ́ xlɛ ́
bɔ è nǎ tunwun…Din ɔ,́ énɛ ́ ɔ́ ɖó nǔɖé bó ná wa xá nyɛ ǎ. Mi mɔ a?
Nyɛ ɔ,́ é jɛ bɔ un jɔ wá gbɛ nú linnáwa énɛ́ ɔ́ kpowun wɛ. Mi mɔ a? É
cí tɔ e è kun ɔ́ kpódó sin Bɛtizata tɔn kpó ɖɔhun pɛṕɛṕɛ,́ é sixú kó ɖɔ,

“Mi kpɔń sin ɖaxó e un nyí é” ǎ. Ɖó nú Wɛnsagun ɔ́ gosín sin ɔ́ mɛ ɔ,́
sin kpowun wɛ é nɔ́ nyí. Énɛ ́ ɔ́ ká sɔgbe a? Énɛ́ ɔ́ sɔgbe.
86 Din ɔ,́ nɔví mitɔn súnnu kpowun wɛ un nyí, gbɔn wǔjɔmɛ Mawu
tɔn gbla mɛ, amɔ̌ nú Wɛnsagun Aklúnɔ ɔ́ tɔn jɛ te ɔ,́ é nɔ́ húzú jɛ Gbe
Mawu tɔn ɖé nú mi ɖo hwe énɛ́ ɔ́ nu. Vlafo ɔ,́ ényí un ci ka mi wú
gbɔn mɔ̌ ɖiɖɔ mɛ ɔ,́ mi sɔ́ kɛ mì, amɔ,̌ un mɔ ɖo nyiɖée mɛ ɖɔ énɛ́ ɔ́
sixú kó gblé xomɛ nú mɛ, amɔ̌ Gbe Mawu tɔn wɛ un nyí nú mi. Mi
mɔ a? Un lɛ ́ ɖɔ mɔ̌ ɖokpó gɔ́ ná, ɖo linlin gbɔ dó ayi mɛ glɔ́ gayɛnu,
mi mɔ a, bɔ un—un mɔ nyiɖée mɛ ganjí ɖó énɛ ́ ɔ́ wú azɔn nukɔntɔn ɔ́
ǎ, amɔ̌ Énɛ ́ ɔ́ lɛ ́ vɔ́ ɖɔ mɔ.̌ Din ɔ́ mi mɔ a, un sixú ɖɔ nǔɖé nyɛ ɖésúnɔ
ǎ, amɔ̌ nǔ e É nɔ́ ɖe xlɛ ́ mì ɔ,́ é wɛ un nɔ ɖɔ. Mi ɖi nǔ ná, bó kpɔń nǔ
e nɔ jɛ é. Mi mɔ a, é bló.
87 Hwenu e é ko jínjɔń kplé ɖaxó ɖaxó lɛɛ́ do mɛ gúdo ɔ…́Din ɔ́
mi kpɔń fí, Mɛɖaxó Upshaw e ɖo fí kó jínjɔń Mɛɖaxó Freeman sín
xójlájlá do mɛ. Bɔ Mɛɖaxó Freeman ɔ,́ óo, mɛ ce lɛɛ́ mi, vlafo gbɛtɔ́
hlɔňhlɔńnɔ ɖé wɛ ɖo Nǔwlánwlán lɛɛ́ mɛ. Un tunwun Nɔví súnnu
Freeman ǎ, gbɔn fɔtóo tɔn mimɔ kɛɖ́ɛ ́ jí wɛ. Amɔ̌ dandan mɛ ɔ,́ Mawu
gbɛtɔ́ jíwǔ ɖé wɛ. Bɔ Oral Roberts ɔ,́ mɛ ce lɛɛ́ mi, é nyí…Un tunwun
Oral, bɔ Mawu gbɛtɔ́ jíwǔ ɖé wɛ Oral nyí, mawuxójlátɔ́ ɖaxó ɖé. Bɔ
Nɔví súnnu Ogilvie ɔ,́ un kpé e azɔn we, gbɛtɔ́ jíwǔ ɖé. Bɔ Nɔví súnnu
Upshaw jínjɔń fínɛ,́ bɔ súnnu énɛ́ ɔ́ lɛɛ́ xo ɖɛ n’i. Amɔ̌ étɛ ́ ka jɛ? É wá
jɛ bónú hwe ɔ́ nu wá su kpowun. Bɔ énɛ́ ɔ́ gúdo ɔ́ hwenu e é jɛ, bɔ é
mɔ bɔ ée nyí—ée nyí nǔdábaɖa ɔ́ ɖo tɛn sɛ wɛ…Mi mɔ a? É má jí wǔ
ǎ cé? Mawu nɔ́ sɛ ́ Xó Tɔn dó, énɛ ́ ɔ́ gúdo ɔ́ É nɔ́ sɛ ́ nǔɖé dó bó ná dó
ɖe xlɛ ́ ɖɔ énɛ ́ ɔ́ nyí nǔgbó bó ná dó nɔ gǔdo ná, mi mɔ a. Hǔn, mǐ ɖó
énɛ́ ɔ́ bǐ, bɔ mǐ ɖó ná dó kú ɖó énɛ́ ɔ́ tamɛ, mi lin mɔ̌ ǎ cé?
88 Din ɔ,́ é ɖɔ ɖo kúnnuɖiɖe tɔn mɛ, é ɖɔ ɖɔ émí nɔ ɖi ɖ’ayǐ ɖɔ un
ko…Aklúnɔxó ɔ́ wɛ ɖo xó ɖɔ gbɔn jǐ ce wɛ. Énɛ́ ɔ́ wú ɔ,́ gankpogɛ tɔn
lɛɛ́ kpódó nǔ lɛɛ́ kpó jɛ ayǐ, bɔ é ɖidó, ɖo ganjí bɔ lanmɛ tɔn jɛ tɛn tɔn
mɛ. Mi mɔ a?
89 Un na kó ɖɔ mɔ̌ nú nya énɛ́ ɔ́ nú, jɛ nukɔn ɔ,́ un ma ko tunwun ɖɔ
Mawu wɛ ɖɔ mɔ̌ nú mì ǎ. Mi mɔ a? Énɛ́ ɔ́ sɔgbe. Bɔ un na tɛńkpɔń bó
ná nyí ayiɖowɛnnánɔ xá mɛ bǐ lě e un tunwun gbɔn é. Bɔ un…Ényí
ɖo fínɛ ́ ɔ…́Jezu ɖɔ, “Nǔ ɖěbǔ e mi blá ɖo ayǐkúngban jí ɔ́ è nǎ blá ɖó
Jǐxwé: nǔ ɖěbǔ e mi na tún ɖo ayǐkúngban jí ɔ́ è nǎ tún ɖo Jǐxwé.”
Din ɔ,́ mǐ sixú kpé wú bó bló mɔ̌ hwenu e Tɔ́ ɔ́ ná ná gbe tɔn é. Din
ɔ,́ Aklúnɔ Jezu ní xo ɖɛ dó mi jí.
90 Bɔ din ɔ,́ nú mi mɛ e nyí jǒnɔ ɖo fí é ɖé lɛɛ́ é ɔ,́ ényí Yɛ Aklúnɔ
ɔ́ tɔn, ée ɖo fí é, ényí É má mɔ alǒ ɖɔ nǔɖé dó tó ɖó mɛ togun ɔ́ wú
ǎ ɔ,́ étɛ ́ o, alǒ—alǒ, gbadanu din alǒ mɛ ɖěbǔ ɖo xwislɛślɛ ́ ɔ́ mɛ, è—
è ko tun alɔ jí, xóxó, gbɔn mɛ élɔ́ lɛɛ́ jí ɖɔ nǔgbó wɛ, ɖó gbadanu
din ɔ…́gbe bǐ gbe ɔ…́Égbé ɔ́ un ma ko…Un vɛ́ kó tɛńkpɔń bó ná nɔ

xomɛhunhun mɛ, bó ná—bó ná xo ɖɛ, mi tunwun a, bó ná—bó ná ɖi
sa, bó ná j’awǎ kpowun. Nú un byɔ́ ami kɔn dó mɛ ta ɔ́ glɔ́ ɔ,́ un nɔ
ɖe kpo…Un nɔ ɖo ɖiɖe kpo wɛ kilóo ɖokpó mɔ̌ ayǐhɔńgbe ayǐhɔńgbe
hwenu e—hwenu e—hwenu e è ɖo ami kɔn dó mɛ ta énɛ ́ ɔ́ glɔ́ é. Un
ɖe kpo, un ɖi, kilóo we adaɖé jɛjí mɔ̌ wɛ un lin, alǒ nǔ mɔȟunkɔtɔn
ɖé, sín hwenu e un ɖo kplé élɔ́ mɛ ɖokpóó é. Énɛ ́ ɔ́ wú ɔ,́ égbé ɔ́ un
vɛ ́ kó tɛńkpɔń bó ná vo fɛɛ kpowun, bó ná vɛ́ kó tɔń kpowun. Nǔɖé
wɛ bó nɔ́ bló nú mì, bó nɔ́ ɖe akpáxwé gbɛtɔ́ tɔn ɔ́ síin, bɔ gbɔn mɔ̌
mǐ tunwun ɖɔ è kún sixú nɔ gbɛ xɔ hwenu gěgé gbɔn mɔ̌ ó. Bɔ din ɔ́
mi xo ɖɛ, bɔ un ná xo ɖɛ, bɔ énɛ ́ ɔ́ gúdo ɔ́ hwenu e mǐ ná slɛ ́ mɛ lɛɛ́
ɖó te nú ɖɛxixo xwislɛślɛ ́ ɔ,́ Mawu, un ɖeji, ná se ɖɛ bó yí gbe.

Mi nú mǐ ná wɛ ta mǐtɔn lɛɛ́.
91 Tɔ́ Vívɛńá e ɖo Sɛx́wé é, un dó kú tlala gbadanu din nú nyɔňá
élɔ́ e un ɖó dó nyí xixa ɖo gbɛ̌ Klísusɛntɔ́ lɛɛ́ tɔn élɔ́ mɛ, gbɛ ̌ mɛ e
Mawu hwlɛń gán lɛɛ́ é tɔn élɔ,́ vǐ súnnu kpó vǐ nyɔňu kpó Mawu tɔn
e ɖo ali yětɔn jí gbadanu din wá xwe tɛn ɖaxó, xomɛhunhun tɔn e
ɖo sunví lɛɛ́ gúdo é, ɖo azɔn bǐ gúdo é, tagba bǐ gúdo é. Un dó kú
tawun, Aklúnɔ, ɖɔ, gbɔn wǔjɔmɛ Klísu tɔn gbla mɛ ɔ,́ ɖɔ A ylɔ̌ mì ɖɔ
má nyí nɔví yětɔn súnnu. Un dó kú ɖaxó!
92 Bɔ din ɔ,́ Tɔ́ vívɛńá, un dó kú tawun ɖɔ A ɖe kúnnu nú mɛ
lɛɛ́ sín bǐbɛńu ɖokpóó, kpódó nǔ ɖěɖěe A nǎ gbe ɖɔ mɛsɛntɔ́ Towe
wamamɔnɔ, ée ma tunwun wěkwín lɛɛ́ ǎ é ní ɖɔ lɛɛ́ é kpó, énɛ ́ ɔ,́ bó ɖo
ɖiɖe xlɛ ́ wɛ ɖɔ Hwi wɛ ɖo xó ɖɔ wɛ, ɖɔ é kún nyí mɛ wamamɔnɔ, ée
má se wěma ǎ é wɛ ó, ɖɔ Hwi wɛ bló bɔ énɛ ́ ɔ́ jɛ bónú gbɛtɔ́ nǔsúɖaxó
lɛɛ́ kpódó axɔśú ayǐkúngban jí tɔn lɛɛ́ kpó…Bɔ un ɖi ɖɔ ɖěe hú mɔ̌ é
lɛ ́ jǎwe.
93 Bɔ din ɔ,́ Tɔ,́ nyɔňá ce wɛ é nyí ɖɔ má wá fí ɖo Californie gbadanu
din fí e sinsɛnzɔ́ ɖaxó ɖaxó lɛɛ́ ɖo nukɔn yi wɛ ɖo fí bǐ é. Mɛsɛntɔ́
Towe, Nɔví súnnu Freeman, ɖo alikplétɛn ɔ́ ɖo fínɛ,́ A tunwun fí e
é ɖe é ɖó A ɖo kpɔ́ xá ɛ. Bɔ un xo ɖɛ ɖɔ A nǐ gbɔ azɔn nú mɛ gěgé
ɖo fínɛ ́ gbadanu din. Nǎ, Aklúnɔ, bónú mɛ wamamɔnɔ élɔ́ lɛɛ́ gěgé
ɔ,́ xɔńtɔn mǐtɔn agbaza sinmɛnɔ lɛɛ́ gěgé ɖ’é mɛ ɖo fínɛ.́ Mawu, un
xo ɖɛ ɖɔ A nǐ xo ɖɛ dó yě jí bó gbɔ azɔn nú yě gbadanu din, nú é ní
nyí gbadanu ɖaxó ɖé. Bɔ mǐ ɖo sise wɛ ɖɔ ɖo sinsɛnxɔ ɔ́ mɛ, ée nyí…
[Tɛn vɔťɔ́ ɖo kan ɔ́ jí—Wěmaɖetɔńtɔ.́]…fí e mɛsɛntɔ́ Towe nyɔňu, Nɔ
e McPherson…[Tɛn vɔťɔ́ ɖo kan ɔ́ jí.]…ɖǒ alɔ azinzɔnnɔ wamamɔnɔ
énɛ́ lɛɛ́ e nɔ wá bónú è nǎ hwlɛń yě lɛɛ́ é bǐ wú gbadanu din…[Tɛn
vɔťɔ́ ɖo kan ɔ́ jí.] Nǎ bónú é ní nyí mɔ,̌ Aklúnɔ.
94 Bɔ gbɔn gbɛ ɔ́ bǐ mɛ ɔ,́ flín vǐ Towe lɛɛ́ bǐ gbadanu din, gbɔ azɔn
nú yě, Tɔ.́ Xo ɖɛ dó mawuzɔẃatɔ́ lɛɛ́ bǐ kpódó mɛsɛntɔ́ Towe nyɔňu
lɛɛ́ bǐ kpó jí, bó xo ɖɛ dó yě mɛ e ɖo tíntɛńkpɔń wɛ bó ná dó dó gǎn

ɖé bónú—bónú nǔɖé ná nyí wiwa nú We ɖo nǔkún-yiya gle ɖaxó élɔ́
mɛ lɛɛ́ é jí. Xo ɖɛ dó yě mɛ bǐ jí.
95 Bɔ énɛ́ ɔ́ gúdo ɔ,́ Tɔ,́ flín mǐ gbadanu din ɖo gbɛ̌ kpɛví élɔ́ mɛ ɖo
fí gbadanu din, mǐ xo ɖɛ ɖɔ è nǐ gbɔ azɔn nú mɛ gěgé, mɛ gěgé ní
mɔ hwlɛngán, è nǐ ɖu ɖo ayi mɛ gěgé tɔn jí ɖɔ Kpɔńɔxámɛ Towe ɖo
fí, Aklúnɔ. Bónú mǐ mɛ bǐ, kpódó mɛsɛntɔ́ Towe ɖó kpɔ́ kpó ɔ,́ kpódó
mawuzɔẃatɔ́ lɛɛ́ bǐ kpó, kpódó mǐ mɛ bǐ kpó ɖo fí ɔ,́ mǐ ní gosín xwé
élɔ́ sín hɔntogbó jí gbadanu din bó nyí Klísusɛntɔ́ ɖagbe ɖé hú lě e
mǐ ɖe gbɔn hwenu e mǐ byɔ́ mɛ é, kpódó nǔɖiɖi sukpɔ́ kpó nú We, bó
ná ɖó wǎn yíyí sukpɔ́ nú We, Tɔ.́ Nǎ bónú é ní nyí mɔ,̌ ɖɛxodómɛjí
alɔkpa élɔ́ lɛɛ́.
96 Bɔ ényí jlǒ Mawu tɔn Towe wɛ gbadanu din hǔn, Aklúnɔ, bónú
ényí mɛ ɖé lɛɛ́ wá dín gbɔn xóɖiɖɔkpe ɔ́ jí bɔ yě nyí sékúnɔ, bɔ é
nyí jlǒ Towe, ée un ɖi ɖɔ é wɛ ɔ,́ nǎ yě azɔngbigbɔ tlóló ɖo ninɔmɛ
nǔjlɛj́lɛ ́ ɖé tɔn mɛ, é ɖóɖónɔ mɔ̌ tlóló, bónú mɛ e ɖo tó ɖó mɛ togun
ɔ́ mɛ lɛɛ́ é ná sixú mɔ bó ɖi nǔ kpódó nǔɖiɖi ɖaxó kpó, un xo ɖɛ ɖɔ
é ní nyí mɔ,̌ Aklúnɔ. Amɔ̌ gbɔn ɖěbǔ ɔ,́ ényí é má nyí mɔ̌ ǎ ɔ,́ nú mǐ
byɔ́ We ɔ,́ mǐ ɖi nǔ ɖɔ mǐ nɔ́ mɔ nǔ e mǐ byɔ́ é yí. Bɔ Tɔ,́ un xo ɖɛ
ɖɔ A nǐ ná yě nǔɖiɖi ɖaxó, bónú awakanmɛ ní má kú yě ó, amɔ̌ yě
ná gosín fí ɖo xomɛhunhun mɛ, bó ná ɖo awǎ jɛ wɛ, bó ná ɖo nukún
ɖó énɛ́ ɔ́ wɛ hweɖěbǔnu, bɔ yě ná ɖo tíntɛńkpɔń wɛ ɖo gbɛ yětɔn sín
cɛj́ú ɖokpó ɖokpó mɛ bónú yě ná ɖi zɔnlin bɔ é ná nyɔ́ hú, alǒ bó ná
dó—bó ná dó mɔ, alǒ nǔ ɖěbǔ e sixú nyí tagba yětɔn é.
97 Bɔ ényí Mawu sín jlǒ Towe wɛ bɔ è nǎ ɖe nǔbibɛ e ɖo ayi yě
mɛ ɖěbǔ tɔn lɛɛ́ mɛ xlɛ ́ ée zɔń bɔ yě ɖo ninɔmɛ élɔ́ mɛ hǔn, ɖɔ xó
nú mɛsɛntɔ́ Towe mɛɖéesɔh́wetɔ́ ɔ,́ Aklúnɔ. Kpɔń, un ɖo te, bó ɖeji
ɖɔ Hun Klísu tɔn ná lɛ mì wé sín hwɛ ce lɛɛ́ bǐ mɛ, bónú un ná nyí
dohwín ɖé bɔ A nǎ sixú ɖɔ xó gbɔn mɛ gbadanu din nú togun Towe.
Ɖǒtó ɖɛ ce, Tɔ,́ hwenu e un byɔ́ kpódó ayixajlɔj́lɔ́ e ɖo ayi ce mɛ é bǐ
kpó é, ɖo Nyǐkɔ Vǐ Towe, Jezu tɔn mɛ. Amǐ.
98 Din ɔ,́ xɔńtɔn wǎnyínámɔ Klísusɛntɔ́ lɛɛ́ e mi, un jló ɖɔ mi mɛ bǐ
ɖo fínɛ ́ ní nɔ ɖɛ mɛ ɖo kpɔ́ xá mì. Mi mɛ bǐ ɔ,́ ta nyɔ́ ɔ́ mi mɛ gěgé ná
ɖo ɖɛxixo xwislɛślɛ ́ ɔ́ mɛ ǎ, bɔ, mi mɛ e ka jló ná ɖo ɖɛxixo xwislɛślɛ ́
ɔ́ mɛ lɛɛ́; un—un jló ɖɔ un—un ló kó sixú kpé wú. Hwenu e nǔɖiɖi ɔ́
kpo ɖo dǒ lí wɛ é ɔ,́ un ɖi ɖɔ mǐ ná dó kanwe ko mɔ̌ kpɔń, vlafo, sɔ
gbadanu, ényí é jló Aklúnɔ ɔ́ nɛ.́ Bɔ énɛ ́ ɔ́ gúdo ɔ́ nú mǐ sixú yi nukɔn
kpó kanwe ko mɔ̌ kpó ɔ,́ ényí nǔtunwuntunwun ɖó vo sukpɔ́ dín má
tíin ǎ ɔ,́ hwe énɛ́ ɔ́ nu ɔ́ énɛ ́ ɔ́ sixú kpa mì, mi mɔ a. Amɔ̌ un…Ɖo—
ɖo énɛ́ ɔ́ mɛ ɔ,́ nú é jɛ ɔ,́ nǔ gěgé wɛ ɖe kpowun…
99 Din ɔ,́ nú é jɛ nǔxixo énɛ́ ɔ́ xo jí ɖo fínɛ ́ tútútú ɔ,́ un sixú jɛ mimɔ
jí ɖɔ É ɖo te jɛ wɛ. Fí e É ɖe ɔ́ nɛ.́ Mi mɔ a?

100 Mi kpɔń, xɔńtɔn Klísusɛntɔ,́ un tunwun fí e yě…fɔtóo énɛ́ ɔ́ lɛɛ́
ɖokpó ɖe ǎ. Amɔ̌ mi ko mɔ ɛ, mi mɛ bǐ, kabǐ? Gěgé mitɔn ko mɔ fɔtóo
Tɔn, é ɖo gǔdo dɔň ɖo aklánta ɔ́ jí. Gbɛ nǔnywɛ́ xéɖéxéɖé tɔn ɔ́ ɖe
xlɛ ́ ɖɔ Énɛ́ ɔ́ nyí Wɛnsagun Mawu tɔn nǔgbó gbɔn nǔgbéjékpɔńtɔ́ e
nyɔ́ hú bǐ e Amɛlíka ɖó lɛɛ́ é jí, FBI ɔ.́
101 Din ɔ,́ É ɖo fí din ɖo xóɖiɖɔkpe ɔ́ jí. Nǔgbó wɛ énɛ́ ɔ́ nyí, xɔńtɔn
ce vívɛńá, un tunwun lě e un ná bló gbɔn bɔ a nǎ ɖi nǔ ná é ǎ, amɔ̌
nǔgbó wɛ énɛ́ ɔ—́énɛ́ ɔ́ nyí. Bɔ ényí mi ma kpɔń gbɛtɔ́ ɔ,́ nɔví mitɔn
súnnu ɔ́ ǎ ɔ,́ amɔ̌ ényí mi ná kpɔń nǔ e xó ɖɔ wɛ un ɖe é ɔ,́ Aklúnɔ
Jezu ɔ,́ kpódó Wɛnsagun azɔngbigbɔ tɔn Tɔn kpó ɖo xóɖiɖɔkpe ɔ́ jí…
102 Mi ɖi nǔ ɖɔ Mawu ɖó Wɛnsagun azɔngbigbɔ tɔn e è zɔň azɔ̌ lɛɛ́
é a? Étɛ ́ ká wɛ ɖo ganvɔ dan ɔ́ wú ɖo hwe énɛ́ ɔ́ nu? Étɛ ́ ká wɛ ɖo
tɔ e è kun Bɛtizata tɔn ɔ́ sín sin wú ényí é má nyí Wɛnsagun e nɔ jɛ
te sín Jǐxwé é wɛ ǎ. Mi mɔ a? Mi mɔ a? Un nyí nǔníná Mawu tɔn ǎ,
Wɛnsagun ɔ́ wɛ nyí nǔníná Mawu tɔn ɔ;́ Énɛ ́ ɔ́ tɔń sín Jǐxwé wá, nyɛ
ka gosín ayǐkúngban jí wá. Bɔ É jɛ te sín Jǐxwé wá bó ná dó sɔ́ avɔ
bú dó wǔ, alǒ bó ná dó sɔ́ zɛň ayǐkúngban jí tɔn ɖé dó bó ná dó ɖɔ
xó nú mɛ ayǐkúngban jí tɔn lɛɛ́, mi mɔ a, bónú—bónú yě…mi ná ɖi
nǔ nú Éyɛ,́ é nyí nú nyɛ ǎ, nú Éyɛ́ nǔ e xó ɖɔ wɛ un ɖe é, bɔ gbɔn mɔ̌
wiwa mɛ ɔ,́ Mawu ná gbɔ azɔn nú mi.
103 Mi nú mǐ ní ylɔ́ ɖɛxixo sín xwislɛślɛ ́ mǐtɔn lo. (Ɖětɛ—́ɖětɛ—́ɖětɛ ́
lɛɛ́ wɛ nyí kɛń, alǒ, wěkwín kpó kɛń kpó e a mǎ lɛɛ́ é, vǐ ce? Kanɖé wǒ-
ɖokpó yi jɛ kanwe ko jí. Bɔ ɖětɛ ́ ká nyí wěkwín énɛ́ ɔ?́ U. É lɛ ́ kpo ɖo
U lɛɛ́ mɛ.) É sɔgbe. Kanɖé wǒ-ɖokpó yi jɛ kanwe ko jí. Din ɔ́ mi nú mǐ
ná kpɔń, nabí wɛ…? Mi nú mǐ ná kpɔń, ɖɛxixo kɛńwéma kanɖé wǒ-
ɖokpó ɖo fí a? Mɛɖé ní zé dó jǐ, vɛ ̌ kó zé alɔ towe dó jǐ kpowun mɛ e
ɖó kanɖé wǒ-ɖokpó é, ɖɛxixo kɛńwéma ɔ.́ Ɖo fínɛ ́ tútútú ɔ,́ kanɖé wǒ-
ɖokpó, ɖɛxixo kɛńwéma ɔ́ lo? Kanɖé wěwe ɖo fí a? É sɔgbe. Kanɖé
wǎtɔn ɖo fí a? Din ɔ,́ énɛ ́ ɔ—́énɛ́ ɔ́ wɛ nyí ali e nu mi nɔ gbɔn wá é.
Din ɔ,́ énɛ ́ ɔ́ wɛ nyí ali e nu è—è nǎ vɛ́ kó kplá yě wá gbɔn é kpowun.
Din ɔ,́ un sixú kó…
104 Ényí é jló mi hǔn, mǐ sixú kplá mɛ énɛ́ lɛɛ́ wá jǐ fí, bɔ Mawu ná
ɖɔ nǔ e ɖo yě wa wɛ é pɛṕɛṕɛ,́ alǒ un sixú ylɔ́ mɛ ɖokpó ɖo togun e
ɖo tó ɖó wɛ é ɔ́ mɛ, alǒ mɛ e ma ɖó ɖɛxixo kɛńwéma ǎ é ɖé, ami kɔn
dó mɛ ta ɔ́ ɖo fí, ami kɔn dó mɛ ta Yɛsinsɛn ɔ́ tɔn ɖo fí din tlóló din
bó ná dó gbɔ azɔn nú mɛ.

Din ɔ,́ mɛ nabí wɛ…? Din ɔ,́ mi ylɔ…́Mi nú mǐ ná kpɔń, mɛ nabí
wɛ ɖó ná…? Étɛ ́ o, mǐ sixú ylɔ́ gbɛ ̌ ɔ́ bǐ kpéte azɔn ɖokpó.
105 Mi mɛ bǐ ní ɖó nǔɖiɖi. Din ɔ́ mi flín, mi mɛ e jǎwe lɛɛ́ ɔ,́ mi sɛ wá
fí tútútú, bɔ nú mi wá gbɔn fí ɔ,́ mi ɖi nǔ ɖɔ azɔn mitɔn ná gbɔ. Bɔ
mi mɛ e kpo lɛɛ́ é ɔ,́ mi jínjɔń ayǐ nú hwenu kléwún ɖé kpowun. Bɔ

nǎwe e ɖo a—ahwanmɛ zan ɔ́ jí é ɔ,́ a ɖǒ ɖɛxixo kɛńwéma, hwi lɔmɔ,̌
nɔví nyɔňu, a ɖǒ a? Huh?
106 Mi nɔ te zaan, vǐ ce súnnu ɖɔ nú mì tlóló din…Din ɔ,́ yě mɛ e
ɖo ahwanmɛ zan lɛɛ́ jí bó ɖo azinkpo-kɛkɛf́ɔnɔ lɛɛ́ kpódó nǔ ɖěvo lɛɛ́
kpó mɛ ɖěe è nǎ ylɔ́ ɖo ɖɛxixo xwislɛślɛ ́ ɔ́ mɛ lɛɛ́ ɔ,́ nú mi na slɛ ́ xwi
ɖo fí pɛṕɛṕɛ ́ hwenu e un…mǐ ná ylɔ́ kɛń mitɔn ɔ,́ un ná jɛ te wá xo
ɖɛ nú mi, é ná tlɛ byɔ́ ɖɔ è nǐ kplá mi wá xóɖiɖɔkpe ɔ́ jí nú mi ma jló
ná wá ǎ, alǒ nú yě jló ná zé mi…

Un mɔ ɖɔ nǎwe kpɛví e ɖo fí ɔ́ ɖó ée nyí—ée nyí…É cí ɖɔ é ɖo
ayǐjínjɔń ɖo azinkpo ɖé mɛ ɖɔhun.
107 Din ɔ́ kanɖé wǎtɔn, kanɖé wɛňɛ, kanɖé afɔtɔn, kanɖé afɔtɔn-
nukún-ɖokpó, kanɖé afɔtɔn-nukún-we, kanɖé afɔtɔn-nukún-atɔn,
kanɖé afɔtɔn-nukún-ɛnɛ, kanɖé ko. Mi slɛ ́ xwi wá fí tútútú, télélé
ɖo—ɖo tito kɛń lɛɛ́ tɔn xwixwedo mɛ lě e mi ɖe gbɔn é pɛṕɛṕɛ.́ É
sɔgbe. É sɔgbe, kanɖé ko. Énɛ ́ ɔ́ ká ɖo…?
108 É sɔgbe, mi nɔ te zaan, un ɖi ɖɔ nǔɖé ɖo do jɛ wɛ ɖo fíɖé. Óo,
mɛɖé bó ná dó sɔ́ ée nyí…Nyɔňuví kpɛví ɔ,́ é ká ɖo…? Mi nɔ te nú
cɛj́ú ɖokpó géé. Mi jló ɖɔ mɛɖé ní zé e yi fínɛ ́ a? Mi vɛ ́ kó jó mɛ kpɛví
ɔ́ dó nyi fínɛ ́ kpowun. A ɖǒ ɖɛxixo kɛńwéma a, kóɖó? A ɖǒ acɛ bónú
è nǎ xo ɖɛ nú we. Mi nɔ te zaan, mi jó e dó nyi ayǐjínjɔń ɖo fínɛ ́ ɖo
azinkpo énɛ́ ɔ́ mɛ.
109 Étɛ ́ a ka lin dó élɔ́ ɔ́ wú, wǎnyínámɔ? A ɖi nǔ ɖɔ nǔgbó wɛ élɔ́
ɔ́ nyí a? Étɛ ́ a ka lin ɖɔ nǔ mɔ ɖo mɛɖée mɛ kpácákpácá énɛ ́ e ɖo jǐ
towe wá wɛ din é nyí? Yɛsinsɛn ɔ́ nɛ,́ mɔ̌ wɛ ǎ cé? A ɖi nǔ nú mɔ,̌
kabǐ, kóɖó? A ɖi nǔ ɖɔ nǔ e Nɔví súnnu Branham ɖɔ é nyí nǔgbó ɔ,́
ɖɔ Wɛnsagun Mawu tɔn sɛ ́ mì dó bónú má tunwun nǔ élɔ́ lɛɛ́ a? A ɖi
nǔ nú mɔ̌ a? Un mɔ ɖɔ a—a kú sé alǒ nǔ mɔȟunkɔtɔn ɖé, un ɖi ɖɔ
è gbo wǔjɔnú towe ɖokpó. Énɛ́ ɔ́ ká sɔgbe a? Énɛ́ ɔ́ ká sɔgbe a? Ɛɛn,
énɛ ́ ɔ́ wɛ nyí ɖɔ…Un tunwun we ǎ, kabǐ, kóɖó?
110 Nɔví súnnu ɖé zɔn wá byɔ́ fínɛ,́ bɔ mi mɔ a, é gba wǔ, é cí nǔmimɔ
ɖé, ɖɔhun. Din ɔ́ cɛj́ú ɖokpó géé kpowun, din ɔ́ mɛ bǐ ní lɛ ́ ɖó sísí gɔ́
ná nú nukúnxwixwe ɖokpó géé.
111 Din ɔ́ lɛ ̌ kpɔń dě, kóɖó, un jló ná ɖó kancícá kpowun wɛ. Mi mɔ
a, mɛ gěgé tíin ɖo fínɛ ́ bó ɖo tíntɛńkpɔń wɛ bó ná ɖi nǔ, bɔ énɛ́ ɔ́ wɛ
nyí…Din ɔ,́ ɛɛn, uh-huh. A ɖǒ ée nyí…a ɖǒ…Kansɛɛ́zɔn ɖé wɛ bló
mɔ,̌ kabǐ, kóɖó? A nɔ sɔ…́bɔ è gbo asá towe. É lɛ ́ kpo ɖo lan towe mɛ,
é lɛ ́ kpo ɖo lan towe mɛ gbɔn wɛ. Énɛ́ ɔ́ má sɔgbe ǎ cé? Un ná xo ɖɛ
nú we tlóló din, kóɖó.
112 Tɔ́ mǐtɔn e ɖo Sɛx́wé é, nyɔňuví kpɛví wamamɔnɔ e ɖo ayǐjínjɔń
ɖo fínɛ ́ ɔ,́ un ɖi ɖɔ A nǎ gbɔ bónú é ná nɔ gbɛ, Mawu Vívɛńá. Kú

nǔbláwǔ nú vǐ ɔ,́ mɛ ɖɛkpɛ ɖɛkpɛ, kpɛví ɔ.́ Nǎ ɛ azɔngbigbɔ tlóló din.
Un byɔ́ ɖɛxodómɛjí élɔ,́ ɖo Nyǐkɔ Jezu Klísu, Mawu Ví ɔ́ tɔn mɛ. Amǐ.
113 Mawu ní xo ɖɛ dó jǐ we, kóɖó. A ɖi nǔ ɖɔ lanmɛ towe ná ɖo ganjí
din a? A ɖi nǔ a? A yǐ gbe ná din a? Mawu ní xo ɖɛ dó jǐ we, énɛ ́ ɔ́
nyɔ́ tlala. Lanmɛ towe ɖo ganjí. Énɛ ́ ɔ́ sɔgbe, É kpé we.

[Nɔví súnnu Billy Paul ɖɔ, “Papáa?”—Wěmaɖetɔńtɔ.́]
(Um-hum?)
[“Mɛ e ɖo fínɛ ́ lɛɛ́ é bǐ, bɔ yě mɛ ko mɔ̌ géé wɛ wá. Yě mɛ bǐ ɔ,́ U,

kanɖé wǒ-ɖokpó yi kanwe ko, ɖokpó ɖokpó yětɔn.”]
(Nɛ̌ a ɖɔ?)
[“Un ba U, kanɖé wǒ-ɖokpó yi kanwe ko, bɔ mɛ ko mɔ̌ géé wɛ

ɖo fínɛ.́”]
(Óo. Óo, é sɔgbe.)

114 Kanɖé wǒ-ɖokpó yi jɛ kanwe ko, mi slɛ ́ xwi, bɛ ́ sín kanɖé wǒ-
ɖokpó jí yi jɛ kanwe ko jí, mi slɛ ́ xwi gbɔn dɔň. Mɛ bǐ ní ɖó sísí lě e
mi kpé wú gbɔn é kpowun, mi ɖi nǔ kpódó ayi mitɔn bǐ kpó.
115 Étɛ ́ ká wɛ, nya ce? [Nɔví súnnu ɖé ɖɔ xó dó nyɔňuví kpɛví ɔ́ sín
kɛńwéma ɔ́ wú—Wěmaɖetɔńtɔ.́] Óo, ɛɛn. Énɛ́ ɔ́ nɔ́ gbɔ azɔn nú mɛ ǎ,
kpowun wɛ ɖɔ é…Amɔ̌ un ɖi nǔ dódó kpódó ayi ce bǐ kpó…Un kpé
wú bó mɔ ǎ, mɛ lɛɛ́ ɖo tɛn sɛ wɛ sɔ mɔ.̌ Un ná sɛkpɔ́ nyɔňuví ɔ́ gɔ́ ná
cóbɔ…Un ɖi ɖɔ un…Étɛ…́? Hwenu e è gbɔ azɔn nú yě ɔ,́ un nɔ mɔ
Wěziza wěwé ɖé. Wěziza ɖokpó énɛ́ ɔ́ nɔ́ lɛ ́ lɛ ̌ dó bó nɔ́ vɛ ́ kó xo ɖɛ
dó mɛ jí kpowun, É cí ɖɛxodómɛjí ɖé ɖɔhun, un nɔ mɔ Ɛ. Bɔ un ɖi ɖɔ
nyɔňuví kpɛví ɔ́ sín lanmɛ ná ɖo ganjí. Un ɖi ɖɔ lanmɛ tɔn ɖo ganjí,
nɔví nyɔňu. Mi mɔ a? Un ɖi ɖɔ a ɖǒ nǔɖé bó ná nɔ adohu jí ná ǎ,
kóɖó, azɔn towe ná gbɔ.
116 É sɔgbe. Din ɔ,́ mɛ bǐ…Din ɔ,́ yě cí ɖi, vlafo nǔ nɛ́ kpɛví ɖé…
Din ɔ,́ agunmɛzɔẃatɔ́ lɛɛ́ ná ɖó nukún te ɖɔ yě ɖo tito kɛń lɛɛ́ tɔn
xwixwedo mɛ, ɖó un tunwun lě e nǔ élɔ́ lɛɛ́ ná nyí gbɔn é ǎ kpowun.
Kpowun wɛ ɖɔ un ɖó ná—ná…hwenu e Aklúnɔ ɔ́ ná ɖo tɛn sɛ wɛ yi
nukɔn é.
117 Din ɔ,́ mɛ bǐ ní ɖó sísí din. Din ɔ,́ mɛ nabí ɖo gǔdo fínɛ ́ ɖo ɖɛxixo
xwislɛślɛ ́ ɔ́ mɛ, din, wɛ ná ɖi nǔ kpódó ayi mitɔn bǐ kpó ɖɔ—ɖɔ lanmɛ
mitɔn—ɖɔ lanmɛ mitɔn ná ɖo ganjí? Mi ɖi nǔ ná kpódó ayi mitɔn bǐ
kpó, ɖɔ azɔn mitɔn ná gbɔ. Din ɔ́ mi sɔ́ miɖée dó así nú Aklúnɔ Jezu,
bó ɖɔ lě a, “Un yí gbe nú We din, Tɔ́ ce e ɖo Sɛx́wé é, ɖi Azɔngbɔtɔ́
ce ɖɔhun. Bɔ gbɔn wǔjɔmɛ Towe gbla mɛ gbadanu din ɔ,́ nǔ ɖěbǔ na
bo jɛ ɔ,́ hwenu e un ná gbɔn ɖɛxixo xwislɛślɛ ́ énɛ ́ mɛ ɔ,́ un yí gbe nú
ɖɛxodómɛjí Towe lɛɛ́. Bɔ un ɖi ɖɔ hwenu e è nǎ sɔ́ alɔ ɖó jǐ ce ɔ́ azɔn
ce ná gbɔ. Un sɔ́ ná ɖó kúnnuɖiɖe nyanya ɖé gbeɖé ǎ, un ná ɖi nǔ

nú Aklúnɔ ɔ”́? Mi na zé alɔ mitɔn dó jǐ, bó ná ɖɔ, “Un ɖi nǔ nú énɛ́ ɔ,́
bɔ din ɔ́ un ɖo kúnnu ɖe nú énɛ́ ɔ́ wɛ” a? Mawu ní xo ɖɛ dó mi jí.
118 Din ɔ,́ mɛɖé ɖɔ nú mì hwe ɖé nu, é nyí nú nyɛ wɛ ǎ, lo ɔ́ nú
nɔví súnnu ɖěvo, ma—mawuzɔẃatɔ́ ɖé wɛ tɔń ahwan ɛ, é ɖɔ, “Óo,
winnyánú wɛ nyí énɛ ́ ɔ!́ É nɔ́ ɖɔ nú mɛ lɛɛ́ ɖɔ yě ní ɖi nǔ cóbɔ nǔɖé
ná jɛ.”
119 Nɛ̌ azɔn mitɔn ná gbɔ nú é má nyí gbɔn nǔɖiɖi gbla mɛ wɛ ǎ
gbɔn? Ablaxámu ɖi nǔ nú Mawu ɖɔ É ná gbɔ bónú émí ná ji vǐ ɖé ɖo
Sala xomɛ, bɔ é ká jɛ kpɔń ǎ nú xwe koatɔń, bɔ é lɛ ́ dó hlɔňhlɔń gɔ́ ná
hwebǐnu bó ɖo nǔ ɖi wɛ ɖɔ é ná jɛ. Bɔ mǐ nyí Ablaxámu ví lɛɛ́. Énɛ ́ ɔ́
ká sɔgbe a?
120 É sɔgbe. Din ɔ́ mɛ bǐ ní vɛ ́ kó ɖó sísí lě e mi sixú kpé wú gbɔn é
kpowun. Din ɔ,́ vlafo Yɛsinsɛn ɔ…́Mi nɔ te zaan. Din ɔ,́ vlafo É ná ná
nǔ—nǔtunwuntunwun ɖó vo kpɛví ɖé kpowun káká jɛ hwenu e un
ná sixú byɔ́ ami kɔn dó mɛ ta e gɔńgɔń é ɔ́ glɔ,́ nú hwenu kléwún ɖé
kpowun, bɔ—bɔ énɛ́ ɔ́ gúdo ɔ…́bónú mɛ lɛɛ́ ná sixú wá dín. Bɔ un ɖi
ɖɔ nú yě ná wá dín bó ná vɛ ́ kó ɖi nǔ kpowun, ɖi afɔ ɖe wá byɔ́ tɔ e
è kun tɔ sín sin mɛ wɛ yě ɖe ɖɔhun ɔ,́ wɛnsagun Aklúnɔ ɔ́ tɔn ɖo fí
ɖo xóɖiɖɔkpe ɔ́ jí, bɔ É ná bló mɔ.̌

Din ɔ́ mi nú mǐ ná xo ɖɛ.
121 Tɔ,́ A tunwun nǔ lɛɛ́ bǐ, un tunwun nǔɖé ǎ. Amɔ̌ mǐ—mǐ xo ɖɛ
ɖɔ A nǐ wá din ɖo jǒnɔbamɛ ɖaxó ɖé mɛ bó xo ɖɛ dó togun Towe jí,
bó ɖɔ xó nú yě, Aklúnɔ, tlóló din, bó gbɔ azɔn nú yě. Bónú A nǐ ná
ɖiɖe xlɛ ́ ɖó alɔnu ɖé ɖɔ A ɖo fí, bó ɖo…ɖi mɛsɛntɔ́ Towe ɖɔhun. Nǎ
bónú é ní nyí mɔ,̌ Aklúnɔ. Bónú azɔn ní gbɔ nú mɛ ɖokpó ɖokpó. Ɖo
Jezu Klísu sín Nyǐkɔ mɛ. Amǐ. Amǐ.

É sɔgbe, mi nɔ ɖɛ mɛ din. Bɔ ényí mi ná…
122 Din ɔ,́ mi kplá ée nyí, azinzɔnnɔ mitɔn wá. Din ɔ́ nú cɛj́ú ɖokpó
géé kpowun. Din ɔ,́ un tunwun nǔ ɔ́ pɛṕɛṕɛ ́ ǎ. Nɛ ̌ a ɖe gbɔn‚ nǎwe?
Un ɖo élɔ́ ɔ́ zé síin wɛ ɖɔhun bónú azinzɔnnɔ lɛɛ́ ná dín, mi tunwun
a, étɛ ́ o, yě ná—yě ná sixú kpé wú bó—bó ɖótó, ɖiɖɔ wɛ un ɖe ɖɔ mɛ
e ɖo hɛnkɛń fínɛ ́ lɛɛ́ é ná ɖótó azinzɔnnɔ lɛɛ́, mi mɔ a, nǔ e ɖɔ wɛ un
ɖe ɔ́ nɛ.́ Bɔ a ɖǒ, a wǎ bónú è nǎ xo ɖɛ nú we. Bɔ a ɖo, vlafo, jlǒjló wɛ
bó ná tunwun nǔ kpɛví ɖé dó hwiɖée wú, ɖó un—un—un mɔ énɛ́ ɔ́
ɖo nyiɖée mɛ ɖo fínɛ,́ nǔɖé wɛ bɔ a jlǒ bó ná tunwun, ninɔmɛ towe—
towɛ lɛɛ́.
123 Ciɖaciɖa ɖo wǔ we, kabǐ? Ciɖaciɖa ɖo wǔ we tawun. A ko ɖe
kpo kpɛví ɖé, mɔ̌ ɖokpó ɔ́ ǎ cé? Un ɖo nǎwe ɖé mɔ wɛ ɖo te ɖo
nukɔn ce bɔ é ɖó zǐn hú hwɛ. Bɔ, ɖɔ nú mi, a ma nyí mawuzɔẃatɔ,́
alǒ nǔ mɔȟunkɔtɔn ɖé Xó ɔ́ tɔn ǎ cé? A ma nɔ kplɔń nǔ mɛ, alǒ nǔ
mɔȟunkɔtɔn ɖé ɖo fínɛ ́ ǎ cé? Ɛɛn, nǔ e un lin ɖɔ a nyǐ ɔ́ nɛ.́ Uh-huh.

A ɖi nǔ din a? A ko syɛń ɖó te hwebǐnu. Nǔ e é nyí é ɔ,́ é wɛ nyí
ɖɔ a sɔ́ hwiɖée ɖó gofyɔńmɛ mɛ; a ko gbɔn gofyɔńmɛ kpɛví ɖé mɛ,
gbɔn ɖěbǔ. A jɛ adohuhu ɖó jí é kó lín din ǎ, bɔ é cí ɖi nǔɖé jɛ dó jǐ
towe bɔ a ɖǒ ná, a syɛń bǐ ɖó te ɖɔhun kpowun. Din ɔ,́ énɛ ́ ɔ́ nyí nǔtí
zɛ awǒvi e ɖo tíntɛńkpɔń wɛ bó ná dó glɔń ali nú we é wú ǎ, din ɔ,́
Satáan wɛ ɖo tíntɛńkpɔń wɛ bó ná dó dó nu we bó sɔ́ énɛ ́ ɔ́ nyi nukɔn
nú we. Bɔ ɖi…A ɖǒ ná yí gbe ná ǎ, a ɖǒ ná sɔ́ nyi gbě bó—bó ɖi nǔ
din. Nǔgbó ɔ́ nɛ ́ a? É nyɔ,́ wǎ fí nú hwenu kléwún ɖé kpowun.
124 Tɔ́ e, un dó kú nú We nú nǔbláwǔkúnúmɛ kpó xomɛnyínyɔ́ kpó
Towe, bɔ un xo ɖɛ ɖɔ A nǐ gbɔ azɔn nú nɔví mǐtɔn nyɔňu vívɛńá ɔ́
tlóló din.
125 Hwɛ yɛ nyanya, gosín nyɔňu ɔ́ jí, tɔń sín é mɛ, ɖo Jezu Klísu sín
Nyǐkɔ mɛ, gosín jǐ tɔn!
126 Din ɔ́ kpɔń fí, nɔví nyɔňu, a yǐ gbe ná din a? É sɔgbe. Yi bó ɖo
awǎ jɛ wɛ bó hun xomɛ, bó yi byɔ́ azɔ̌ Aklúnɔ ɔ́ tɔn mɛ.
127 Mi nú mǐ ní ɖɔ, “Mi kpa susu nú Aklúnɔ ɔ,́” din. Nǎwe ɔ—́nawe
ɔ́ sín lanmɛ ná jɛ te, lanmɛ tɔn ná jɛ te.
128 Din ɔ́ nú cɛj́ú ɖokpó géé. Din ɔ,́ ɖo te ɖo fí ɖo akpá ce ɔ́ mɛ ɖěvo
ɖo te. Din ɔ́ mɛ bǐ ní vɛ ́ kó…
129 Wǎ fí, nya ce. [Nɔví súnnu ɔ́ ɖɔ, “Mɛɖaxó, étɛ ́ wɛ ka ɖo wiwa
mì wɛ?”—Wěmaɖetɔńtɔ.́] Mɛɖaxó? [“Mɛɖaxó, étɛ ́ wɛ ka ɖo wiwa
mì wɛ?”] É nyɔ́ din ɔ,́ ényí a nǎ vɛ ́ kó kpɔń dě bó ɖi nǔ nú mì ɖi
mɛsɛntɔ́ Mawu tɔn ɖɔhun ɔ…́Din ɔ,́ mǐ nyí—mǐ nyí jǒnɔ ɖo gbɛ élɔ́
sín tomɛyiyi mɛ, un—un tunwun we ǎ, nɔví ce súnnu, nú é má nyí ɖɔ
a ɖo te ɖo fínɛ ́ kpowun wɛ ǎ. Bɔ un mɔ ɖɔ hwenu e a zɔn bó sɛ wá ɔ,́
yɛ kwábɔnɔ ɖé ɖe. Bɔ a ɖo wǔvɛ́ mɔ wɛ, hwi lɔ. Énɛ ́ ɔ́ sɔgbe. Bɔ a—a
ɖo xomɛ zɔn jɛ wɛ, kabǐ? Ɛɛn, nya ce, énɛ ́ ɔ́ sɔgbe, a ɖo wǔvɛ́ se wɛ.
Un mɔ ɖɔ è sɔ́ nǔɖuɖu ɖo nukɔn towe bɔ énɛ́ ɔ́ gúdo ɔ́ a yi jɛ zɔ ná,
gbɔn mɔ̌ un tunwun. Ɖɔ nú mì, a nyǐ mawuzɔẃatɔ,́ hwi lɔmɔ̌ ǎ cé?
Mawuzɔẃatɔ́ Wɛnɖagbe ɔ́ tɔn ɖé wɛ a nyǐ, hwi lɔmɔ.̌ Énɛ ́ ɔ́ má sɔgbe
ǎ cé? Ɛɛn, nya ce. Bɔ—bɔ a nyǐ—a nyǐ nǔɖitɔ,́ kabǐ, nɔví súnnu? Bɔ a
jlǒ ɖɔ azɔn towe ní gbɔ, kabǐ? Wǎ fí nú cɛj́ú ɖokpó géé lo, nɔví súnnu.
130 Tɔ́ mǐtɔn e ɖo Sɛx́wé é, un sɔ́ alɔ ce lɛɛ́ ɖó mɛsɛntɔ́ Towe jí
gbadanu din, Aklúnɔ. Bɔ Mawuxówéma ɔ́ ɖɔ ɖɔ jí lé ényí yě ɖó alɔ
azinzɔnnɔ lɛɛ́ jí ɔ́ azɔn yětɔn ná gbɔ.
131 Satáan, ɖe alɔ sín nya élɔ́ wú, a ɖo tíntɛńkpɔń wɛ bó ná dó blá ɛ,
ɖo Jezu Klísu sín Nyǐkɔ mɛ ɔ,́ jǒ nya ɔ́ dó!
132 Din ɔ,́ nɔví ce súnnu, nǔ e zɔń bɔ xomɛ zɔn towe cí nǎwe e wá
yi tlóló din é tɔn ɖɔhun ɔ,́ ciɖaciɖa sín ninɔmɛ ɖé wɛ. Ciɖaciɖa nɔ
wǔ we tawun nú hwenu ɖé, bɔ ayisɔnmɔ ɔ́ é lɛ ́ syɛń hú ɖ’ayǐ tɔn.
Énɛ́ ɔ́ má sɔgbe ǎ cé? Ɛɛn nya ce. Bɔ énɛ́ ɔ́ gúdo ɔ́ a ɖǒ tagba gěgé

bɔ yě wɛ zɔń élɔ́ ɔ,́ kpódó nǔ mɔȟunkɔtɔn lɛɛ́ kpó. Din ɔ,́ yi nukɔn
tlɔlɔ…Nǔgbó ɔ́ wɛ un ɖɔ nú we. Énɛ́ ɔ́ ká sɔgbe a? Mawuzɔẃatɔ́ wɛ
a nyǐ. Zě alɔ towe dó jǐ ényí nǔgbó wɛ ɔ́ nɛ.́ Énɛ ́ ɔ—́énɛ́ ɔ́ nyí nǔgbó.
É sɔgbe. Din ɔ́ a…Ɖěwagbɔn ɖěbǔ ɖe bɔ un ná tunwun mɔ̌ ǎ, gbɔn
Jezu Klísu jí kɛɖ́ɛ ́ wɛ. Énɛ́ ɔ́ ká sɔgbe a? A ɖo mimɔ wɛ ɖo hwiɖée mɛ,
din, ɖó ma—mawuzɔẃatɔ́ Wɛnɖagbe ɔ́ tɔn ɖé wɛ a nyǐ ɖo fínɛ ́ wútu,
a ɖo mimɔ wɛ ɖo hwiɖée mɛ ɖɔ nǔ kpácákpácá ɖé ɖo fí tútútú, alǒ,
wǎn—wǎn yíyí mimɔ ɖo mɛɖée mɛ, kpó…Énɛ́ ɔ́ ká sɔgbe a? Din ɔ,́
bónú mɛ lɛɛ́ ní mɔ ɖɔ énɛ ́ ɔ́ sɔgbe ɔ,́ zě alɔ towe dó jǐ. Ɛɛn.
133 Din ɔ,́ Wɛnsagun Aklúnɔ ɔ́ tɔn e mawuzɔẃatɔ́ élɔ́ nyí kúnnuɖetɔ́
ná é wɛ nyí énɛ ́ ɔ,́ nǔ e É ɖɔ n’i é. Din ɔ,́ étɛ ́ ká lɛ ́ hú élɔ́ ɔ,́ Yɛ Aklúnɔ ɔ́
tɔn? Mawu ɖo Jǐxwé tunwun ɖɔ nyɛ kún tunwun nǔ ɖěbǔ dó nya
ɔ́ wú hú ɖɔ…Amɔ̌ ée un ɖo te ɖo xóɖiɖɔkpe ɔ́ jí ɖo fí tlóló din,
hwenu e é zɔn wá é ɔ,́ un mɔ ɖo nyiɖée mɛ ɖɔ yɛ kwábɔnɔ ɖé wɛ.
Un ɖɔ, “Klísusɛntɔ́ nǔɖitɔ́ wɛ nú we.” Din ɔ,́ Yɛ ɖokpó énɛ́ ɔ́ wɛ ɖɔ
nú Natanayɛĺi gbɔn Mɛši mǐtɔn jí ɖɔ, “Mi kpɔń Izlayɛĺi ví titewungbe
ɖokpó ɖíe, nǔɖitɔ́ ɖé, Izlayɛĺi ví e mɛ…”

Bɔ é ɖɔ, “Nɛ̌ A ka wa gbɔn bó tunwun mì?”
134 Bɔ ɖo fí ɔ,́ un mɔ ɛ, tagba tɔn ɔ,́ nǔ tɔn lɛɛ́ kpódó xomɛ zɔn tɔn
kpó, kpódó kpikpotɔ́ kpó, nǔ e sɔgbe é, é ɖo kúnnuɖiɖe Yɛ ɔ́ tɔn mɔ
wɛ ɖo éɖée mɛ. Yɛ ɖokpó énɛ́ ɔ́ wɛ Aklúnɔ Jezu Klísu dó akpá tɔn nú
mǐ ɖɔ É ná wá fí ɖo azǎn gǔdo gúdo tɔn lɛɛ́ mɛ a?
135 Mawu ní xo ɖɛ dó jǐ we, nɔví ce súnnu. Yi bɔ a nǎ nyí nya e sín
lanmɛ ɖo ganjí é ɖé. Bɔ Mawu ní xo ɖɛ dó jǐ we, bónú a nǐ ɖo…

Mi nú mǐ ná ɖɔ, “Mi kpa susu nú Aklúnɔ ɔ,́” mɛ bǐ, bɔ mi ɖi nǔ
kpódó ayi mitɔn bǐ kpó ɖɔ Mawu ɖo fí bó ná dó bló bɔ lanmɛ ná ɖo
ganjí nú yě mɛ e ɖi nǔ lɛɛ́ é bǐ.
136 É sɔgbe, wǎ lo, nɔví nyɔňu. Étɛ ́ wɛ a nǎ kó ɖɔ nú un ɖɔ nú we ɖɔ
azɔn towe ko gbɔ hwenu e a ɖo ayǐjínjɔń ɖo azinkpo ɔ́ mɛ ɖo fínɛ ́ é?
Nǔ nyí mɔ̌ nú we, nɔví nyɔňu. Yi towe bó j’awǎ bónú azɔn ní gbɔ nú
we. Amǐ.
137 Din ɔ,́ bónú togun e ɖo tó ɖó wɛ ɔ́ ná sixú mɔ nukúnnú jɛ mɛ ɔ,́
mɛ ɖé lɛɛ́…Un jló ɖɔ mi mɛ ɖé lɛɛ́ e má ɖó ɖɛxixo kɛńwéma ɖěbǔ ɖo
fínɛ ́ ǎ lɛɛ́ é ní kpɔń dě, un jló ɖɔ mi ní ɖi nǔ.
138 Nɔví nyɔňu kpɛví e wá gbɔn fínɛ ́ dín tlóló din bó ɖo aɖɔv̌ívízɔn
énɛ́ ɔ́ kpó nǔ keté keté kpó sín wǔvɛ́ mɔ wɛ é ɔ,́ lanmɛ tɔn ná jɛ mɛ
din, hunhwedómɛ.
139 Din ɔ,́ mi vɛ ́ kó ɖó nǔɖiɖi kpowun. Din ɔ́ mi nɔ te, nyɔňuɖaxó ɖé
ɖo kpínkpɔń mì wɛ ɖo fí ɖo ahwanmɛ zan ɖé jí. Din ɔ,́ nyɔňuɖaxó,
un jló ná cá kan xá we gbɔn xó ɖɔ nú we jí kpowun. A ɖǒ ɖɛxixo
kɛńwéma ɖěbǔ ǎ, bɔ a nyǐ jǒnɔ, bɔ un tunwun we ǎ, amɔ̌ a ɖo

gǒjǎngǒjǎn jɛ wɛ. Énɛ́ ɔ́ má sɔgbe ǎ cé? É sɔ́ we xwe ayǐsó ɖó te,
hwi lɔ. Énɛ ́ ɔ́ má sɔgbe ǎ cé? Bɔ din ɔ,́ ényí a ná ɖi nǔ kpódó ayi towe
bǐ kpó, énɛ ́ ɔ́ hwenu e Mawu sín nǔjlɛj́lɛ ́ lɛɛ́, alǒ, nǔ lɛɛ́ jɛ jijɛ jí ɖo
xóɖiɖɔkpe ɔ́ jí ɔ,́ ényí un ko ɖo tɛn towe mɛ wɛ ɔ,́ un ɖi ɖɔ un na kó
ɖɔ, “Jezu Klísu, un yí gbe nú We din.” Nya ɖé ɖo fí bó ɖo dindɔn wɛ
ɖo nyɔňuɖaxó e ɖo ayǐjínjɔń ɖo fí ɖo azinkpo-kɛkɛf́ɔnɔ ɖé mɛ é sín
akpá ɖě ɔ́ xwé bɔ un sixú mɔ nǔ e ɖo jijɛ wɛ é ǎ. Amɔ̌ un—un ɖi ɖɔ
ényí a vɛ ̌ kó yí gbe n’I kpódó ayi towe bǐ kpó kpowun ɔ,́ Mawu ná
tún we, bɔ a sixú sí te bó tɔń sín xɔ ɔ́ mɛ bó ná nyí mɛ e lanmɛ ɖo
ganjí ná é ɖé. Din ɔ́ lin tamɛ dó énɛ́ ɔ́ jí. A ɖo tíntɛńkpɔń wɛ bó ná ɖó
nǔɖiɖi, kabǐ? A ɖo tíntɛńkpɔń wɛ bó ná ɖó. A ɖǒ jlǒ ɖé ɖo ayi towe
mɛ, hwi lɔ, kabǐ? Un ɖo zɔnlinɖiɖi e sɛkpɔ́ Mawu é ɖé mɔ wɛ, è nǎ ɖi
zɔnlin e sɛkpɔ́ hú gǎn é, ɖo akpá Tɔn, un ɖo énɛ́ ɔ́ mɔ wɛ ɖo ta towe
nu, yɛ ɖé bó ɖo dindɔn wɛ ɖo ta towe nu ɖɔhun.
140 Tlóló din ɔ́ mɛ ɖěvo bló…Hwenu kléwún kpowun lo, Yɛ Mawu
tɔn ɖo tɛn sɛ wɛ. Un ɖi ɖɔ nǎwe e ɖo ayǐjínjɔń tútútú, alǒ, súnnu ɔ,́ ɖě
alǒ ɖě ɔ,́ ɖo fí tútútú kpowun, éeǒ, un ɖi ɖɔ nǎwe e ɖo gǔdo dɔň ɖo
azinkpo énɛ́ ɔ́ jí wɛ. Nǔɖé tíin bó ɖo do jɛ wɛ, hun, mɔ̌ wɛ ǎ cé, nɔví
nyɔňu? É má nyí hun wɛ hwe dó we alǒ nǔɖ-…Ɛɛn, ɖo fínɛ ́ tútútú.
Énɛ́ ɔ́ má sɔgbe ǎ cé? Sí te ɖó afɔ towe lɛɛ́ jí. Jezu Klísu gbɔ azɔn nú
we. Énɛ́ ɔ…́Amǐ. Nǎwe e ɖo tútútú…Ɛɛn.
141 Mɛ ɖěvo lɛ ́ ɖo gǔdo tɔn tútútú, mɔǩé. Énɛ ́ ɔ́ sɔgbe. Sí te, nǎwe.
Énɛ́ ɔ́ sɔgbe. A nǎ ɖu ɖo énɛ́ ɔ́ jí.
142 Din ɔ́ nɔ te nú cɛj́ú ɖokpó, nǎwe, xɔńtɔn towe e ɖo ayǐjínjɔń ɖo
akpá towe fínɛ ́ é, ninɔmɛ kansɛɛ́zɔn tɔn, é sɔgbe, sí te, nɔví nyɔňu.
Aklúnɔ Jezu ná zɔń bɔ lanmɛ towe ná ɖo ganjí ɖo kansɛɛ́zɔn énɛ́ ɔ́ sí
ényí a vɛ ̌ kó ɖi nǔ kpowun ɔ́ nɛ.́ Amǐ.

Din ɔ́ mɛ bǐ ní ɖó sísí lě e mi sixú kpé wú gbɔn é. É sɔgbe, vǐ ce
súnnuví, kplá nǎwe ɔ́ wá.
143 Nǔɖitɔ́ wɛ a nyǐ a, nɔví nyɔňu? A ɖi nǔ ɖɔ Yɛsinsɛn ɔ́ ɖo fí din a?
A ɖi nǔ ɖɔ nǔ élɔ́ e mɔ wɛ a ɖe ɖo hwiɖée mɛ ɔ́ nyí Éyɛ ́ a? Un—un
xo ɖɛ dó jǐ we, nɔví ce nyɔňu, nú azɔngbigbɔ towe, ɖo Jezu Klísu sín
Nyǐkɔ mɛ. Yi bónú azɔn towe ní gbɔ. Mawu ní xo ɖɛ dó jǐ we.

Mi ɖó nǔɖiɖi din, mɛ bǐ ní ɖi nǔ kpódó ayi mitɔn bǐ kpó.
144 Din ɔ,́ nɔví nyɔňu kpɛví, nɛ ̌ a ka ɖo hwiɖée mɛ mɔ wɛ gbɔn kpan
nukɔn énɛ́ ɔ́ ɖo hwelɛḱɔ din? Nǔɖitɔ́ wɛ a nyǐ a? A ɖi nǔ ɖɔ—ɖɔ Mawu
sɛ ́ mì dó bónú má wa élɔ́ ɔ́ nú mi a? A—a ɖi nǔ ná nǔgbó tɔn kpódó
ayi towe bǐ kpó a? A ɖi. Étɛ ́ wɛ a nǎ kó lin ényí un sixú kpé wú, ma
tunwun nǔɖěbǔ dó wǔ we, bó ɖɔ nǔ e ɖo tagba nyí nú we wɛ é nú
we? É ná jí wǔ, kabǐ? Din ɔ́ kpɔń, bónú a nǎ tunwun ɖɔ élɔ́ ɔ́ nyí
ɖejidéwú ɔ,́ a ko nɔ mɔ̌ nú hwenu ɖé, kabǐ? Énɛ́ ɔ́ sɔgbe, sín hwenu

e a ɖo vǔ é ɖokpóó. Bɔ nǔgbó ɔ́ din ɔ,́ nukún towe lɛɛ́ ɖo nǔ ma mɔ
ɖo jlɔǰlɔ́ jí zɔn jɛ wɛ, nǔ e ɖo énɛ́ ɔ́ zɔń wɛ ɔ́ nɛ,́ nukún towe lɛɛ́ ɖo
nukúnnú mɔ wɛ ganjí tawun ǎ. Nǔ e ɖo wiwa we wɛ é ɖokpó nɛ,́ bɔ é
kó fó ǎ. Énɛ́ ɔ́ gúdo ɔ́ hwɛ ɔ,́ hwi lɔ…Un mɔ ɖɔ—ɖɔ lě e a ko tɛńkpɔń
bó ná sɛn Mawu gbɔn é kún kó jɛ mɛ nú we kpɔń gbeɖé ó, a nɔ jló
zɔnlinɖiɖi e gɔńgɔń hú gǎn é ɖé xá Mawu tɛgbɛ, ɖó un mɔ bɔ yɛ ɖé
ɖo xwixwedó ali towe wɛ. A ɖo wǔvɛ́ se wɛ ɖó hǔnzɔn ɖé wú, hwi lɔ,
(Énɛ ́ ɔ́ má sɔgbe ǎ cé?), énɛ ́ ɔ́ ɖo nǔ wa xá we wɛ. Énɛ́ ɔ́ má sɔgbe ǎ
cé? Din ɔ,́ étɛ ́ ná kó jɛ ényí…? Nǔgbó ɔ́ wɛ nyí énɛ ́ ɔ́ a? Un ɖɔ nǔgbó
ɔ́ nú we a?
145 Din ɔ,́ a nǎ yí gbe nú xó ce ɖi mɛsɛntɔ́ Mawu tɔn ɖé tɔn ɖɔhun a?
Ényí énɛ ́ ɔ…́Ényí un tunwun nǔ e kó jɛ ɖo gbɛ towe mɛ ɔ,́ un tunwun
nǔ e ná jɛ ɖo gbɛ towe mɛ é a? A nǎ ɖɔ din ɖo Mawu nukɔn ɖɔ a nǎ
sɔ́ Ɛ ɖi Azɔngbɔtɔ́ towe ɖɔhun, bó ná yi kpódó ta towe ɖo jǐ kpó, bó
j’awǎ, bó kpa Mawu, bó nɔ gbɛ sɛkpɔ́ Ɛ lě e a sixú kpé wú gbɔn é, bó
nyí nyɔňu e lanmɛ ɖo ganjí ná é ɖé a? A jlǒ ná bló mɔ̌ a? Sɛ wá.
146 Tɔ́ mǐtɔn e ɖo Sɛx́wé é, un xo ɖɛ dó nǎwe wínnyáwínnyá élɔ́ jí,
ɖe nǔ lɛɛ́ bǐ síin. É ɖo gǎn dó wɛ syɛńsyɛń, Aklúnɔ, xwe ata énɛ́ ɔ́ kɔn
ɖo fínɛ,́ bó ɖo tíntɛńkpɔń wɛ bó ná jɛ fínɛ.́ Satáan zé gbeta bó ná sɛ ́
ɛ dó yɔdo mɛ azǎn ma kpé, amɔ̌ A ɖo fí bó ná dó gbɔ azɔn n’i. Un xo
ɖɛ dó jǐ tɔn, Aklúnɔ, ɖɔ hǔnzɔn élɔ́ ní kɔń sín jǐ tɔn, bɔ é ná nyí nyɔ—̌
nyɔňu e sín lanmɛ ɖo ganjí é ɖé. Ɖo Jezu Klísu sín Nyǐkɔ mɛ. Amǐ.
147 Din ɔ,́ a ɖi nǔ ná. É sɔgbe. A sixú tlɛ ɖe cíci towe, nɔví nyɔňu, bó
gosín xóɖiɖɔkpe ɔ́ jí bónú lanmɛ towe ní ɖo ganjí. È nǐ xo ɖɛ dó jǐ
we.

Mi nú mǐ ní ɖɔ, “Mi kpa susu nú Aklúnɔ ɔ,́” mɛ bǐ.
148 É sɔgbe. Din ɔ,́ nǔsise tɔn wɛ. Un mɔ énɛ́ ɔ́ din, ɖo hwɛ sín…
Nukún towe lɛɛ́ ɖo azɔn jɛ wɛ tawun, a ɖo nukún tɔń wɛ. Bɔ a ɖi nǔ
ɖɔ Mawu ná zɔń bɔ lanmɛ towe ná ɖo ganjí a? Kpódó ayi towe bǐ kpó
a?
149 Mi mɔ a, mɛɖé ɖo te ɖo fínɛ,́ bó xo go mì ɖo hwe énɛ́ ɔ́ nu. É jɛ
bɔ un wlí énɛ ́ ɔ́ tlóló cóbɔ é ná byɔ́ fínɛ.́ Un mɔ nǔ e…
150 Din ɔ,́ a ɖo nukún tɔń wɛ. Bɔ Jezu Klísu ɖo fí bó ná dó ná we
nukúnnú mimɔ towe, nɔ ce. A ɖi nǔ nú énɛ́ ɔ́ a? Kpódó ayi towe bǐ
kpó a? Din ɔ,́ nɔ ce, é sixú kó nyí ɖɔ xwe towe sɛ yi kpɛɖé, amɔ̌ Mawu
yí wǎn nú we. Hwenu e un hɛn alɔ towe é ɔ,́ un lin nǔ dó nɔ ce vívɛńá
ɖésúnɔ ɔ́ e ɖo xwé gbe gbadanu din bó ɖo ɖɛ xo nú mì wɛ é wú; é
nɔ́ bló gbadanu bǐ. Bɔ Nǎjinɔ lɛɛ́ sín Azǎn sín ɖɛxodómɛjí e wa ɖaxó
hú bǐ lɛɛ́ ɖokpó e a sixú mɔ yí tlóló din, ɖo ée nyí—ée nyí hwlɛngán
towe mɛ vo ɔ,́ ɖěe a ɖǒ é, énɛ ́ ɔ́ wɛ nyí nú we ɖɔ, a nǐ sixú mɔ nǔ ganjí
bó lɛ ́ sixú sɛ tɛn. Énɛ́ ɔ́ má ná jí wǔ ǎ cé? Din ɔ,́ nɔ ce vívɛńá, un—

un tunwun ɖɔ azǎn élɔ́ lɛɛ́ ɖokpó gbe ɔ́ nyi kpó hwi kpó ɖó ná nɔ te
ɖo Aklúnɔ mǐtɔn Jezu nukɔn. Din ɔ,́ un na byɔ́ Ɛ ɖɔ É ní gbɔ azɔn nú
we, bɔ a ɖi nǔ ɖɔ nǔ e un ɖɔ dó wǔ Tɔn é nyí nǔgbó ɔ.́ Bɔ un jló ɖɔ
a nǐ dó kɔ do lo.
151 Tɔ́ ce, hwenu e nɔ vívɛńá ɖé zé ta tɔn ɖó abɔťa ce, bó ɖo avǐ ya wɛ,
nukúntíntɔńnɔ ɔ,́ Satáan wɛ wa nǔ nyanya élɔ́ n’i, kan lɛɛ́ ɖo azɔ̌ gbɛ ́
wɛ ɖo nukún tɔn lɛɛ́ mɛ, bɔ é ɖo nukún tɔń wɛ. Amɔ̌ A ɖo fí bó ná dó
lɛ ́ vɔ́ nukúnnú mimɔ tɔn jláɖó, Tɔ.́ É ɖo te kpódó mɛɖéesɔh́we kpó bó
hwíhwɛ́ éɖée gbadanu din sɔ mɔ,̌ un ɖo tamɛ lin dó Sala hwexónu tɔn
ɔ́ wú wɛ, bó ɖo tamɛ lin dó nukúntíntɔńnɔ Baatimɛɛ́ e ɖo hɔntogbó
ɔ́ jí é wú wɛ, nya e A tún atán dó kɔ mɛ bó sá dó nukún tɔn lɛɛ́ wú
é. Bɔ din ɔ,́ Tɔ,́ ényí A ko ɖo fí gbadanu din ɖo agbaza lanti tɔn mɛ
bó ɖo ayǐjínjɔń ɖo mǐ tɛńtin wɛ ɔ,́ é ná kó kán wezun, bó sɔ́ ta tɔn ɖó
abɔťa Towe, A nǎ kó xo ɖɛ dó jǐ tɔn, Tɔ́ vívɛńá. Bɔ un tunwun ɖɔ nyɛ
sín…Nǔ sɔ́ ɖó nǔɖé tɛnmɛ wamamɔnɔ tawun wɛ nú mì, amɔ,̌ Mawu
Vívɛńá, ényí nǔjlɔj́lɔẃiwa ba wɛ A ko ɖe hǔn, fítɛ ́ è nǎ kó mɔ ɖe?
Hǔn Tɔ,́ un xo ɖɛ dó jǐ tɔn, ɖɔ A nǐ lɛ ́ vɔ́ nukúnnú mimɔ tɔn ná ɛ. Ɖo
Nyǐkɔ Vǐ Towe Jezu tɔn mɛ ɔ,́ nú yɛ nukúntɔńnúmɛtɔ́ élɔ́ ní gosín nɔ
élɔ́ e sín xwe ko sɛ yi é jí, bónú é ní sixú mɔ nukúnnú din. Ɖo Jezu
Klísu sín Nyǐkɔ mɛ. Amǐ.
152 Din ɔ,́ nɔ ce, un jló ɖɔ a nǐ kpɔń mì ɖo fí. A mɔ mì a? A mɔ mì
ganjí a? Un jló ɖɔ a nǐ sɔ́ alɔví towe ɖó awɔntín ce wú, kpowun bónú
a nǎ tunwun ɖɔ un…A sixú mɔ alɔví ce lɛɛ́ a? [Nɔví nyɔňu ɔ́ ɖɔ, “Un
sixú mɔ nǔkúnnú ɖo akpá ɖé xwé, gbɔn ɖěbǔ.”—Wěmaɖetɔńtɔ.́] É
sɔgbe, a sixú mɔ alɔví ce lɛɛ́ din a? [“Óo, ɛɛn.”] A sixú mɔ yě a? Nabí
wɛ un zé dó jǐ? [“Ɖokpó.”] É nyɔ,́ nabí wɛ din? [“We.”] Fí e a ɖe ɔ́
nɛ,́ mamáa, a lɛ ̌ vɔ́ nukúnnú mimɔ towe mɔ.
153 Étɛ ́ ká jɛ, Satáan, yɛ nukúntɔńnúmɛtɔ́ ɖé…Din ɔ,́ Mawuxówéma ɔ́
ɖɔ, “Hwenu e yɛ ɖɛȟunúmɛtɔ́ kpó tóhunúmɛtɔ́ kpó ɔ…́” Din ɔ,́ dotóo
ɔ́ ná kó ɖɔ ɖɔ tó towe mɛ sín hǔnxixo wɛ—wɛ kó kú, alǒ nukún towɛ
lɛɛ́ wɛ kó kú, kan lɛɛ́, a tunwun a. Amɔ̌ ɖǒtó, nǔ e é nyí é ɔ,́ nǔ ɖokpó
géé e é nɔ́ ɖɔ ɔ,́ é wɛ nyí ɖɔ kan ɔ́ wɛ kó kú. Amɔ̌ étɛ ́ wɛ ka zɔń bɔ
é kú? Nǔɖé tíin bó nɔ́ hɛn énɛ́ ɔ́ wú ɖo nǔdábaɖa linu, é kú gbɔn
agbaza towe bǐ mɛ ǎ, fínɛ ́ kɛɖ́ɛ ́ wɛ é kú ɖe. É sɔgbe. Din ɔ,́ ényí un
ko ɖó nǔ blá kan e ɖi yɛ é ɖé lɛ ́ dó alɔ ce wú, bɔ é hɛn ɛ mɔ̌ ɔ,́ é ná
kó ɖó hunsisa ɔ́ te. A mɔ a? É nyɔ́ énɛ ́ ɔ́ gúdo ɔ,́ nǔsáwǔ ɖěbǔ e un
na kó sá dó alɔví lɛɛ́ ná kó dó alɔ énɛ ́ ɔ́ ǎ, nǔ e è ɖǒ ná wa ɔ́ wɛ nyí
ɖɔ è nǐ tún élɔ́ ɔ́ síin bónú jɔwámɔ ná sixú lɛ ́ vɔ́ sa. Énɛ ́ ɔ́ ká sɔgbe a?
É nyɔ,́ hlɔňhlɔń e ɖo—ɖo nukúnnú mimɔ mɛ ɔ,́ nukún sín kan ɔ,́ hun
ɖo sisa gbɔn nukún towe mɛ wɛ ǎ ɖó nǔ dábaɖa ɖé wútu, yɛ nyanya
ɖé, yɛ nukúntɔńnúmɛtɔ́ ɖé kó wlí kan towe bó hɛn ɛ wú. A mɔ a? Din
ɔ́ é kó yi, nǔ e zɔń bɔ a sixú mɔ nǔ ganjí hú gǎn ɔ́ nɛ.́

154 Lanmɛ towe ná ɖo ganjí. A sixú mɔ nǔ ganjí din, bɔ é sɔgbe a?
A mɔ…? É ɖɔ ɖɔ émí ɖo nǔ mɔ wɛ ganjí lo. Mawu ní xo ɖɛ dó jǐ we,
nɔ ce. Jɛ te sín xóɖiɖɔkpe ɔ́ jí hwi ɖóɖónɔ, bó ɖo awǎ jɛ wɛ lobo ɖo
susu kpa nú Mawu wɛ. Mi nú mǐ ná ɖɔ, “Mi kpa susu nú Mawu.”
155 Nɛ̌ a ɖe gbɔn, nɔví nyɔňu? Sɛ wá. A jlǒ ɖɔ è nǐ gbɔ azɔn nú nukún
towe lɛɛ́, hwi lɔmɔ,̌ kabǐ. A ɖi nǔ nú Mawu a? Ényí É kpé wú bó bló nú
nyɔňu énɛ́ e ɖibla tɔń nukún bǐ sésé é, bó bló nú mɛ énɛ́ e tɔń nukún
bǐ dégbédégbé é sɔ gbadanu ɔ,́ É kpé wú bó ná ná we nukúnnú mimɔ
ǎ cé, nɔví nyɔňu? Din ɔ,́ nǔ e un jló ɖɔ a nǐ wa ɔ́ wɛ nyí ɖɔ a nǐ ɖi nǔ
ɖɔ Élɔ́ e sɛkpɔ́ din é ɔ́ bó ná dó xo ɖɛ dó jǐ towe wɛ. Din ɔ,́ ényí a nǎ
ɖi nǔ kpódó ayi towe bǐ kpó ɖɔ Mawu ná bló ɔ,́ É ná sa tɔ ɖɔhun wá
gɔň towe bó gbɔ azɔn nú we, bó xo ɖɛ dó jǐ towe, lobo ná ɖe énɛ́ ɔ́ sín
wǔ towe. Nukún towe lɛɛ́ ɖo—ɖo azɔn jɛ wɛ syɛńsyɛń, é ɖo syɛńsyɛń
gɔ́ ná wɛ magbokɔ. Énɛ́ ɔ́ má sɔgbe ǎ cé? Nǔ ɖokpó ɔ,́ hlɔňhlɔń awǒvi
tɔn ɖé wɛ, nɔví nyɔňu, énɛ ́ ɔ́ wɛ ɖo nǔ nɛ́ sú wɛ…Dotóo lɛɛ́ sɔ́ sixú
kpé nǔɖé wú bó wa kpan nukɔn énɛ́ ɔ́ ǎ, ɖó, a mɔ a, é ko—é kó vɔ,
é tlɛ ɖɔ mɔ̌ lɔ. Din ɔ,́ hwenu e…É ɖo kan ɔ́ sú wɛ kpowun ɖo fínɛ,́
nukún sín kan ɔ,́ hlɔňhlɔń ɔ́ sɔ́ ná sa gbɔn mɛ ɖě ǎ.
156 Din ɔ,́ è su kan ɔ́ ɖo alɔ towe mɛ, alǒ—alǒ fí ɖěvo ɖěbǔ ǎ, nukún
towe mɛ wɛ; ényí tó towe mɛ wɛ ɔ,́ hǔn a sixú kó se nǔ ǎ. Din ɔ,́ dotóo
ɔ́ ná kó ɖɔ ɖɔ jí lé kan ɔ́ wɛ kú, nǔgbó ɔ́ é nɔ́ wa azɔ̌ ɖo nǔmɔjɛnǔwúli
atɔɔ́ń lɛɛ́ nu kpowun. Amɔ̌ Jezu ɖɔ, “Hwenu e yɛ tóhunúmɛtɔ́ ɔ́ tɔń
sín nya ɔ́ mɛ é,” yɛ tóhunúmɛtɔ.́ “Hwenu e yɛ nukúntɔńnúmɛtɔ́ ɔ́ tɔń
sín nya ɔ́ mɛ é.” A mɔ a? É…Yɛ ɖé wɛ, nǔdábaɖa.
157 Din ɔ,́ a ɖi nǔ nú énɛ́ ɔ́ ɖo azinkan acɛ Mawuxó ɔ́ tɔn jí ɖɔ è sɛ ́ mì
dó fí bónú má xo ɖɛ nǔɖiɖi tɔn nú we bɔ énɛ́ ɔ́ ná nya yɛ énɛ ́ ɔ́ sín jǐ
towe, bɔ azɔn towe ná gbɔ a? Sɛ wá, nɔví ce nyɔňu.
158 Mawu e, lin nǔ d’é wú kpɔń, kpogɛ wěwé ɖé ɖo alɔ tɔn mɛ ɖo ali
jí. Ganxixo ɔ́ ɖíe. Mawu e, un mɔ nǔmimɔ ɖé ɖo fínɛ ́ ɖɔ yě jó e dó bɔ
è sixú kpé nǔ ɖěbǔ wú bó wa ǎ, amɔ̌ A kpé wú bó ná gbɔ azɔn n’i.
159 Satáan, jǒ nyɔňu ɔ́ dó, hwɛ yɛ nukúntɔńnúmɛtɔ,́ tɔń sín é mɛ, ɖo
Jezu Klísu sín Nyǐkɔ mɛ! Amǐ.
160 A ɖi nǔ lo a? Étɛ ́ o, ɖe cíci towe bó yi nukɔn. Um-hum.

É nɛ́ ɖidó nɛ́ cíci tɔn mɛ vo. Bɔ é kó…É sɔgbe. Mɛ bǐ ní sɛ wá
nukɔn lo; mɛ bǐ ní ɖi nǔ kpódó ayi mitɔn bǐ kpó.
161 Nɛ̌ a ɖe gbɔn, nɔví nyɔňu? Un mɔ ɖɔ a xwe cíci, hwi lɔmɔ.̌ Ɛɛn, nɔ
e. Din ɔ,́ mǐ ná…Din ɔ,́ un jló ɖɔ hwi ní—ní kpɔń mì. Din ɔ,́ jǒnɔ wɛ
mǐ nyí, kabǐ, nɔví nyɔňu? Un ma ɖo tíntɛńkpɔń wɛ…bó ná kpé káká
bónú un ná sixú mɔ nǔ e ɖo do jɛ wɛ ɖo wǔtu towe kpowun wɛ, bɔ
énɛ́ ɔ́ gúdo ɔ́ mǐ ná yi nukɔn télélé. Din ɔ,́ un jló ná—ná—ná ɖɔ xó nú
we sɔ mɔ̌ kpowun bó ná dó ɖó kancícá xá we. Éeǒ, amɔ̌ nukún towe

lɛɛ́ wɛ myá nukún nú we ǎ. A ɖǒ gǒjǎngǒjǎn, kabǐ? Énɛ́ ɔ́ má sɔgbe ǎ
cé? É sɔgbe. Un jló ɖɔ hwi ni wá fí nú hwenu kléwún ɖé kpowun.
162 Tɔ́ mǐtɔn e ɖo Sɛx́wé é, Satáan blá nɔví mǐtɔn nyɔňu, amɔ̌ A ɖo
fí bó ná dó hwlɛń ɛ.
163 Jǒ e dó, Satáan, ɖo Jezu Klísu sín Nyǐkɔ mɛ, tɔń sín nyɔňu ɔ́ mɛ!
164 Din ɔ,́ a nǎ se tónú nú mì ɖi mɛsɛntɔ́ Mawu tɔn ɖɔhun a? Zě alɔ
towe lɛɛ́ dó jǐ, ɖo Aklúnɔ Jezu sín Nyǐkɔ mɛ, zin afɔ d’ayǐ sín jǐ wá do
gbɔn lě. Gǒjǎngǒjǎn ɔ́ yi, a ɖo…Amǐ. Din ɔ,́ fí…?…
165 É sɔ́ syɛń ɖó gǒjǎngǒjǎn wú ɖě ǎ, Mawu gbɔ azɔn n’i sín énɛ ́ ɔ́
mɛ. Énɛ ́ ɔ́ kɛɖ́ɛ ́ wɛ ǎ, lo ɔ́ azɔn gbɔ nú nukún tɔn lɛɛ́ lɔmɔ,̌ ée nyí nǔ
ma mɔ ɖo jlɔǰlɔ́ jí zɔn ɖé é, é kó yi, sí lɛɛ́ ɖo nukún tɔn sísósísó mɛ.
Din ɔ́ mɛ bǐ ní ɖó sísí bó ɖi nǔ kpódó ayi mitɔn bǐ kpó. Mi ɖó nǔɖiɖi
nú Mawu, bɔ Mawu ná bló bɔ é ná jɛ.
166 É sɔgbe, mi kplá nǎwe ɔ́ wá lo. É sɔgbe. Nɛ̌ a ɖe gbɔn, nɔví nyɔňu?
Un—un mɔ bɔ a ɖo xó—xójláwéma ɖé xa wɛ ɖo fí, é nyí mɔ,̌ dó
kúnnuɖiɖe sɛńgbasáyitɔ́ ɔ́ tɔn ɔ́ jí ɖo fínɛ.́ Énɛ ́ ɔ́ jí wǔ, kabǐ, nɔ ce? É
nyɔ́ tlala. Ɛɛn, nɔ e. Nǔ gěgé wɛ ɖo wiwa we wɛ. Énɛ́ ɔ́ má sɔgbe ǎ cé?
Ayi sín azɔn ɖé ɖo nǔ wa xá we wɛ sín hwenu línlín ɖíe, nyɔňu sín
azɔn xóxó kpódó nǔ keté keté kpó. Bɔ énɛ́ ɔ́ gúdo ɔ́ a ɖǒ gǒjǎngǒjǎn,
hwi lɔ, kabǐ, nɔví nyɔňu? Un mɔ bɔ a ɖo tíntɛńkpɔń wɛ bó ná gosín
akánma ɖé jí zǎnzǎn, bɔ a nɔ syɛń ɖo zǎn ɔ́ bǐ mɛ. Énɛ́ ɔ́ má sɔgbe ǎ
cé? Énɛ́ ɔ́ sɔgbe. Zě alɔ towe lɛɛ́ dó jǐ. Jezu Klísu bló bɔ lanmɛ towe
jɛ te tlóló din, nɔví nyɔňu. Ɛɛn. Ɖe afɔ sɔ́ yi jǐ wá do gbɔn lě. Zin yě
d’ayǐ sín jǐ…Ma ɖi xɛsi ó. Dǎn afɔ towe sín jǐ wá do gbɔn mɔ.̌ A sixú
mɔ nǔ nɛ́ towe…Énɛ́ ɔ́ sɔgbe, nɔ e. Gosín xóɖiɖɔkpe ɔ́ jí bó ɖo ɖiɖɔ
wɛ ɖɔ, “Un dó kú nú We, Jezu Vívɛńá,” é kó vɔ.

Mi nú mǐ ní ɖɔ, “Mi kpa susu nú Mawu.” Azɔn gbɔ nú nɔví mǐtɔn
nyɔňu ɔ.́ Énɛ ́ ɔ́ sɔgbe. Din ɔ́ mɛ bǐ ní ɖó sísí hwenu e mi ná wá é.

(É sɔgbe, mi nɔ te zaan. Mi gbɔ nú má lɛ ́ sɔ́ élɔ́ ɔ́ gɔ́ ná, ényí é jló
mi ɔ́ nɛ,́ ɖo nǔtunwuntunwun ɖó vo ɔ́ glɔ.́)
167 Nǔ e a jlǒ ɖɔ má ɖɔ ɔ́ nɛ,́ gbɔn ɖěbǔ. A ɖo nǔ kanbyɔ́ hwiɖée wɛ.
Din ɔ,́ ciɖaciɖa ní ma nɔ wǔ we ó, a mɔ a; ciɖaciɖa kó nɔ wǔ we xɔ
hwenu ɖé. Din ɔ,́ élɔ́ e mɔ wɛ a ɖe ɖo hwiɖée mɛ din é ɔ,́ nɔví nyɔňu,
É nyí nǔɖé bó ná dó wa nǔ nyanya nú we ǎ, nǔɖé wɛ Énɛ́ ɔ́ nyí bó
ná dó gɔ́ alɔ nú we. A mɔ a? Nǔɖé wɛ Énɛ́ ɔ́ nyí bó ná dó gɔ́ alɔ nú
we, Énɛ́ ɔ́ wɛ nyí Wɛnsagun Mawu tɔn ɔ.́ É nɔ́ dó xɛsi ée nyí—ée nyí
lǐndɔň towe, nǔgbó.
168 Din ɔ,́ ciɖaciɖa ɖo wǔ we tawun, kabǐ? A ɖǒ énɛ́ ɔ́ sín hwenu e
a jɛ lǎkpikpo hwenu din é; a ko nɔ énɛ ́ ɔ́ mɛ xɔ hwenu ɖé. Énɛ ́ ɔ́ má
sɔgbe ǎ cé? É sɔgbe pɛṕɛṕɛ.́ A nɔ mɔ ɖo hwiɖée mɛ ɖɔ nǔ ci kɔ nɔ́ wá

jǐ towe tawun. Nǔgbó nɛ́ ǎ cé? Bɔ nǔ ɖěvo, a ɖǒ aɖɔv̌ívízɔn, lɔmɔ,̌ ɖo
hun towe mɛ a? Nǔgbó nɛ́ a? Énɛ́ ɔ́ sɔgbe. É sɔgbe, ayi sín tagba e ɖo
nǔ wa xá we wɛ é ɖé, é nɔ fɔń bɔ a gbɔň nɔ́ kpé we. Ɖo gbadanu bǐ ɔ,́
a nɔ yi jínjɔń azinkpo mɛ bó ná dó…Énɛ́ ɔ́ má sɔgbe ǎ cé? Mawu ní
xo ɖɛ dó jǐ we, nɔ ce. Jɛ te sín xóɖiɖɔkpe ɔ́ jí bónú azɔn towe ní gbɔ,
ɖo Aklúnɔ Jezu sín Nyǐkɔ mɛ.
169 Mi nú mǐ ní ɖɔ, “Mi kpa susu nú Aklúnɔ ɔ.́” É sɔgbe. Mɛ bǐ ní ɖó
sísí. Din ɔ́ nú cɛj́ú ɖokpó géé. [Tɛn vɔťɔ́ ɖo kan ɔ́ jí—Wěmaɖetɔńtɔ.́]…
ɖi ɖo tó ɖó mɛ togun élɔ́ jí din ɖɔhun, é cí anɔšin alɔkpa ɖé ɖɔhun ɖó
nukún wú kpowun, é cí anɔšin kpinkpɛn wɛ tɔ gɛ ̌ ɖo xɔ ɔ́ mɛ ɖɔhun.
Étɛ ́ o, Yɛsinsɛn ɔ́ wɛ nyí Énɛ ́ ɔ.́ Bɔ—bɔ xɔńtɔn lɛɛ́ mi, É kpé ta mitɔn
nu kpowun. Bɔ azɔn sixú gbɔ nú mi ényí mi vɛ ́ kó ɖi nǔ Ná kpowun
ɔ́ nɛ.́ Din ɔ,́ ényí un sixú kpé wú ɔ,́ ényí Mawu dó alɔ mì ɔ,́ un na
tɛńkpɔń bó ná xo ɖɛ nú tó ɖó mɛ togun ɔ.́
170 Bɔ un ɖo mimɔ wɛ ɖɔ mǐ ɖó mɛ ɖé lɛɛ́ ɖo do fí ɖo azinkpo-
kɛkɛf́ɔnɔ lɛɛ́ mɛ, un ná jɛ te wá bó ná xo ɖɛ nú mi. (Din ɔ,́ mi ma
gbɔ nú má gbɔj́ɔ́ dín cóbɔ un ná jɛ mɛ énɛ́ lɛɛ́ e ɖo azinkpo lɛɛ́ mɛ lɛɛ́
é gɔń ó.)
171 Din ɔ,́ din ɔ,́ nɔví nyɔňu, hwenu e a ɖo fínɛ ́ ɖo ahwanmɛ zan ɔ́ jí
é ɔ,́ tɛńkpɔń…Un ɖo tíntɛńkpɔń wɛ bó ná mɔ we, ényí é sixú nyɔ́ bló
bɔ un kpé wú ɔ́ nɛ.́ Un tunwun nǔ e jɛ é ǎ, nǔ nɛ́ we ɖe…ɖo tɛńtin fí,
mi mɔ a, énɛ ́ ɔ́ sú ali dó mì. Din ɔ,́ tɛńkpɔń bó ɖi nǔ kpódó ayi towe
bǐ kpó.
172 Hwi mɛ e ɖo fínɛ ́ kpódó gankpogɛ lɛɛ́ kpó ɔ,́ nɔví ce súnnu, ɖo
azinkpo mɛ ɔ,́ ɖǒ nǔɖiɖi din, ɖi nǔ kpódó ayi towe bǐ kpó.
173 Din ɔ,́ mɛ bǐ ká ná dó alɔ mì bónú má xo ɖɛ nú mɛ élɔ́ lɛɛ́ hwenu
e mǐ ɖo ɖɛ xo wɛ é a?
174 Tɔ,́ xo ɖɛ dó nɔví mǐtɔn nyɔňu vívɛńá ɔ́ jí gbadanu din, bónú azɔn
tɔn ní gbɔ din, bónú é ní gosín xɔ élɔ́ mɛ lanmɛ ɖo ganjí. Ɖo Jezu Klísu
sín Nyǐkɔ mɛ. Amǐ.
175 Ɖidó sín fí. Sɛ wá, mɛ e bɔ d’é wú é. Nɛ̌ a ɖe gbɔn, nɔví nyɔňu
kpɛví? Óo, mɛ ce lɛɛ́ mi, un…Étɛ ́ wɛ nyí…A tunwun nǔ e nyí nǔ nɛ́
towe…? A jlǒ ɖɔ má ɖɔ tagba towe nú we a? Gbǐngbán nɛgbéxú ɔ́ tɔn
wɛ. Énɛ ́ ɔ́ má sɔgbe ǎ cé? É sɔgbe.
176 Mawu, xo ɖɛ dó nyɔňuví kpɛví wamamɔnɔ élɔ́ jí, bónú lanmɛ tɔn
ní ɖo ganjí, ɖo Jezu Klísu sín Nyǐkɔ mɛ.

Óo! Mawu, xo ɖɛ dó nyɔňuví kpɛví élɔ́ jí, Tɔ.́ Un xo ɖɛ ɖɔ A nǐ
gbɔ azɔn n’i bó bló bɔ lanmɛ tɔn ní ɖo ganjí. Ɖo Jezu Klísu sín Nyǐkɔ
mɛ. Amǐ.

A ɖi nǔ ɖɔ azɔn tɔn ná gbɔ a?

Wǎ, nɔví nyɔňu.
Tɔ,́ un xo ɖɛ ɖɔ A nǐ xo ɖɛ dó nɔví mǐtɔn nyɔňu ɔ́ jí, bó bló bɔ

lanmɛ tɔn ná ɖo ganjí. Ɖo Jezu Klísu sín Nyǐkɔ mɛ ɔ,́ un byɔ́ mɔ.̌ Amǐ.
Mawu ní xo ɖɛ dó jǐ we, nɔví nyɔňu.
É sɔgbe. Wǎ, nyɔňuɖaxó.
Tɔ,́ un xo ɖɛ ɖɔ A nǐ xo ɖɛ dó nɔví mǐtɔn nyɔňu ɔ́ jí bó bló bɔ

lanmɛ tɔn ná ɖo ganjí hwenu e un xo ɖɛ dó jǐ tɔn é. Ɖo Jezu Klísu sín
Nyǐkɔ mɛ. Amǐ.
177 Nɛ̌ a ɖe gbɔn, nɔví nyɔňu? Ɛɛn. A—a ɖǒ nǔɖiɖi, kabǐ? A ɖi nǔ ɖɔ
gǒjǎngǒjǎn ɔ́ kó jó we dó, nɔví nyɔňu, xóxó.
178 É sɔgbe. Hwɛ mɔ̌ ɖokpó ɔ,́ nɔví nyɔňu. Yi, bó ɖo nǔ ɖi wɛ din
kpódó ayi towe bǐ kpó bó mɔ yí, ɖo Aklúnɔ Jezu Klísu sín Nyǐkɔ mɛ.
179 Mɛ bǐ ní ɖi nǔ kpódó ayi mitɔn bǐ kpó. É sɔgbe.

A ɖi nǔ ɖɔ é ná jó e dó nú un byɔ́ mɔ̌ a?
Ɖo Jezu Klísu sín Nyǐkɔ mɛ ɔ,́ azɔn ní gbɔ nú nyaví kpɛví ɔ,́ kpódó

nɔ tɔn kpó, mɔǩé.
Mi yi lo, lanmɛ ná jɛ mɛ n’i, tagba ɔ́ ná jó e dó, lanmɛ tɔn ná ɖo

ganjí.
Ɖo Aklúnɔ Jezu Klísu sín Nyǐkɔ mɛ ɔ,́ un byɔ́ azɔngbigbɔ nɔví ce

nyɔňu tɔn, ɖo Jezu sín Nyǐkɔ mɛ.
Mawu ní xo ɖɛ dó jǐ we, nɔví nyɔňu vívɛńá.
A ɖi nǔ, nɔví nyɔňu, kpódó ayi towe bǐ kpó a?
Ɖo Nyǐkɔ ɔ,́ Jezu Klísu tɔn mɛ ɔ,́ un byɔ́ ɖɔ è nǐ gbɔ azɔn n’i.

180 Din ɔ,́ énɛ ́ ɔ…́Wǎ, nɔví nyɔňu. A ɖi nǔ n’I kpódó ayi towe bǐ kpó
a? É sɔgbe. Ényí a nǎ ɖi nǔ hǔn, Mawu ná gbɔ bónú a nǎ ɖu ɖo hǔnzɔn
ɔ́ jí.
181 Ɖo Jezu Klísu sín Nyǐkɔ mɛ ɔ,́ un byɔ́ azɔngbigbɔ tɔn. Amǐ.
182 A ɖi nǔ a, nɔví ce súnnu?
183 Mawu e, un xo ɖɛ dó nɔví ce súnnu jí nú azɔngbigbɔ agbaza tɔn
tɔn. Ɖo Jezu Klísu, Mawu Ví ɔ́ sín Nyǐkɔ mɛ. Amǐ.
184 A ɖi nǔ din, nɔví súnnu, kpódó ayi towe bǐ kpó a? Nǔɖé jɛ. Un
ɖó ná ɖɔ élɔ́ ɔ́ nú we, a mɔ a, ɖó a—a sixú kpé wú bó ɖu ɖ’é jí nú—
nú un ma ɖɔ nú we ǎ. Bɔ nú un ɖɔ nú we hǔn, a nǎ yí gbe nú mì ɖi
gbeyíɖɔ Mawu tɔn ɖɔhun a? A ɖǒ nǔ e wú a tɔ́ dó é ɖé, bɔ a nɔ jó dó
ǎ (Énɛ́ ɔ́ má sɔgbe ǎ cé?), jijɔ e a ɖǒ bɔ a ɖǒ ná jó dó é ɖé. É sɔgbe
pɛṕɛṕɛ.́ Yi. Mawu ní xo ɖɛ dó jǐ we.

É sɔgbe. A nǎ ɖi nǔ a, nɔví ce nyɔňu?

Ɖo Jezu Klísu sín Nyǐkɔ mɛ ɔ,́ un xo ɖɛ dó jǐ we, nɔví nyɔňu, nú
azɔngbigbɔ towe.

Bo yi bó ɖo nǔ ɖi wɛ din, bɔ a nǎ mɔ azɔngbigbɔ towe yí.
185 É sɔgbe. A ɖi nǔ a, nɔví ce nyɔňu? Nǔ gěgé sɔ mɔ:̌ nǔcikɔ,
lǎkpikpo azǎn ma kpé tɔn, gǒjǎngǒjǎn, bɔ kpowun ɔ,́ mɔ̌ ɖokpó ɔ…́
Énɛ́ ɔ́ má sɔgbe ǎ cé? É nylá tlala. Yi bónú azɔn towe ní gbɔ, nɔví
nyɔňu, ɖo Aklúnɔ mǐtɔn Jezu sín Nyǐkɔ mɛ.

É sɔgbe. Wǎ, nɔví nyɔňu vívɛńá.
Tɔ́ e ɖo Sɛx́wé é, xo ɖɛ dó nɔví mǐtɔn nyɔňu jí bó gbɔ azɔn n’i

tlóló din. Ɖo Jezu Klísu sín Nyǐkɔ mɛ ɔ,́ un byɔ́ mɔ.̌
É sɔgbe. A ɖo nǔ ɖi wɛ a, nɔví nyɔňu?
Ɖo Jezu Klísu sín Nyǐkɔ mɛ ɔ,́ un xo ɖɛ dó jǐ we nú azɔngbigbɔ

towe.
Yi, j’awǎ lo, bó ɖo ɖiɖɔ wɛ ɖɔ, “Un dó kú nú We, Aklúnɔ Jezu.”
É sɔgbe. A ɖi nǔ din a, nɔví nyɔňu?
Ɖo Jezu Klísu sín Nyǐkɔ mɛ ɔ,́ un byɔ́ Ɛ ɖɔ É ní gbɔ azɔn nú we

tlóló din, bónú lanmɛ towe ní ɖo ganjí.
Yi bó ɖɔ, “Un dó kú nú We, Aklúnɔ.”

186 Din ɔ,́ tó ɖó mɛ togun, uh, mɛ lɛɛ́ e mi, mi—mi yi bó ɖo kú dó nú
Mawu wɛ hwenu e mi ná gosín fí tlóló é, mi ɖɔ, “Un dó kú nú We,
Aklúnɔ. Un dó kú nú We, Aklúnɔ.” Mɛ bǐ ní ɖó sísí.

Din ɔ,́ a ɖi nǔ a, nɔví nyɔňu?
Ɖo Aklúnɔ Jezu sín Nyǐkɔ mɛ ɔ,́ gbɔ azɔn nú nɔví mǐtɔn nyɔňu

nú susu Towe. Amǐ.
187 É sɔgbe. Din ɔ,́ nɔví nyɔňu, étɛ ́ a ka lin d’é wú? A ɖi nǔ kpódó
ayi towe bǐ kpó a? Nɔ te zaan, é cí ɖɔ…è ɖo xo ɖɔ wɛ ɖo fínɛ ́ ɖɔhun,
é cí ɖɔ é ɖo hǔnhúnhúnhún mì wɛ kpɛɖé ɖɔhun. Kpɔń dě nú hwenu
kléwún ɖé kpowun. Un mɔ nǔ kpácákpácá ɖé ɖo azɔ̌ wa wɛ ɖo wǔ
we, bɔ…A ɖo xɛsi jí kpɛví ɖé, kabǐ? A ɖo…É nyɔ,́ nǔ e é nyí ɔ,́ é wɛ
nyí gbɛ hwenu e a ɖe din ɔ,́ a ɖǒ nyɔňu sín lanmɛjijɛ ɖé. Hǔn, din ɔ́
un jló ɖɔ a nǐ yi bónú azɔn towe ní gbɔ, ɖo Jezu Klísu sín Nyǐkɔ mɛ.
Amǐ.

É sɔgbe. É sɔgbe. A ɖi nǔ a, nɔví nyɔňu?
Ɖo Jezu Klísu sín Nyǐkɔ mɛ ɔ,́ un byɔ́ azɔngbigbɔ towe. Nǎ bónú

é ní nyí mɔ,̌ Aklúnɔ.
Din ɔ́ yi bó ɖo awǎ jɛ wɛ, dó ɖo xomɛ hun wɛ.

188 É sɔgbe. A ɖi nǔ a, nɔví nyɔňu? A jlǒ ná ɖu nǔ lě e a ko nɔ́ ɖu
gbɔn ɖ’ayǐ é (Énɛ́ ɔ́ má sɔgbe ǎ cé?) bó lɛ ́ vɔ́ ɖó lanmɛ ɖo ganjí ɖo

xomɛ a? Mawu ní xo ɖɛ dó jǐ we. Yi bó bló lě e a jlǒ gbɔn é, amǐ, ɖo
Jezu Klísu sín Nyǐkɔ mɛ.
189 É sɔgbe. A jlǒ ná ɖu ɖo nyɔňu sín azɔn ɔ́ jí, kabǐ, nɔví nyɔňu, bɔ
è nǎ bló lanmɛ towe ɖó a? Yi nukɔn. Mawu ní xo ɖɛ dó jǐ we. Amǐ.

Mi nú mǐ ná ɖɔ, “Mi kpa susu nú Aklúnɔ ɔ.́” (É vɛẃǔ nú mì
kpowun bónú má sixú…)
190 É sɔgbe. Mawu ní xo ɖɛ dó jǐ we, nɔví súnnu. Yi bó yi ɖu nǔ e
jló we é din, bó kpan akɔń, bɔ Mawu ná xo ɖɛ dó jǐ we bó ná bló bɔ
lanmɛ towe ná ɖo ganjí.
191 É sɔgbe. Wǎ lo. É sɔgbe, nɔví súnnu. Ényí a ɖi nǔ kpódó ayi towe
bǐ kpó ɔ,́ azɔn towe ná gbɔ bɔ nukúnnú mimɔ towe ná lɛ ́ vɔ́ ɖo ganjí.
192 Mawu ní xo ɖɛ dó nɔví mǐtɔn súnnu jí, ɖo Jezu sín Nyǐkɔ mɛ.
193 É sɔgbe. Mawu ní xo ɖɛ dó jǐ we, nɔví nyɔňu. Wǎ lo. A jlǒ ɖɔ azɔn
towe ní gbɔ, kabǐ, bónú a nǎ ɖu ɖo hǔnzɔn towe jí?
194 Ɖo Jezu Klísu sín Nyǐkɔ mɛ ɔ,́ azɔn tɔn ní gbɔ.

(Énɛ́ ɔ́ ka lo din? Mɛ bǐ…Nɛ̌ a ɖɔ? A jlǒ ɖɔ má byɔ́ fínɛ ́ a? Yě bǐ
wɛ nyí élɔ́ ɔ́ a, alǒ ywɛywɛ ɖé lɛ ́ kpo nú mi?)
195 Din ɔ,́ yě sɔ́ mɛ lɛɛ́ ɖó azinkpo-kɛkɛf́ɔnɔ lɛɛ́ mɛ, yě ná slɛ ́ xwi, bɔ
un jǎwe, un ná xo ɖɛ nú mɛ e kpo élɔ́ lɛɛ́ é. Mi bo yi nukɔn tlɔlɔ bó
ná ɖo susu kpa wɛ. Mi nú mǐ ná sɔ́ xwislɛślɛ ́ élɔ́ e kpo é gbɔn…?…É
ná kplá yě mɛ e kpo lɛɛ́ é wá gbɔn mɛ. É sɔgbe, mi kplá nyɔňuɖaxó ɔ́
wá tlɔlɔ.

Wǎ, nɔví nyɔňu vívɛńá. É sɔgbe.
Tɔ́ e ɖo Sɛx́wé é, un xo ɖɛ ɖɔ A nǐ xo ɖɛ dó nɔví mǐtɔn nyɔňu ɔ́ jí

bó ná bló bɔ lanmɛ tɔn ní ɖo ganjí ɖo Jezu Klísu sín Nyǐkɔ mɛ. Amǐ.
Sín hwetɛńu ɖokpóó wɛ énɛ́ ɔ́ ká kó ɖo alɔ towe wú…?…

196 Wǎ, nɔví nyɔňu. A jlǒ ná ɖu nǔ bó nɔ ganjí lě e a ko nɔ gbɔn ɖ’ayǐ
é ǎ cé? Nɛ̌ un ná kó tunwun ɖɔ énɛ́ ɔ́ wɛ nyí nǔ e ɖo tagba nyí nú we
wɛ ɖ’ayǐ é gbɔn? Gbɔn Jezu Klísu jí kɛɖ́ɛ ́ wɛ. Énɛ́ ɔ́ ká sɔgbe a? Din
ɔ́ yi, Mawu xo ɖɛ dó jǐ we, bɔ lanmɛ towe ná ɖo ganjí, nɔví nyɔňu.
Mawu ní xo ɖɛ dó jǐ we, nɔví nyɔňu vívɛńá. Amǐ.
197 É sɔgbe, nɔví ce nyɔňu. Óo, nǔ gěgé wɛ ɖo wiwa we wɛ, hǔnzɔn,
bɔ ciɖaciɖa zɔn ɖo wǔ we tawun.
198 Mawu Vívɛńá e, un xo ɖɛ ɖɔ A nǐ gbɔ azɔn nú nɔví mǐtɔn nyɔňu
bó bló lanmɛ tɔn ɖó, ɖo Jezu Klísu sín Nyǐkɔ mɛ. Amǐ

Ɛɛn, énɛ ́ ɔ́ wɛ zɔń bɔ kan towe lɛɛ́…?…
199 É sɔgbe. Óo, mɛ ce lɛɛ́ mi! Nɔví súnnu vívɛńá, un mɔ we ɖo
gankpogɛ ɖé jí. Étɛ ́ a lin dó élɔ́ ɔ́ wú? A ɖi nǔ ɖɔ nǔgbó ɔ́ wɛ nyí
énɛ ́ ɔ́ a? A ɖi. Din ɔ,́ un—un sixú gbɔ azɔn nú we ǎ, nɔví ce súnnu,

amɔ̌ un ná kpé wú bó ná tunwun nǔ e ɖo tagba nyí nú we wɛ é, ényí
a nǎ ɖi nǔ nú mì ɖi gbeyíɖɔ Mawu tɔn ɖɔhun ɔ́ nɛ.́ A ɖi nǔ nú énɛ́ ɔ́
kpódó ayi towe bǐ kpó a? A ɖi a? Nǔ e mɔ ɖo hwiɖée mɛ wɛ a ɖe din,
kpó Yɛ ɔ́ kpó ɖo akpa ɔ,́ énɛ ́ ɔ́ wɛ nyí Wɛnsagun Mawu tɔn ɔ.́
200 Tagba towe nyí matunwunmatunwun nú gbɛtɔ.́ A nɔ́ vɔd́a tawun
kpowun, kabǐ? A nɔ́ vɔd́a kpowun, bó nɔ́ vɔd́a titewungbe. Bɔ a nɔ
ɖi zɔnlin ɖó énɛ́ ɔ́ jí nú ée nyí—ée nyí hwenu kpɛví ɖé mɔ,̌ bɔ énɛ́
ɔ́ gúdo ɔ́ a nɔ yɔ́ kpowun bó nɔ́ jínjɔń ayǐ. Énɛ ́ ɔ́ ká sɔgbe a? Énɛ́ ɔ́
sɔgbe. Nɛ̌ un ná kó tunwun ɖɔ a ɖo mɔ̌ wa wɛ gbɔn? Gbɔn nǔmimɔ
ɔ́ kɛɖ́ɛ ́ gbla mɛ wɛ nyí ali ɖokpó géé e nu un ná tunwun ɖe é, ɖó un
tunwun we ǎ. Énɛ ́ ɔ́ ká sɔgbe a? Nǔ e é nyí ɔ,́ kan lɛɛ́ sín tito towe
wɛ jó gbe, nɔví súnnu, ɖo nɛgbéxú towe mɛ. Din ɔ́ wǎ fí nú hwenu
kléwún ɖé kpowun.
201 Mawu e, xo ɖɛ dó nya élɔ́ jí, nǎ ɛ hlɔňhlɔń, A ɖɔ, “Mɛ e vɔ́ é ní
ɖɔ, ‘Un dó hlɔňhlɔń.’” Nǎ bónú é ní nyí mɔ,̌ Aklúnɔ, hwenu e un ɖo
ɖɛ xo dó jǐ tɔn wɛ é. Ɖo Jezu Klísu sín Nyǐkɔ mɛ. Amǐ.
202 Un jló ɖɔ a nǐ ɖi zɔnlin bó jɛ te sín xóɖiɖɔkpe ɔ́ jí, sɔ́ gankpogɛ
towe xóxó ɔ́ nyi kɔ mɛ fínɛ ́ bó yi xwé gbe…?…
203 É sɔgbe. Wǎ, nɔví nyɔňu bónú è nǐ gbɔ azɔn nú we din, ɖo Jezu
Klísu sín Nyǐkɔ mɛ, ɖo tagba nukún towe tɔn sí. Amǐ. Mawu ní xo ɖɛ
dó jǐ we, nɔví nyɔňu.

É sɔgbe. A ɖi nǔ a, nɔví ce súnnu?
Ɖo Aklúnɔ mǐtɔn Jezu sín Nyǐkɔ mɛ ɔ,́ gbɔ azɔn nú nɔví ce súnnu.

Amǐ.
Yi bó ɖo nǔ ɖi wɛ, nɔví súnnu.
A ɖi nǔ a, nɔví nyɔňu?
Ɖo Aklúnɔ Jezu sín Nyǐkɔ mɛ ɔ,́ gbɔ azɔn nú nɔví ce nyɔňu.
A ɖi nǔ a, nɔví nyɔňu?
Ɖo Jezu Klísu sín Nyǐkɔ mɛ ɔ,́ mɔ azɔngbigbɔ towe yí. Amǐ.
Ɖo Jezu Klísu sín Nyǐkɔ mɛ ɔ,́ mɔ azɔngbigbɔ towe yí, nɔví ce

nyɔňu.
Yi, bó ɖo awǎ jɛ wɛ lo.
A ɖi nǔ n’I a nɔví nyɔňu?
Ɖo Jezu Klísu sín Nyǐkɔ mɛ ɔ,́ mɔ azɔngbigbɔ towe yí. Amǐ.

204 Mi kpa susu nú Aklúnɔ ɔ!́ É sɔgbe, mi nú mǐ mɛ bǐ ní ɖɔ, “Mi kpa
susu nú Aklúnɔ ɔ.́” Mi vɛ ́ kó zé alɔ mǐtɔn lɛɛ́ dó jǐ bó kpa susu n’I
kpowun. É sɔgbe. Din ɔ,́ gbɛ ̌ mɛ lɛɛ́ tɔn ɖé ɖo fí ɖo azinkpo-kɛkɛf́ɔnɔ
lɛɛ́ mɛ bɔ mǐ kó yi yě gɔń ǎ. Din ɔ,́ un jló ɖɔ mɛ bǐ ní xo ɖɛ xá mì. Din
ɔ,́ mɛ élɔ́ lɛɛ́ ɖó ɖɛxixo kɛńwéma ǎ, bɔ un na vɛ́ kó jɛ te yi bó ná dó

xo ɖɛ nú yě kpowun, gbɔn ɖěbǔ, ɖó yě—yě ɖo ayǐjínjɔń ɖo fí; mɛ ɖé
lɛɛ́ ɖo yě mɛ ɔ,́ un lin ɖɔ mɛ ɖokpó alǒ we wɛ ɖó ɖɛxixo kɛńwéma.
Bɔ un jló ná xo ɖɛ xá yě, un jló ɖɔ nɔví ce súnnu mawuzɔẃatɔ́ lɛɛ́ ní
jɛ kpɔ́ xá mì.
205 Din ɔ,́ un ná sixú kpé wú bó ɖɔ nú ɖokpó ɖokpó yětɔn lě e é jɛ
gbɔn é, kpódó nǔ e kunkplá énɛ́ é bǐ kpó, amɔ̌ nú nǔ e kan è nǐ gbɔ
azɔn nú mi ɔ,́ un sixú kpé wú ǎ. Amɔ̌ un jló ná kan nǔɖé byɔ́ mi. Mi
jló ná yí gbe nú Aklúnɔ Jezu ɖi Azɔngbɔtɔ́ mitɔn ɖɔhun nú un wá xo
ɖɛ nú mi a? Mi gbɔ nú mawuzɔẃatɔ́ ɖé lɛɛ́ ní slɛ ́ xwi xá yě ɖo fí, bónú,
mɔ̌ ɖokpó ɔ,́ yě ná sixú kpé wú—yě ná sixú kpé wú bó ɖó mǐmá ɖo
élɔ́ ɔ́ mɛ, bǐ kpéte.
206 Un jló ɖɔ togun e ɖo tó ɖó wɛ é ɔ́ ní ɖó sísí. Mawu sixú jlɛ ́ nǔjíwǔ
ɖé lɛɛ́ ɖo fí tútútú. Din ɔ,́ sékúnɔ lɛɛ́ kpódó wǔkúnánɔ lɛɛ́ kpó kɛɖ́ɛ,́
yě mɛ e kú sé tawun lɛɛ́ lobɔ yě sló ɖó te sɔ mɔ̌ bɔ yě sixú tɔń ǎ lɛɛ́ é.
Mi vɛ ́ kó jó yě dó ɖo ayǐjínjɔń ɖo do fínɛ ́ kpowun. Din ɔ́ mɛ bǐ ní ɖó
sísí. Mawuzɔẃatɔ́ ɖé lɛɛ́ ní nɔ te ɖo gǔdo fí tútútú.
207 Klísusɛntɔ́ xɔńtɔn lɛɛ́ e mi, mɛ nabí wɛ ná jɛ kpɔ́ xá mì ɖo ɖɛ mɛ
hwenu e un ɖo fí bó ɖo alɔ gɔ́ nú mɛ élɔ́ lɛɛ́ wɛ é? Mi ná ɖi nǔ xá mì
kpódó ayi mitɔn bǐ kpó a? Mi ná ɖó sísí bó ná dó kɔ do lobo ná nɔ
ɖɛ mɛ a? Bɔ mǐ ɖo byɔb̌yɔ́ Aklúnɔ mǐtɔn Jezu wɛ ɖɔ É ní gbɔ azɔn nú
azinzɔnnɔ élɔ́ lɛɛ́ bó…Étɛ ́ wɛ é ná kó nyí nú mɛ mitɔn lɛɛ́ ɖíe ko ɖo
ayǐjínjɔń ɖo fí, bɔ yě mɛ ɖé lɛɛ́ sló bǐ ɖó te bó—bó kú sé, bɔ mɛ ɖé
lɛɛ́ tɔń nukún bǐ gbídígbídí, bó hɛn kpogɛ ɖo alɔ yětɔn lɛɛ́ mɛ é? Un
ɖi nǔ ɖɔ Aklúnɔ mǐtɔn Jezu ná gbɔ azɔn nú yě. Din ɔ,́ mɛ bǐ ní jínjɔń
ayǐ, mɛ bǐ sékúnɔ lɛɛ́ má ɖ’é mɛ ǎ. Sékúnɔ lɛɛ́ kɛɖ́ɛ ́ ɖo fí din.

[Nɔví súnnu Hall ɖo alixlɛḿɛ ná gbɛǩplékplé ɔ́ wɛ—
Wěmaɖetɔńtɔ.́]
208 Din ɔ,́ nú mi mɛ e kú sé bó sló bǐ bó nyí wǔkúnánɔ lɛɛ́ ɖo fí ɔ,́ ayi
ce ɖo wǔvɛ́ se xá mi wɛ nú mi mɔ mì ɖo xóɖiɖɔkpe ɔ́ jí fí bɔ un ɖo
ɖɛxodómɛjí lɛɛ́ ɖɔ dó mɛ ɖé lɛɛ́ jí wɛ é. Yě mɛ gěgé tíin ɖo fí bó kó
kú sé bǐ bó kó sló bǐ ɖó te bɔ è gbɔ azɔn nú yě; mi ko se énɛ́ ɔ́ xó. Ði
kpɔńdéwú ɖɔhun ɔ,́ Mɛɖaxó Upshaw ɖo fí ée ko kú sé nú xwe kanɖé
koatɔń-nukún-ɖokpó é, mɛ ɖokpó ɖo mi mɛ bó kó nɔ ninɔmɛ e mɛ é
nɔ sín hwenu e é ɖo súnnuví kpɛví ɖé nyí wɛ dó é, bó tɛńkpɔń bónú
è nǐ gbɔ azɔn n’i hwenu e é ɖó xwe afɔtɔn-nukún-we é hwenu e é
hɛn nɛgbé tɔn wɛń azɔn nukɔntɔn ɔ́ é ǎ. É cí Togán Roosevelt ɖɔhun,
togán mǐtɔn e ko kú é, bɛ ́ sín alinmɛ yi do wɛ nyí fí e énɛ ́ ɔ́ wa nǔ xá
ɛ ɖe é. Nǔ e Mawu ɖɔ nú mì ɖɔ má bló é kɛɖ́ɛ ́ wɛ un kpé wú bó bló,
bó mɔ nǔmimɔ ɖé bó ɖɔ xó tɔn n’i, nǔ e ná jɛ é.
209 É nyí é ɖokpónɔ wɛ ǎ, lo ɔ́ mɛ ɖěvo lɛɛ́ jínjɔń fí ɖo azinkpo-
kɛkɛf́ɔnɔ lɛɛ́ mɛ bɔ yě ɖo azinkpo-kɛkɛf́ɔnɔ lɛɛ́ mɛ gbadanu din ǎ bɔ

è gbɔ azɔn nú yě, mi mɛ gěgé tunwun mɔ.̌ Phoenix, aklúnɔzángbla e
jɛ nukɔn nú ée wá yi é, lě e Mawu ɖe yě sín azinkpo-kɛkɛf́ɔnɔ lɛɛ́ mɛ
gbɔn é.
210 Hwenu e un ɖo te ɖo fí ɔ,́ un ɖo mi kpɔń wɛ, un sixú ɖɔ nǔ e
ɖo do jɛ wɛ ɖo mi wú é, amɔ̌ nǔ e zɔń bɔ un ma nɔ…hwɛhwɛ ɔ́ nú
un ɖɔ xó nú mɛ e ɖo azinkpo-kɛkɛf́ɔnɔ lɛɛ́ mɛ ɔ,́ mɛɖé ná kó ɖɔ, “É
nyɔ,́ mɛɖěbǔ sixú kpɔń fínɛ ́ bó ɖɔ ɖɔ nya énɛ́ ɔ́ kú sé.” Énɛ́ ɔ́ sɔgbe.
Mawuzɔ́ ce nɔ́ jínjɔń énɛ ́ ɔ́ jí sɔ mɔ̌ ǎ, é wɛ nyí ɖɔ è nǎ mɔ mɛ e lanmɛ
tɔn ɖo ganjí é ɖé bɔ énɛ́ ɔ́ gúdo ɔ́ bó ná ɖɔ nǔ e ɖo do jɛ wɛ é n’i, mi
mɔ a, mɛ e lanmɛ tɔn ɖo ganjí ɖó nukún wú é, bɔ nú…mi na ɖó kɛń
énɛ ́ ɔ́ jí.
211 Bɔ gbadanu din ɔ,́ tó ɖó mɛ togun ɔ,́ nú mi mɛ jǒnɔ lɛɛ́ ɔ,́ un
tɛńkpɔń bó ná dó hɛn Ɛ ɖo te lě e é sixú nyí gbɔn é bó ná dó kpo ɖo
hlɔňhlɔń ce ɖó wɛ bónú má jɛ te wá xo ɖɛ nú mɛ élɔ́ lɛɛ́. Din ɔ,́ un ná
kan nǔɖé byɔ́ mi: Mi ɖi nǔ ɖɔ nǔgbó ɔ́ wɛ un ɖɔ a, mi mɛ e kú sé lɛɛ́
é kpódó nǔ lɛɛ́ kpó é? Un—un na jɛ te wá bó—bó—bó ná byɔ́ Mawu
ɖɔ É ní xo ɖɛ dó mi jí, bɔ un ná xo ɖɛ nú mi, mɛ ɖokpó ɖokpó, bɔ
un jló ɖɔ mi ní ɖi nǔ ɖɔ Mawu ná gbɔ bɔ lanmɛ mitɔn ná ɖo ganjí.
Din ɔ,́ É sixú bló tlóló din. Ényí mi mɔ énɛ́ ɔ́ ɖo miɖée mɛ ɔ,́ nǔɖiɖi
ɔ́ ɖɔ mi ná sí te ɔ,́ é sɔgbe; ényí é ma nyí mɔ̌ nú mi ǎ ɔ,́ é nyɔ́ hǔn mi
ɖi nǔ ɖɔ É ná gbɔ azɔn nú mi. Ényí mi ɖó nǔɖiɖi sɔxa énɛ́ ɔ,́ é ná xɔ
hwenu gěgé bó ná dó hɛn wá cicɛ mɛ, amɔ̌ Jezu ɖɔ, “Nǔ e mi ɖi ɔ,́ ní
nyí gbɔn mɔ̌ nú mi.” Amɔ̌ din ɔ,́ ényí mi ɖó nǔɖiɖi ɖaxó ɔ,́ mi sixú
kpé wú bó mɔ azɔngbigbɔ ɖo hwe énɛ́ ɔ́ nu tlóló.
212 Un ɖo nukúntíntɔńnɔ ɖé lɛɛ́ mɔ wɛ bɔ yě ɖo ayǐjínjɔń ɖo fí kpódó
kpogɛ lɛɛ́ kpó, un jló ɖɔ mi ní ɖi nǔ. Bɔ un jló ɖɔ mi mɛ togun e ɖo
tó ɖó wɛ é ɔ́ bǐ…Ényí tɔ́ mitɔn kpódó nɔ mitɔn kpó alǒ mɛɖé wɛ ko
ɖo ayǐjínjɔń ɖo fí ɔ́ lo?
213 Din ɔ́ mi nú mǐ ní nyí ayijlɔj́lɔńɔ. Nǔ ɖokpó géé e un sixú wa ɔ́
wɛ nyí ɖɔ má yi xo ɖɛ nú yě. Din ɔ,́ ényí yě jló ná tunwun nǔ e ɖo do
jɛ wɛ kpódó nǔ e jɛ é kpó hǔn, Mawu ná ɖe énɛ́ ɔ́ xlɛ,́ énɛ ́ ɔ́ ná sixú
nyí wiwa. Amɔ̌ yě jló ɖɔ è nǐ xo ɖɛ nú émí, bɔ yě ɖi nǔ ɖɔ ényí un wá
bó xo ɖɛ nú émí ɔ,́ Mawu ná gbɔ bónú azɔn émítɔn ná gbɔ. Bɔ un ɖi
ɖɔ nú yě ná ɖi nǔ ná kpódó ayi yětɔn bǐ kpó ɔ,́ é ná jɛ tlóló din. Bɔ
nú yě ná bló mɔ…̌
214 Bɔ nú é má nyí wiwa tlóló din ǎ ɔ,́ awakanmɛ ní má kú mi ó,
é sixú nyí ɖo gan—ganxixo vlɔ́ mɛ din, é sixú nyí ɖo aklúnɔzángbla
ɖokpó mɛ din, un tunwun ǎ, amɔ̌ é ná nyí mɔ̌ nú mi ɖi nǔ ná ɔ́ nɛ.́
“Nǔ e mi ɖi ɔ,́ ní nyí gbɔn mɔ̌ nú mi.” Ényí Nǔwlánwlán ɔ́ nɛ ́ hǔn, tó
ɖó mɛ togun ɔ́ ní ɖɔ, “Amǐ.” Din ɔ́ mi ɖi nǔ kpódó ayi mitɔn bǐ kpó.
215 Azɔn nabǐ wɛ mi mɔ bɔ yě tɔń sín taɖunɔ lɛɛ́ sin dotoxwé ɖo awu

e è nɔ zé blá mɛ ná é mɛ, kpódó nǔ ɖěvo lɛɛ́ kpó, bɔ yě ɖo xwé gbe
din, bó nyí mɛ ɖo ganjí lɛɛ́, mi mɔ a, kpódó wǔvɛ́ tɛnmɛ tɛnmɛ lɛɛ́ bǐ
kpó?
216 Din ɔ,́ nɔví súnnu mawuzɔẃatɔ́ lɛɛ́ ná xo ɖɛ hwenu e un ɖo ɖɛ
xo wɛ é; un ɖo kinkanbyɔ́ nyiɖée wɛ ɖɔ tó ɖó mɛ togun ɔ́ ná bló
mɔ̌ ɖokpó ɔ́ a jí, mi kɛnklɛń bó dó ta mitɔn do. Nɔví súnnu Hall, nɔ
miklóo ɔ́ kɔn ɖo fí. Bɔ súnnuví ce, kɛnklɛń bó kplá mì jɛ te yi xwislɛślɛ ́
ɔ́ mɛ.
217 Un ɖo jlǒjló wɛ ɖɔ Mawu ní ylɔ́ súnnuví ce bónú é ní xo ɖɛ nú
azinzɔnnɔ lɛɛ́. Bɔ un jló ná mɔ bɔ nǔɖé ná jɛ jɛ nukɔn bó ná dó tun
alɔ jí, mi mɔ a. Un jló ɖɔ é ní nɔ kpɔ́ xá mì hwenu e élɔ́ ɔ́ ná ɖo nukɔn
yi wɛ é. É sɔgbe.

(Ɖo xó ɖɔ nú tó ɖó mɛ togun ɔ́ wɛ.) [Nɔví súnnu Hall ɖo xó ɖɔ
nú tó ɖó mɛ togun ɔ́ wɛ hwenu e Nɔví súnnu Branham ɖo ɖɛ xo nú
wǔkúnánɔ lɛɛ́ wɛ é. Tɛn vɔťɔ́ ɖo kan ɔ́ jí—Wěmaɖetɔńtɔ.́]
218 Klísusɛntɔ́ xɔńtɔn lɛɛ́ e mi, nú mi mɛ e ɖi nǔ kpódó ayi mitɔn bǐ
kpó lɛɛ́ é ɔ,́ din ɔ́ mɛ bǐ ní ɖó sísí lě e mi sixú ɖó gbɔn é pɛṕɛṕɛ,́ un ɖi
nǔ dódó ɖɔ Mawu kó xo ɖɛ dó ɖokpó ɖokpó mitɔn jí nú azɔngbigbɔ
mitɔn. Nya ɖé ɖo fí bó ɖo nukún tɔn lɛɛ́ dó kpɔń wɛ jɛ dě jɛ dě ɖo
fí, bó tɔń nukún ɖ’ayǐ. Nǎwe ɖěvo ɖo afɔ tɔn lɛɛ́ ɖe tɔń sín azinkpo-
kɛkɛf́ɔnɔ ɔ́ mɛ wɛ ɖo fí, nǎwe agbaza sinmɛnɔ ɖé, é ná sí te sín fínɛ ́
ɖo cɛj́ú ywɛywɛ ɖé mɛ. Nyɔňu ɖěvo ɖíe sí te e. É sɔgbe. Din ɔ́ mɛ bǐ
ní vɛ ́ kó ɖó sísí kpowun. Yɛsinsɛn ɔ́ ko…È xo ɖɛ dó mɛ lɛɛ́ jí, un ɖi
nǔ kpódó ayi ce bǐ kpó.
219 Din ɔ,́ un jló ɖɔ tó ɖó mɛ togun ɔ́ ní sí te, mɛ bǐ ɖo xɔ ɔ́ sá.
Mawuzɔẃatɔ́ xɔńtɔn lɛɛ́ e mi, un jló ɖɔ mi ní zɔn wá nukɔn din bó
sɔ́ alɔ mitɔn lɛɛ́ ɖó mɛ e—mɛ e wǔ kú ná lɛɛ́ é jí, nɔví ce súnnu
mawuzɔẃatɔ́ e ɖo fí lɛɛ́ é, mi zɔn wá nukɔn bó ɖó alɔ yě jí, bónú
mi ná sixú dó alɔ yě hwenu e mi ná gɔ́ alɔ nú yě ɖo nǔɖiɖi yětɔn mɛ
bónú yě ná sí te sín azinkpo-kɛkɛf́ɔnɔ lɛɛ́ mɛ bɔ azɔn ná gbɔ nú yě é.
Din ɔ,́ un jló ɖɔ mi mɛ bǐ ní zé alɔ mitɔn lɛɛ́ dó jǐ sɛ ́ dó Mawu gbɔn lě
hwenu e mǐ ná xo ɖɛ é.
220 Din ɔ,́ nǎwe, nǎwe agbaza sinmɛnɔ e ɖo fí é, un jló ɖɔ a nǐ sí te
sín fínɛ.́ Kpódó nǎwe élɔ́ e ɖo fí é kpó, kpódó dɔň kpó ɔ,́ un jló ɖɔ mi
ní ɖi nǔ din kpódó ayi mitɔn bǐ kpó.

Klísusɛntɔ́ lɛɛ́ bǐ ní xo ɖɛ.
221 Din ɔ,́ Tɔ,́ mǐ xo ɖɛ dó mɛ élɔ́ lɛɛ́ jí ɖo Nyǐkɔ Towe mɛ, bó tunwun
nǔ ɖokpó élɔ́ ɖɔ A dǒ akpá ɖɔ jí lé “Nǔ ɖěbǔ e mi ná byɔ,́ ɖo ɖɛ mɛ
ɔ,́ mi ɖi nǔ ɖɔ émí ko mɔ yí.” Nú A kpé wú bó ɖe nyɔňu wamamɔnɔ
énɛ́ ɔ́ e è blǎ bɔ é sló ɖo fínɛ ́ ɖo ahwanmɛ zan énɛ́ ɔ́ jí é sín ahwanmɛ
zan énɛ́ ɔ́ jí ɔ,́ A kpé wú bó ná ɖe yě mɛ ɖokpó ɖokpó síin, Aklúnɔ. Nǎ

tlóló din bónú azɔn yětɔn ní sixú gbɔ bónú lanmɛ yětɔn ní ɖo ganjí.
Se mɛsɛntɔ́ Towe mɛɖéesɔh́wetɔ́ ɔ́ sín ɖɛ, Tɔ.́ Din ɔ,́ nǎ bónú é ní nyí
mɔ,̌ Aklúnɔ.
222 Satáan, hwi mɛ e blá mɛ élɔ́ lɛɛ́ é, è ko xo ɖɛ nú yě, è byɔ́
ɖɛxodómɛjí Mawu tɔn lɛɛ́ dó yě jí, mɛ e sín ahwan ko gblé é ɖé wɛ a
nyǐ.
223 Ɖo Jezu Klísu sín Nyǐkɔ mɛ ɔ,́ sí te sín fínɛ!́ Nǎwe ɖé ɖíe, bó kó
xwe ayǐsó, bɔ é ɖo tíntɔń sín azinkpo-kɛkɛf́ɔnɔ ɔ́ mɛ wɛ, bó ɖo te sí te
wɛ, bó kó sí te e. Mi kpɔń fí, é tɔń sín azinkpo-kɛkɛf́ɔnɔ ɔ́ mɛ, bó ɖo
zɔnlin ɖi wɛ ma ɖó…Mi kpa susu nú Aklúnɔ ɔ!́ Mɛ ɖěvo ɖíe sí te e,
nyɔňuɖaxó e xwe ayǐsó ɖo azinkpo-kɛkɛf́ɔnɔ ɖé mɛ, bó ɖo te sí wɛ, bó
ɖo susu kpa nú Mawu wɛ e. Mi nú mǐ ná zé alɔ mǐtɔn lɛɛ́ dó jǐ bó ná
kpa susu nú Mawu, gbɔn fí bǐ. Énɛ ́ ɔ́ sɔgbe. Mi sí te ɖo fínɛ.́ Ɖo Aklúnɔ
Jezu sín Nyǐkɔ mɛ ɔ,́ mi sí te ɖó afɔ mitɔn lɛɛ́ jí! Súnnuví kpɛví, dlɛň
alɔ towe ɖo fínɛ ́ bónú azɔn towe ní gbɔ. È sɛ azinkpo-kɛkɛf́ɔnɔ lɛɛ́ yi
gǔdo. Mɛ lɛɛ́ ɖo azinkpo-kɛkɛf́ɔnɔ lɛɛ́ mɛ jɛ wɛ, bó ɖó nǔ nɛ́ susunɔ
ɖé…Alelúya! Mi kpa susu nú Mawu! 

Acɛ lɛɛ́ bǐ nyí étɔn. È hɛn ɔ,́ è sixú zín wěma élɔ́ ɖo xwégbe
wémazínmɔ jí bónú mɛ ɖésúnɔ ná zán abǐ bó ná dó má nú mɛ lɛɛ́,

